
81ኛ ዓመት ቁጥር  286 ሰኔ  16  ቀን  2014   ዓ.ም   ዋጋ 10:00 ሐሙስ ብዕራችን ለኢትዮጵያ ህዳሴ ይተጋል!

የበረን
ዳ ታይልስ ኤጋ መደበኛ ኮልሞ

ሚስማር 
ከ3 ቁጥር 
-15 ቁጥር

ገጽ 4

ሞገስ ጸጋዬ

አዲስ አበባ፡- ኢትዮጵያ ባለፉት ሁለት ዓመታት ከ31 
ሺህ በላይ ስደተኞችን መቀበሏን የስደተኞችና ተመላሾች 
አገልግሎት አስታወቀ፡፡ በስደተኞች አያያዝ በዓለም 
አቀፍ ደረጃ ተመስጋኝ  ሀገር መሆኗንም  አስታውቋል፡፡   

የስደተኞችና ተመላሾች አገልግሎትና የተባበሩት 
መንግሥታት የስደተኞች ኤጀንሲ የኢትዮጵያ ቢሮ 
ከለጋሾችና አጋር አካላት ጋር የዓለም የስደተኞች ቀን 
‹‹በዓለም አቀፍ ደረጃ ከለላ የማግኘት መብት››  በሚል 
መሪ ቃል  በልዩ ልዩ መርሐ ግብሮች አክብረዋል፡፡ 

የስደተኞችና ተመላሾች አገልግሎት ዋና ዳይሬክተር 
ተስፋሁን ጎበዛይ እንደገለጹት፣ ኢትዮጵያ ተራማጅ 
የሚባሉ ሕጎች አሏት፤ በ2011 ዓ.ም የወጣው የስደተኞች 
አዋጅ በበርካታ መመዘኛዎች ተደናቂ ነው፡፡ ስደተኞች 
የመማር፣ ከቦታ ቦታ የመንቀሳቀስ፣ የመሥራት፣ መንጃ 
ፈቃድ የማውጣት፣ የባንክ አካውንት የመክፈትና እንደ 
ቴሌ የመሳሰሉ አገልግሎቶችን የማግኘት መብትን 
የሚያጎናጽፍ ነው ብለዋል፡፡ ይህም እ.ኤ.አ በ2019 
በተደረገው ዓለም አቀፍ ጉባኤ ላይ አፍሪካን ወክላ አብራ 
መድረክ የመራች ብቸኛ  ሀገር እንዳደረጋት ገልጸዋል፡፡  

እንደ ዳይሬክተሩ ገለጻ፤ ስደተኞች ኢትዮጵያ 
የሰጠቻቸውን መብቶችን ተጠቅመው እራሳቸውን 

ኢትዮጵያ ባለፉት... ወደ ገጽ 4 ዞሯል

የሀገር ሀብትን ... ወደ ገጽ 4 ዞሯል

ሥራ አስፈጻሚ ... ወደ ገጽ 4 ዞሯል

ኢትዮጵያ ባለፉት ሁለት ዓመታት ከ31 ሺህ 
በላይ ስደተኞችን ተቀብላለች

ከመቻል አልፈው ለሌሎች አርአያ የሚሆን ሥራ እየሠሩ 
ነው፡፡ ኢትዮጵያ ውስጥ ወደ ስድስት ሺህ የሚሆኑ 
ስደተኞች ከተለያዩ ዩኒቨርሲቲዎች ተመርቀዋል፤ በዚህ 
ዓመት ብቻ አንድ ሺህ የሚሆኑ ስደተኞች የዩኒቨርሲቲ 
መግቢያ ውጤት አምጥተዋል ፡፡ 

ኢትዮጵያ ስደተኞችን በመቀበል የቆየ ታሪክ አላት 
ያሉት ዳይሬክተሩ፤ በአሁኑ ወቅት ከ26 በላይ ሀገራት 

የተወጣጡ ከ870 ሺህ በላይ ስደተኞችን እያስተናገደች 
ሲሆን በዋናነት ከሶማሊያ፣ ከደቡብ ሱዳን፣ ከሱዳንና 
ከኤርትራ የተወጣጡ ናቸው ብለዋል፡፡ ስደተኞች 
በጋምቤላ፣ በቤኒሻንጉል ጉሙዝ፣ በሶማሌ፣ አፋር፣ 
ትግራይና አማራ ክልሎች ይገኛሉ፡፡ ቁጥራቸው ወደ 
80 ሺህ የሚደርሱ ስደተኞች በአዲስ አበባ እንደሚገኙ 
ጠቅሰዋል፡፡  

ኢትዮጵያ ባለፉት ሁለትና ሶስት ዓመታት  የኮቪድ 
19 ወረርሽኝና፣ ድርቅ፣ የበረሃ አንበጣና የዕርስ በዕርስ 
ግጭት ሳቢያ ከባድ ችግር ገጥሟታል ያሉት አቶ ጎበዛይ፤ 
ነገር ግን ኢትዮጵያ የወሰደችውን ቃል ኪዳን በማክበር 
በሶማሊያና በደቡብ ሱዳን በተፈጠረው ግጭት ሳቢያ  
የተፈናቀሉ ወደ 31 ሺህ የሚደርሱ አዲስ ስደተኞችን 
ተቀብላለች፡፡ በዓለም አቀፍ ደረጃ በርካታ አዳዲስ 
ስደተኞች እየተፈጠሩ በመሆኑ ለኢትዮጵያ በቂ የሆነ 
ድጋፍ እየመጣ አለመሆኑንም ጠቁመዋል፡፡

በኢትዮጵያ የተባበሩት መንግሥታት ድርጅት ዋና 
ተጠሪና የሰብዓዊ ድጋፍ ዋና አስተባባሪ ዶክተር ካትሪን 
ሶዚ እንደተናገሩት፤በመላው ዓለም ከ100 ሚሊዮን 
በላይ ስደተኞች በተለያዩ ሀገራት ተጠልለው ይገኛሉ፡፡ 
ከስደተኞቹ ከ78 በመቶ የሚሆኑት በግዴታ ከቤት 

በጋዜጣው ሪፖርተር

አዲስ አበባ፡- የብልጽግና ፓርቲ ሥራ አስፈጻሚ ኮሚቴ 
የሕግ ማስከበር እርምጃው ተጠናክሮ እንዲቀጥል አቅጣጫ 
አስቀመጠ፡፡

የብልጽግና ፓርቲ ሥራ አስፈጻሚ ኮሚቴ በወቅታዊ 
ሀገራዊ የጸጥታ ጉዳይ እና እየተወሰደ ባለው የሕግ ማስከበር 
እርምጃ ላይ ተወያይቷል። በዚህም አሸባሪ ቡድኖች በተለያዩ 
የአገሪቱ ክፍሎች በንጹሓን ላይ የፈጸሟቸውን ግድያዎች 
አውግዟል።

ውብሸት ሰንደቁ

አዲስ አበባ፡- የሀገር ሀብትን በስማቸው አድርገውና 
አጥረው በአቋራጭ ለመክበር የሚያልሙ የስም 
ኢንቨስተሮችን እንደማይታገስ የማዕድን ሚኒስቴር 
ገለፀ።ሚኒስቴሩ በማዕድን ላይ የተሰማሩ 972 
ኩባንያዎች አገርን በሚጎዳ ተግባር በመሠማራታቸው  
ፈቃዳቸው መሰረዙንና በክልሎች በኩልም የተሰጡ 
ፈቃዶች በዚህ ወር  መጨረሻ ተገምግሞ ሕጋዊና 

የሀገር ሀብትን ተጠቅመው 
በአቋራጭ ለመክበር የሚያልሙ 
ኢንቨስተሮችን እንደማይታገስ 

ሚኒስቴሩ አስታወቀ
●በማዕድን ሥራ ላይ የተሠማሩ 972 

ኩባንያዎች ፈቃድ ተሰርዟል  

ሥራ አስፈጻሚ ኮሚቴው የሕግ ማስከበር እርምጃው 
ተጠናክሮ እንዲቀጥል አቅጣጫ አስቀመጠ

የሽብር ቡድኖቹ ይህን የቀቢጸ ተስፋ ጥቃት እየፈጸሙ 
ያሉት እየተወሰደባቸው ባለው ጠንካራ የሕግ ማስከበር 
እርምጃ የደረሰባቸውን ኪሳራ ለመሸሸግ መሆኑን ኮሚቴው 
ገምግሟል።

ሽብርተኞችን የመደምሰስ የሕግ ማስከበር እርምጃው 
ከዚህ ቀደም የብሔራዊ ደህንነት  ምክር ቤት ባሳለፈው 
ውሳኔ መሠረት ተጠናክሮ እንደሚቀጥል ሥራ አስፈጻሚ 
ኮሚቴው አቅጣጫ አስቀምጧል።

በተያያዘ ዜና በአሸባሪው ሸኔን ጨምሮ በሌሎች ሕገ-
ወጥ ኃይሎች ላይ የሚወሰደው ሕግ የማስከበር እርምጃ 

ተጠናክሮ እንደሚቀጥል የኦሮሚያና የአማራ ክልሎች ርዕሳነ 
መስተዳድሮች ተናግረዋል፡፡

በብልጽግና ፓርቲ ሥራ አስፈጻሚ ኮሚቴ መደበኛ 
ስብሰባ ላይ የተገኙት ርዕሳነ መስተዳድሮቹ አቶ ሽመልስ 
አብዲሳ እና ዶክተር ይልቃል ከፋለ የሽብር ቡድኑ በንጹሓን 
ዜጎች ላይ ያደረሰውን ጥቃት የሁሉም ኢትዮጵያውያን 
ጠላት መሆኑን ያረጋገጠ መሆኑን ተናግረዋል፡፡

የኦሮሚያ ክልል ርዕሰ መስተዳድር ሽመልስ አብዲሳ፥ 
የሥራ አስፈጻሚ ኮሚቴው የሽብር ቡድኑ ከሰሞኑ በኦሮ 
ሚያ    ክልል    በሚኖሩ      ሰላማዊ ዜጎች ላይ   

ኢትዮጵያ የበጎ 
ፈቃድ አገልግሎት 

ፖሊሲ ልታወጣ ነው

አቶ ጂማ ዲልቦ

ዋና ዳይሬክተር ተስፋሁን ጎበዛይ

ኢንጂነር ታከለ ኡ ማ

ፎ
ቶ

፡-
 ሐ

ዱ
ሽ 

አብ
ርሃ



ገጽ 2 አዲስ ዘመን    ሐሙስ ሰኔ 16 ቀን 2014 ዓ.ም

ዜና

ሳሙኤል ወንደሰን 
 
አዲስ አበባ ፦ በኢትዮጵያ በሁሉም ክልሎች 

የተሰጡት የእርሻ ትራክተሮች ለውጥ እንዲያመጡ 
ከተፈለገ  አርሶ አደሩን ብቁ የሚያደርጉ አካላትን 
በማደራጀት ድጋፍ ማድረግ አስፈላጊ መሆኑን የሳሳካዋ 
አፍሪካ አሶሴሽን ካንትሪ ዳይሬክተር ገለጹ። 

ዳይሬክተሩ ዶክተር ፋንታሁን መንግሥቱ 
ለኢትዮጵያ ፕሬስ ድርጅት እንደገለጹት ፣ መንግሥት 
ለግብርና መካናይዜሽን ሽግግር የሚረዱ ትራክተሮችን 
ለክልሎች ከመስጠት ባሻገር ለአርሶ አደሩ ቴክኒካል 
አገልግሎት የሚሰጡ ብቁ አካላትን ማደራጀት 
ይኖርበታል ብለዋል።

እንደ  ዶክተር ፋንታሁን ገለፃ ፣ በሀገራችን 

የእርሻ ትራክተሮቹን  በውጤታማነት ለመጠቀም ለአርሶ አደሩ ድጋፍ  የሚያደርጉ አካላትን 
ማደራጀት አስፈላጊ እንደሆነ ተጠቆመ

ስለግብርና መካናይዜሽን ዕውቀት ያላቸው ሰዎች 
ቁጥር አናሳ ነው።  በመሆኑም  መንግሥት አርሶ 
አደሩን ማኅበረሰብ ስለግብርና መካናይዜሽን 
የሚያስተምሩለትና የሚያሰለጥኑለት ተቋማትን 
ማዘጋጀት ይኖርበታል።

አርሶ አደሩ የዕውቀት ድጋፍ ከተቋማቱ ማግኘቱ 
በርካታ ጠቀሜታዎች ያስገኙለታል ያሉት ዶክተር 
ፋንታሁን ፣ በአንድ በኩል አርሶ አደሩ ከንክኪ ነፃ በሆነ 
መንገድ ማረስ እንደሚችል ያሳዩታል፤ በሌላ በኩል 
ስፋት ያለውን ማሳ በአጭር ጊዜ ማረስ የሚችልበትንና 
ውጤታማ የሆኑ ሳይንሳዊ መንገዶችን የመረዳት እድል 
ይኖረዋል ብለዋል።

ከዚህም ባሻገር በትራክተር ማረስ ባህል 
በማድረግ ማዳበሪያ አምጡልኝ እንደሚለው ሁሉ 

ፋንታነሽ ክንዴ

አዲስ አበባ፡- የሴቶችን ሁለንተናዊ ተጠቃሚነት 
ለማሳደግ የሚያስችሉ የተለያዩ የአቅም ግንባታ 
ሥራዎችን እያከናወነ መሆኑን የኢትዮጵያ ሴቶች 
ፌዴሬሽን አስታወቀ፡፡

የኢትዮጵያ ሴቶች ፌዴሬሽን ፕሬዚዳንት ወይዘሮ 
አስካለ ለማ ለኢትዮጵያ ፕሬስ ድርጅት እንደገለጹት፤ 
ፌዴሬሽኑ ከፌዴራል እስከ ቀበሌ ድረስ ጠንካራ 
መዋቅር አለው።ይህን መዋቅር በመጠቀምም ሴቶች 
በሁሉም መስክ ውጤታማና ተጠቃሚ እንዲሆኑ 
ለማገዝ የተለያዩ የአቅም ማጎልበቻ ሥራዎችን እየሠራን 
ነው ብለዋል፡፡

የአባላትን ቁጥር ለማሳደግ ከፍተኛ እንቅስቃሴ 
መደረጉን ያስታወሱት ወይዘሮ አስካለ፤ በፌዴሬሽኑ 
የታቀፉትም ሆኑ ለሌሎች ሴቶች በኢኮኖሚያዊ፣ 
ፖለቲካዊና ማኅበራዊ ተሳትፏቸውንና ተጠቃ 
ሚነታቸውን ለማሳደግ በየደረጃው የአቅም ግንባታ  
ሥልጠናዎች መስጠታቸውን ገልጸዋል።

የሚሠሩ ሥራዎችን ለማሳለጥ ከተለያዩ ሴት 
አደረጃጀቶችና ከሴቶችና ማኅበራዊ ጉዳይ ሚኒስቴር 
ጋር በቅርበት እየሠራ መሆኑን አስታውቀው፤ በዚህም 
በዴሞክራሲ ሥርዓት ግንባታ፣ በሰላምና ጸጥታ እና 
የሀገርን ሉዓላዊነት ለማስከበር በሚደረጉ ጥረቶች ሁሉ 
ሴቶች የድርሻቸውን እንዲወጡ ማድረግ መቻሉን 
አስረድተዋል፡፡

ፌዴሬሽኑ ባለው የሠላም ምክር ቤት አማካኝነት 
ተከታታይ ውይይቶችን በማካሄድ በተለያዩ የሀገሪቱ 
ክፍሎች የተፈናቀሉ ወገኖችን በመጎብኘት እገዛ 
መደረጉን የጠቆሙት ፕሬዚዳንቷ፤ መከላከያ ሠራዊቱን 
በገንዘብ፣ ስንቅ በማዘጋጀትና በደም ልገሣ በመደገፍ 
የሀገርን ሠላም ለማረጋገጥ የሚደረገው ጥረት አካል 
ለመሆን በርካታ ሥራዎች ተሠርተዋል ብለዋል።

ሴቶችን በኢኮኖሚ ተጠቃሚነት ለማሳደግ በሥራ 
እድል ፈጠራ ላይ ሠፋፊ የግንዛቤ ማስጨበጫ ሥራዎች 
መከናወናቸውን ጠቅሰው፤ ለዚህ ሥራ መሳካትም 
ከባለድርሻ አካላት ጋር በመቀናጀት ወደ ሥራ የሚገቡ 
ሴቶች የብድርና ቁጠባ አገልግሎት የሚያገኙበትን 
መንገድ የማመቻቸት ሥራ መሠራቱንም ጨምረው 
ገልጸዋል፡፡

ሴቶች በዓለም አቀፍ ደረጃ የሚስተዋለውን የኑሮ 
ውድነት መቋቋም እንዲችሉ ምርትና ምርታማነትን 
ማሳደግ፣ የቁጠባ ባህላቸውን እንዲያሳድጉና የብድር 
አገልግሎት ተጠቃሚ እንዲሆኑ ለማገዝ የተለያዩ 
እንቅስቃሴዎች እየተደረጉ መሆኑን ጠቅሰው፤  
ከመንግሥት የሥራ መዋቅር ጋር በመቀናጀትም 

ፌዴሬሽኑ የሴቶችን ተጠቃሚነት 
የሚያሳድጉ የአቅም ግንባታ ሥራዎችን 

እያከናወነ ነው

‹ምግቤን ከጓሮዬ› የሚል ንቅናቄ መጀመሩንም 
አስታውቀዋል።  

እንደ ፕሬዚዳንቷ ገለጻ፤ በትምህርት፣ ጤና፣ በጎጂ 
ልማዳዊ ድርጊቶችና በሕገወጥ የሰዎች ዝውውር ላይ 
የግንዛቤ ማስጨበጫ ሥራ ሲሠራ ቆይቷል።በዚህም 
አበረታች ሥራ የተገኘ ሲሆን ሥራው በቀጣይነትም 
ተጠናክሮ ይቀጥላል።  

ፌዴሬሽኑ ባለው አቅም ሁሉ የሚጠበቅበትን 
ሀገራዊ ኃላፊነት ለመወጣት እንቅስቃሴ ሲያደርግ 
መቆየቱንና  የተሻለ ውጤት መመዝገቡን ያመለከቱት 
ወይዘሮ አስካለ፤ የሰው ኃይል  አለመሟላት፣ የበጀት 
እጥረት፣ ሎጂስቲክስ አለመሟትና የሀገሪቱ ነባራዊ 
ሁኔታ እንደ ልብ ለመንቀሳቀስ አመቺ አለመሆን 
ፌዴሬሽኑ ከዚህ በላይ እንዳይሠራ እክል ፈጥረውበታል 
ብለዋል።ይህን ችግር ለመቅረፍም መንግሥታዊና 
መንግሥታዊ ካልሆኑ ተቋማት ጋር ብትብብር እየተሠራ 
መሆኑን ጠቁመዋል፡፡

በቀጣይነትም የአባል ማኅበራትን አመራሮችን 
የመፈጸም አቅም በማሳደግ የአባላት ቁጥር እንዲጨምርና 
የአባልት መዋጮም በአግባቡ እንዲሰበሰብ ለማድረግ 
እንደሚሠራ ገልጸው፤ በየዘርፉ ያለው የሴቶች ተሳትፎ 
ከፍ እንዲል የተጀመሩ ሥራዎች ተጠናክረው ይቀጥላሉ 
ብለዋል።

የኢትዮጵያ ሴቶች ፌዴሬሽን በሀገር አቀፍ ደረጃ 
53 የሚደርሱ አባል ማኅበራትና ስምንት ሚሊዮን 
ሴቶችን ያቀፈ መሆኑን ከፌዴሬሽኑ ያገኘነው መረጃ 
ያመለክታል፡፡

ትራክተር አምጡልኝ በማለት ከበሬ ጫንቃ ላይ 
የሚወርድበትን  አጋጣሚ እንደሚፈጥርና ይህ 

ሞገስ ተስፋ 

አዲስ አበባ፡- የኢትዮጵያ ኮንስትራክሽን ሥራዎች 
ኮርፖሬሽን የተገኙበትን የኦዲት ግኝቶች ለማረም ጊዜውን 
የዋጀ የግዥ መመሪያ አውጥቶ መሥራት እንዳለበት 
የመንግሥት ወጪ አስተዳደርና ቁጥጥር ጉዳዮች ቋሚ 
ኮሚቴ አሳሰበ።ኮርፖሬሽኑ የታዩበትን የኦዲት ግኝቶችን 
ለማረም እየሔደበት ያለው መንገድ ለሌሎች የልማት 
ድርጅቶች ሞዴል የሚሆን ነው ተብሏል።

የኢፌዴሪ የሕዝብ ተወካዮች ምክር ቤት 6ኛው ዙር 
1ኛ ዓመት የሥራ ዘመን የመንግሥት ወጪ አስተዳደርና 
ቁጥጥር ጉዳዮች ቋሚ ኮሚቴ የኢትዮጵያ ኮንስትራክሽን 
ሥራዎች ኮርፖሬሽን የግዥ አፈጻጸም  ሥርዓት 
የ2010/2013 በጀት አመት የግዥ አፈጻጽም ሥርዓት 
ባደረገው የክዋኔ ኦዲት ላይ ውይይት ተደርጎበታል፡፡

በውይይቱ የኢትዮጵያ ኮንስትራክሽን ሥራዎች 
የ2010/2013 በጀት ዓመት የግዥ አፈጻጸም ሲገመገም 
በኮርፖሬሽኑ የግዥ አጽዳቂ ኮሚቴ አለመኖሩ፣ የግዥ 
እቅዱ እየቀረበ የጸደቀው በየጊዜው አለመገምገሙ፣ የግዥ 
ውል አፈጻጸምን በተመለከተ ያሉ ችግሮችን በኮርፖሬሽኑ 
አመራር ምላሽና ማብራሪያ እንዲሰጥባቸው ጥያቄ 
አቅርቧል።

የኢትዮጵያ ኮንስትራክሽን ሥራዎች ኮርፖሬሽን 
ዋና ሥራ አስፈጻሚ ኢንጂነር ዮናስ አያሌው በታየው 
የኦዲት ግኝት ላይ ለቋሚ ኮሚቴው በሰጡት 
ማብራሪያ እንደገለጹት፤ ኮርፖሬሽኑ በ2012 ጀምሮ 
ሪፎርም ባደረገው መሠረት በርካታ ግኝቶችን እያሻሻለ 
ይገኛል።በዚህም በኦዲት ግኝት መሠረት በተቋሙ ያሉ 
አሠራሮችን ለመከታተል ቴክኖሎጂዎችን በማበልጸግ 
ትልልቅ ፕሮጀክቶችን ያሉበትን ደረጃ የሥራ እንቅስቃሴ 
ለመከታተል የሚያስችል አሠራር መዘርጋቱን 
አብራርተዋል፡፡

እንደ ኢንጅነሩ ገለጻ፤  በግዥ ውል አፈጻጸም 
ላይ፣ የግዥ ሰነዶች አያያዝና አጠባበቅን በተመለከተ 
በሰጡት ምላሽ ግዥ ባልተፈጸመባቸው ላይ የደረሰ 
ጉዳት የለም።ነገር ግን በአጠቃላይ ተቋሙን ለማዘመንና 
የሚፈለገውን ውጤት ለማምጣት በከፍተኛ ቁርጠኝነት 
እየተሠራ ነው ብለዋል፡፡

የግዥና ንብረት አስተዳደር ዋና መምሪያ ኃላፊ 
አቶ አብዱልቃድር ሬድዋን ለቀረቡ የኦዲት ግኝቶች 
በሰጡት ማብራሪያ፤ የኢትዮጵያ ኮንስትራክሽን 
ሥራዎች ኮርፖሬሽን የተቋቋመው መንግሥት የልማት 

ኮርፖሬሽኑ የታዩ የኦዲት ግኝቶችን ለማረም የግዥ 
መመሪያ አውጥቶ  መሥራት እንዳለበት ተጠቆመ

ድርጅቶችን ለማቋቋም በአወጣው አዋጅ ቁጥር 25/ 1984 
ነው።የተሰጠው የኦዲት ግኝት ተቋሙን ሪፎርም በማድረግ 
ሂደት ውስጥ ተግባራዊ ተደርጓል።

ግዥን በተመለከተ  የግዥ ሥርዓትን የማጽደቅ አሠራር 
በግዥ መመሪያ ውስጥ አልተካተተም።ነገር ግን ከዚህ ባለፈ  
በጊዜው አለመፈጸም ጋር የሚስተዋሉ ክፍተቶችን ለማረም 
ችግር ሲገጥም እኛ ከምንቀጣ ግዥ አቅራቢ ኤጀንሲውም 
እንዲቀጣ የሚል ጥያቄ ቢቀርብም አዋጁ ስለማይመለከተን 
ጥያቄው አልተስተናገደም ብለዋል፡፡

የመንግሥት ወጪ አስተዳደርና ቁጥጥር ጉዳዮች  
ቋሚ ኮሚቴ ምክትል ሰብሳቢ  ወይዘሮ አራሪ ሞሲሳ የ23 
ተቋማት የኦዲት ግኝት አይተናል።ከታዩት ተቋማት የኦዲት 
ግኝቶቹን ለማረም  ሥራዬ ብሎ የድርጊት መርሐ ግብር 
አውጥቶ ለማስተካከል እያደረገ ያለው ጥረት የሚበረታታ 
ነው።ኦዲት ለመደረግ ያለው ፍላጎትም ከፍተኛ ነው  
ብለዋል።

ብዙ የመንግሥት የልማት ድርጅቶች ኦዲት ለመደረግና 
ለመታየት ፍላጎትም የላቸውም።ኦዲት ከተደረጉም ኦዲቱን 
ወደ ራሳቸው የመቀበልና ወደራሳቸው ለመውሰድ ፍላጎት 
ብዙም አይታይም።ነገር ግን ኮርፖሬሽኑ የተሰጠውን 
ተልዕኮ ለመፈጸም እያሳየ ያለው አሠራርን የማዘመንና 
የመለወጥ ሂደት ተስፋ ሰጭ በመሆኑ ሊበረታታ የሚገባው 
ነው።

ምክትል ሰብሳቢዋ፤ ግዥ ባለመፈጸሙ ተቋሙ ያጣው 
ነገር ስለሌለ ተጠያቂ አላደረግንም የሚለው ተቀባይነት 
የለውም፤ ግዥ ሊፈጸም የነበረ ጀኔሬተር እስከ ሶስት ዓመት 
አልገባም፣ አልተፈጸመም ይህ መልስ አይደለም።መመሪያ 
ነውና በመመሪያ መሠረት ተጠያቂ መሆን ያለበት አካል 
ተጠያቂ መሆን አለበት፡፡

የታዩ ክፍተቶችን በማየት ጊዜውን የሚመጥን ከጊዜው 
ጋር የሚሄድ የግዥ ሥርዓት መመሪያና ደንብ ማውጣት 
አለባቸው ሲሉም አሳስበዋል።

የፌደራል ዋና ኦዲተር መስሪያ ቤት ዋና ኦዲተር 
ወ/ሮ መሠረት ዳምጤ  በቋሚ ኮሚቴው በኮርፖሬሽኑ 
አመራሮችና በግዥና ንብረት አስተዳደር መምሪያ የቀረቡ 
ማብራሪያዎችን አስመልክተው እንደገለጹት፤  የግዥ 
መመሪያን መሠረት በማድረግ የክዋኔ ኦዲት ተደርጓል፡፡
አንድ ተቋም ከችግሩ  በመሠረታዊነት ሊወጣ ከተፈለገ 
ሲስተም መዘርጋት ያስፈልጋል።አመራሮች ሊቀያየሩ 
ይችላሉ፤ ነገር ግን ሲስተም ከተዘረጋ የተቋሙ አሠራር 
ይቀጥላል።ሥራቸው ሲስተምን ማዕከል ያደረገ መሆን 
አለበት ብለዋል።

ደግሞ  የድህረ ምርት ብክነትን ለመቀነስ አስተዋጽኦ 
እንዳለው ጠቁመዋል።

መንግሥት የግብርናውን ዘርፍ ለማዘመን 
የእርሻ ትራክተርን ጨምሮ የግብርና ሜካናይዜሽን 
መሣሪያዎችን ከቀረጥ ነፃ ከማድረጉም በተጨማሪ 
የግብርና መካናይዜሽንን በቴክኖሎጂ ለማሳደግ 
ለሚሠሩ ተቋማትና ባለሃብቶች ድጋፍ እያደረገ 
መሆኑ ለዘርፉ እድገት ትልቅ ፋይዳ እንዳለው 
ተናግረዋል።

ይህን ተከትሎም የኦሮሚያ፣ የአማራና ሌሎችም 
ክልሎች ዘርፉን ለማዘመን ትኩረት ሰጥተው ሊሠሩ 
ይገባል ብለዋል።

እንደ ዶክተር ፋንታሁን ገለፃ፣ የግብርና ዘርፉን 
ከተለምዷዊ አሠራር ለማውጣት ዕውቀት ካላቸው 
ባለሙያዎች ጋር በቅርበት መሥራት ወሳኝ ነው፡፡

ዶክተር ፋንታሁን መንግሥቱ

ዜና

ጌትነት ተስፋማሪያም

አዲስ አበባ፡- በእያንዳንዱ በመዲናዋ  የሚገኙ 
ተቋማት ለሠራተኞች የሚሆን ምቹ የንባብ ስፍራ 
ሊዘጋጅ ይገባል ሲሉ የአዲስ አበባ ባህል ኪነጥበብና 
ቱሪዝም ቢሮ ኃላፊ ዶክተር ሒሩት ካሳው አስታወቁ።

ዶክተር ሒሩት ካሳው በተለይ ለኢትዮጵያ ፕሬስ 
ድርጅት እንዳስታወቁት፤ አብዛኞቹ ተቋማት ውስጥ 
ሠራተኞች ከሙያቸው ጋር የተያያዘ ዕውቀት ሊያገኙ 
የሚችሉበት የንባብ ስፍራ ወይም የቤተመጽሐፍት 
እጥረት አለባቸው።ይህ ችግር ከቦታ አሊያም ከገንዘብ 
እጥረት የመጣ ሳይሆን ለጉዳዩ ትኩረት ካለመስጠት 
የሚፈጠር ነው። በመሆኑም በየተቋማት ውስጥ ምቹና 
ጸጥታው የተጠበቀ ለንባብ የሚሆን ስፍራ ማዘጋጀት 
ግዴታም ጭምር መሆኑን ማወቅ ይገባል። 

ተቋማት መጽሐፍት ቤት  እንዲኖራቸው ሕጉም 
ያስገድዳል ያሉት ዶክተር ሒሩት፤ የሥራውን ባህሪ 
የያዘ ዕውቀት፣ መረጃዎችንና አዳዲስ ሃሳቦችን የያዘ 
የንባብ ስፍራ በየተቋማቱ ማዘጋጀት እንደሚያስፈልግ 
አሳስበዋል። 

እንደ ዶክተር ሒሩት ገለጻ፤ የመንግሥት ሥራ 
በመመሪያ ብቻ አይሠራም። በየሙያ ዘርፉ የሚወጡ 
አዳዲስ አሠራሮችንና ክህሎቶችን ከየዓለማቱ 
እየቀመሩ ከእኛ ሀገር አሠራር ጋር እያጣጣሙ መሄድ 

በእያንዳንዱ ተቋም ለሠራተኞች የሚሆን የንባብ ስፍራ ሊዘጋጅ 
እንደሚገባ ቢሮው አስታወቀ

ይገባል። ለዚህ ደግሞ የንባብ ውጤቶች አይነተኛ 
መንገድ በመሆናቸው ተቋማት እንደየሠራተኞቻቸውና 
የሥራቸውም መጠን የንባብ ስፍራ ማዘጋጀት 
ይጠበቅባቸዋል።  

በየተቋማቱ የሚገኙ ባለሙያዎች ሥራቸውን 
ብቻ እያዩ ከንባብ እንዳይርቁ ጥረት ማድረግ 
እንደሚያስፈልግ ጠቁመው፤  በየመሥሪያ ቤቱ ያለውን 
የንባብ ባህል ለማሳደግ ጥረት ማድረግ የሁላችንም 
ኃላፊነት መሆን አለበት ሲሉ ተናግረዋል።   

አንድ ሠራተኛ ተቋሙ ውስጥ ካሳለፈ በኋላ ማታም 
ደግሞ ወደ ቤቱ ደክሞት ስለሚደርስ የንባብ ውጤቶችን 
ሳያገኝ ሊተኛ ይችላል ያሉት ዶክተር ሒሩት፤ እንደዚህ 
አይነት ችግሮችን ለመቅረፍ ቢያንስ በሥራ ቦታ የሻይ 
ሰዓት ላይ ካፍቴሪያዎች አካባቢ የንባብ ኮርነር /የንባብ 
ጥግ/ በአነስተኛ ቦታ ላይ ማዘጋጀት ይገባል ብለዋል።   

 ንባብ ቦታ አይገድበውም፤ በዓለም ላይ 
እንደምናየው ትራንስፖርት ውስጥ ሆነ ሌሎች 
አካባቢዎች  በርካቶች ያነባሉ። ኢትዮጵያ ውስጥ 
የንባብ ባህሉ ደካማ በመሆኑ በሥራ አካባቢ ጭምር 
የንባብ ልምዱ አልዳበረም።

ሳይንስ በየጊዜው እየተለወጠ በመሆኑ በየወቅቱ 
አዳዲስ ነገሮችንና የዓለም ሁናቴን ተከትሎ ሥራዎችን 
እያሻሻሉ ለመሥራት ደግሞ ንባብ አስፈላጊው መሣሪያ 
ነው። በዚህ ረገድ በየእያንዳንዱ ተቋም ውስጥ ያለውን 

ገመቹ ከድር

አዲስ አበባ ፡- በዘንድሮው ክረምት በተለያዩ 
የሀገሪቱ ክፍሎች ለሰብል ምርት ምቹ የሆነ የዝናብ ሁኔታ 
እንደሚጠበቅ የኢትዮጵያ ሚቲዎሮሎጂ ኢኒስቲትዩት 
አስታወቀ ። በአንዳንድ ቦታዎች መደበኛና ከመደበኛ በላይ 
የዝናብ መጠን እንደሚጠበቅም አመልክቷል። 

በኢትዮጵያ ሚቲዎሮሎጂ ኢኒስቲትዩት የአየር ሁኔታ 
ትንበያና ማስጠንቀቂያ ዳይሬክተር ወይዘሮ ጫሊ ደበሌ 
ለኢትዮጵያ ፕሬስ ድርጅት እንደገለጹት፤የዘንድሮው 
የክረምት ዝናብ ከደቡብ ምዕራብ የሀገሪቱ ክፍል ጀምሮ 
ወደ ሰሜንና መካከለኛ የአገሪቱ ክፍሎች እየተዳረሰ 
ይገኛል። በዚህም ወደ ደቡብ፣ ጋምቤላ ፣ አማራ፣ 
ቤኒሻንጉል ጉሙዝና ትግራይ ክልሎች ቀስ በቀስ እየተዳረሰ 
ነው። በሰኔ ወር መጨረሻም ሰሜን ምስራቅና ምዕራብ 
ሀገሪቱ ክፍል የሚያዳርስ ይሆናል። የአየር ትንበያ መረጃው 
እንደሚያሳየውም ለሰብል ምርት ምቹ የሆነ የዝናብ ሁኔታ 
እንደሚኖር ይጠበቃል። 

     የዘንድሮው ክረምት ዝናብ ሙሉ በሙሉ ሰሜናዊ 
ሀገሪቱ ክፍሎችን ሲያዳርስ ሁሉም የሀገሪቱ ክፍሎች 
ማዳረሱ ይረጋገጣል ያሉት ወይዘሮ ጫሊ፤ከሳተላይት 
በተገኘው መረጃ መሠረትም ከሰሜን ምስራቅ የሀገሪቱ 
ክፍል ማለትም ምስራቅ ፣መካከለኛና ምዕራባዊ የትግራይ 
ክፍሎች ከሰኔ 13 ጀምሮ ሰፊ ደመና በመታየት ላይ የሚገኘ 
በመሆኑ በክልሉ አንድ አንድ ቦታዎች መደበኛና ከመደበኛ 
በላይ የዝናብ መጠን እንደሚጠበቅ ገልጸዋል ።  

ክረምት መግቢያ ሰኔና ክረምት መውጫው መስከረም 
ወር አካባቢ በተወሰኑ ቀናቶች ደረቃማ የአየር ሁኔታ 

በዘንድሮው ክረምት ለሰብል ምርት ምቹ የዝናብ 
ሁኔታ እንደሚጠበቅ ኢኒስቲትዩቱ ገለጸ

●በአንዳንድ ቦታዎች ከመደበኛ ዝናብ መጠን በላይ እንደሚጠበቅም ጠቁሟል

በግርማቸው ጋሻው

አርሲ ነገሌ፡ 
በምዕራብ አርሲ ዞን 
ሁለት ወረዳዎች ያጋጠ 
መውን የድርቅ አደጋ 
ለመ ቋቋም ርብርብ  
እየ ተደረገ መሆኑን 
የዞኑ ጽ/ቤት አስታ 
ወቀ። 

የምዕራብ አርሲ 
ዞን አስተዳደር ጽ/
ቤት ኃላፊ አቶ 
አወል አብዱልቃድር 
ለኢትዮጵያ ፕሬስ 
ድርጅት እንደተ 
ናገሩት በዞኑ የሻላና 
ሲራራ ወረዳዎች  ድርቅ አጋጥሟል። ይሁን እንጂ  
እስከ አሁን በሰው ሕይወት ላይ ያስከተለው ሞት 
ባይኖርም በነዋሪው የዕለት ተዕለት ኑሮ ላይ አስከፊ 
አደጋ ደቅኖበታል።  ድርቁ በተለይ በእንስሳት ላይ 
መጠነ ሰፊ ጉዳት አድርሷል።

ለድርቅ ተጋላጭ የሆኑ ሰዎችን ቁጥር 
በመለየትና በማጣራት ለፌደራልና ለክልል 
መንግሥት ሪፖርት መደረጉን የገለጹት ኃላፊው 
ወደ 500 ኩንታል እህልና ዘጠኝ መኪና ድንች 
ለሻላ ወረዳ እንዲደርስ በማድረግ ሕዝቡን 
ለመታደግ ጥረት እየተደረገ ይገኛል። ለሲራራ 
ወረዳም 350 ኩንታል እህል ከኮፈሌ ተጭኖ 
እየተጓጓዘ መሆኑን አስረድተዋል።

በተለይ በሻላ ወረዳ በሁለት ዙር ምርት 
ለማምረት ሙከራ የተደረገ ቢሆንም በዝናብ 
እጥረት ምክንያት ምርት ሊገኝ አልቻለም ያሉት 
ኃላፊው “ጉዳት ደረሰም አልደረሰም ዝም ብለን 
አልተቀመጥንም፣  እንደ ዞን ከ800 ኩንታል በላይ 
የእለት ደራሽ ምግብ አዘጋጅተን ልከናል” ብለዋል።

የንባብ ስፍራ ማዘጋጀት፤ ያላቸውንም ደግሞ ደረጃውን 
በጠበቀ መልኩ ማሻሻል ይጠይቃል ብለዋል። 

የአዲስ አበባ ባህል ኪነጥበብና ቱሪዝም ቢሮ 
እንዳስታወቀው፤ ቢሮው በስሩ ከመዲናዋ ታሪክ፣ 

አኗኗርና ቱሪዝም ሃብት በተመለከተ የተዘጋጁ የጥናት 
ውጤቶችን፣ መረጃ ሰጪ ጽሑፎችንና ወቅታዊ 
ጉዳዮችን የያዘና የተቋሙ ሠራተኞች፣ አጥኚዎችና 
የተለያዩ ሰዎች የሚገለገሉበት መጽሐፍት ቤት አለው።    

ሊከሰት እንደሚችል ገልጸው፤ በሐምሌና ነሐሴ ወር በአንድ 
አንድ አካባቢዎች ከመደበኛው ጊዜ በላይ የዝናብ መጠን 
እንደሚጠበቅም ተናግረዋል።  

ከመደበኛ ዝናብ መጠን በላይ በሚዘንብበት ወቅት 
በወንዞች ጎርፍ አደጋ ሊያስከትል እንደሚችል ጠቁመው፤ 
ኅብረተሰቡ ከጎርፍ አደጋ ራሱን እንዲከላከል ኢኒስቲትዩቱ 
ከግንቦት ወር ጀምሮ ቅድመ አየር ሁኔታ ትንበያ በመስጠት 
ላይ እያስጠነቀቀ እንደሚገኝም አስረድተዋል ።  

የዝናብ ትልቁ አደጋ ጎርፍ ነው ያሉት ወይዘሮ ጫሊ፤ 
ከባድ ዝናብ በሚዘንብበት ወቅት ፍጥነት ያለው ጎርፍ 
እንደሚያስከትል አውቆ ኅብረተሰቡ ከኢኒስቲትዩቱ 
የሚወጡ መረጃዎችን ከግምት ውስጥ በማስገባት ለራሱ 
ጥንቃቄ ማድረግ እንዳለበት አሳስበዋል ። 

ዝናብ በሚዘንብበት ቦታ ሁሉ እንደ ሁኔታው 
የጎርፍ አደጋ ሊከሰት ስለሚችል ፍሳሽ ማስወገጃ ቦዮችን 
በማዘጋጀትና በማፋሰስ መከላከል ተገቢ መሆኑን 
አስገንዝበዋል ። 

ኅብረተሰቡ የክረምት ጎርፍን እንደ ስጋት ሳይሆን ወደ 
መልካም ዕድል መቀየር እንዳለበት ጠቁመው፤ ተመላላሽ 
ድርቅ በሚከሰትባቸው የሀገሪቱ ክፍሎች ጎርፍን በጉድጓድ 
በመያዝ ክረምቱ ካለፈ በኋላ የሚጠቀሙበት ሁኔታ 
ማመቻቸት እንደሚኖርባቸው ገልጸዋል። 

በሐምሌና ነሐሴ ከፍተኛ ዝናብ ስለሚጠበቅም ከዚህ 
በፊት ጎርፍ አደጋ በሚከሰትባቸው አካባቢዎች በስምጥ 
ሽለቆ ፣ በአዋሽ ወንዝ አካባቢ ፣ድሬዳዋ፣ ደቡብ ፣ጋምቤላ 
ባሮ አኮቦ ፣ ቤኒሻንጉል ጉሙዝ ፣ አማራ ጣና አካባቢ፣ 
ደቡብ ትግራይ ተከዜ አካባቢ የሚኖሩ የኅብረተሰብ ክፍሎች 
አስፈላጊውን ጥንቃቄ እንዲያደርጉም አሳስበዋል ።

በዞኑ ዝናብ አጠር ወረዳዎች 
ያጋጠመውን ድርቅ ለመቋቋም ርብርብ  

እየተደረገ ነው

በአሁኑ ወቅት በአንዳንድ አካባቢዎች 
የሚታየውን ዝናብ ተከትሎ የእርሻ ዝግጅቶች 
እየተደረጉ መሆኑን የሚገልጹት አቶ አወል፤ 
የግብርና ሜካናይዜሽንን በመጠቀም ብዙ 
መሬቶችን ማረስ እንደተቻለ ገልጸዋል።

የማዳበሪያና የምርጥ ዘር በበቂ መጠን ለዞኑ 
እንዳልቀረበ ያልሸሸጉት ኃላፊው፤ የማዳበሪያ 
እጥረትን ለመፍታት ቀልዝ በማምረት ችግሩን 
ለመተካት ጥረት እየተደረገ መሆኑንም አስረድ 
ተዋል። ምርጥ ዘርን  በተመለከተ ግን ተጨማሪ 
ግብዓት  ይቀርብልናል ብለን እየጠበቅን ነው 
ብለዋል።

የትራክተር መገጣጠሚያ በዞኑ ከተማ 
መቋቋሙ ገበሬዎች የአስተራረስ ዘይቤያቸውን 
ከባህላዊ ወደ ዘመናዊ ማሸጋገር እንዲችሉ 
አይነተኛ አስተዋጽኦ ማድረጉን የገለጹት አቶ 
አወል፤በደበሌ ፣ አሳሳ፣ ኮፈሌ አካባቢዎች 
በትራክተር በማረስና በኮምባይነር ማጨድ 
እየተለመደ መጥቷል ብለዋል።

ዜና

ከ1ኛ ገፅ የዞረ

 በግርማቸው ጋሻው 

አዲስ አበባ - የበጎ ፈቃድ አገልግሎት ዘርፉን 
በአግባቡ ለመምራት የሚያግዝ ፖሊሲ ሰነድ 
ለማዘጋጀት ጥረት እየተደረገ መሆኑን የኢትዮጵያ 
ሲቪክ ማኅበራት ባለስልጣን አስታወቀ። 

የባለስልጣኑ ዋና ዳይሬክተር አቶ ጂማ ዲልቦ 
ከኢትዮጵያ ፕሬስ ጋር ባደረጉት ቃለ ምልልስ 
እንደተናገሩት ኢትዮጵያ በጎ ፈቃደኝነትን የሚመራና 
የሚያስተዳድር ፖሊሲ የላትም። በቅርቡ ይፀድቃል 
ተብሎ የሚጠበቀው የፖሊሲ ሰነድ የበጎ ፈቃደኝነት 
ተሳትፎ ፤ ለሀገር ኢኮኖሚ ግንባታ የሚኖረውን 
የማይተካ ሚና በግልፅ ያሳያል። 

ከዚህ ቀደም የኢትዮጵያ ሠራተኛና ማኅበራዊ 
ጉዳይ ሚኒስቴር የበጎ ፈቃድ ፖሊሲን ለማጽደቅ 
ብዙ ጥረት ቢያደርግም በተለያዩ ምክንያቶች ሊሳካ 
እንዳልቻለ ጠቁመው የፖሊሲ ሰነዱ እስኪፀድቅ 
ድረስ ባለስልጣኑ ለሲቪክ ማኅበራት ብቻ አገልግሎት 
የሚሰጥ የበጎ ፈቃድ መመሪያ  ማዘጋጀቱን ጠቁመዋል።   

የበጎ ፈቃድ መመሪያን በተመለከተ ባለሥልጣኑ 
ለሁሉም ክልሎች ስልጠና መስጠቱን የገለፁት አቶ 
ጂማ በተግባር ጠቅላይ ሚኒስትሩና ሌሎች አካላት 
በበጎ ፍቃድ ተግባራት ላይ እየተሳተፉ እንደሚገኙ 
አስታውሰዋል።  ባለሥልጣኑ የበጎ ፈቃድ አገልግሎትን 
ባህል ለማድረግ በሕግ ሥልጣን ተሰጥቶታል ያሉት 

ከገፅ 1 የዞረ

ከገፅ 1 የዞረ

ኢትዮጵያ የበጎ ፈቃድ አገልግሎት ፖሊሲ ልታወጣ ነው

ኃላፊው “የበጎ ፈቃድ ተሳትፎን ከክረምት የዘመቻ 
ሥራ ጋር ከማያያዝ ይልቅ ዓመቱን ሙሉ ተግባራዊ 

እንዲሆን እንፈልጋለን። 
ባለሥልጣኑ ከክልሎች ጋር ስላለው ግንኙነት 

ያደረሰውን ጥቃት አውግዘው በቡድኑ ላይ 
እየተወሰደ ያለው እርምጃ ተጠናክሮ እንዲቀጥል 
አቅጣጫ መቀመጡን አውስተዋል።

አሁን ላይ የጸጥታ ኃይሉ ከሕዝብ ጋር 
በመቀናጀት በሽብር ቡድኑ ላይ እየወሰደ ባለው 
እርምጃ እጅግ አበረታች ውጤት እየተመዘገበ 
መሆኑንም አንስተዋል።

የአማራ ክልል ርዕሰ መስተዳድርና የብልጽግና 
ፓርቲ ሥራ አስፈጻሚ ኮሚቴ አባል ዶክተር ይልቃል 
ከፋለ በበኩላቸው፥ የብሔራዊ ደህንነት ምክር 
ቤት ባስቀመጠው አቅጣጫ መሠረት በኢትዮጵያ 
የተለያዩ አካባቢዎች ለሕዝብ ጥያቄ ምላሽ የሰጡ ሕግ 
የማስከበር እርምጃዎች መወሰዳቸውን ገልጸዋል፡፡

በዚህም አሸባሪው ሸኔን ጨምሮ የኅብረተሰቡን 

ሰላምና ደህንነት አደጋ ላይ ጥለው በነበሩ በርካታ 
ሕገ-ወጥ ኃይሎች ላይ ሕግ የማስከበር እርምጃ 
ተወስዷል ነው ያሉት፡፡

ነገር ግን አሸባሪው ሸኔ ከሰሞኑ የጸጥታ ኃይሎች 
በሌሉባቸው አካባቢዎች በመሽሎክሎክ በሰላማዊ 
ዜጎች ላይ ያነጣጠረ አሰቃቂ ጥቃት መፈጸሙን 
ጠቅሰዋል።

የብልጽግና ፓርቲ ሥራ አስፈጻሚ ኮሚቴ በዜጎች 
ላይ የተፈጸመውን ጥቃት ማውገዙን ጠቅሰው፥ 
ኮሚቴው በቀጣይም ሕግ የማስከበሩ እርምጃ 
ተጠናክሮ እንዲቀጥል አቅጣጫ ማስቀመጡን 
አመላክተዋል።

በየትኛውም ክልል በሰላማዊ ዜጎች ላይ 
የሚፈጸም ጥቃት የሁሉም ኢትዮጵያውያን ጉዳይ 

መሆኑን ያብራሩት ርዕሳነ መስተዳድሮች፥ ከዚህ 
አኳያ ኢትዮጵያውያን አንድነታቸውን ጠብቀው 
የአገር ጠላት የሆኑ ኃይሎችን በጋራ ሊታገሉ 
እንደሚገባ ጥሪ አቅርበዋል፡፡

አሸባሪው ሸኔ ከሰሞኑን የፈጸመው ጥቃትም 
ኢትዮጵያውያንን እርስ በርስ ለማባላት ያለመ ሴራ 
መሆኑንም አመላክተዋል።

በቀጣይም የኢትዮጵያን ሰላምና ደህንነት 
ለማረጋገጥ የተጀመረው ሕግ የማስከበር ሥራ 
ተጠናክሮ እንደሚቀጥል አረጋግጠዋል፡፡

ከዚህ አኳያ ኅብረተሰቡ መንግሥት እየወሰደ 
ላለው ሕግ የማስከበር እርምጃ የሚያደርገውን ድጋፍ 
አጠናክሮ እንዲቀጥልም ጠይቀዋል።

ሥራ አስፈጻሚ ኮሚቴው... ኢትዮጵያ 
ባለፉት...

ንብረታቸው የተፈናቀሉ ናቸው።እንዲሁም 
ከተፈናቀሉት ውስጥ ሴቶችና ሕጻናት ከባድ 
ችግር እያስተናገዱ  ይገኛሉ ብለዋል። 

ስደተኞችን ተቀብለው ለሚያስተናግዱ 
ሀገሮች ምስጋና ያቀረቡት አስተባባሪዋ፤ 
ኢትዮጵያ ያለምንም ልዩነት በርካታ ስደተኞችን 
ተቀብላ የምታስተናግድ ሀገር መሆኗን 
ጠቅሰው፤ለዚህ ተግባሯም ምስጋና አቅርበዋል። 
ስደተኞች ኢትዮጵያ የሰጠቻቸውን እድል 
ተጠቅመው በመማር እራሳቸውን ከመርዳት 
አልፈው ለሀገር እድገት አስተዋጽኦ እያደረጉ 
ነው።ስደተኞች ችግር አለመሆናቸውንም 
ኢትዮጵያ አስመ ስክራለች ሲሉ ገልጸዋል፡፡

የተጠየቁት አቶ ጂማ፣ የቀድሞው የሲቪል 
ማኅበረሰብ ድርጅቶች አዋጅ በአዋጅ ቁጥር 
1113/2011 ዓ.ም ቢተካም፤ ክልል ላይ ተንጠልጥሎ 
ቀርቷል። ባለሥልጣኑ በጉዳዩ ዙሪያ ከክልሎች 
ጋር ጥልቅ ውይይት ካደረገ በኋላ ረቂቅ ደንብ 
አዘጋጅቶ ለጠቅላይ አቃቤ ሕግ ጽሕፈት ቤት 
አቅርቧል። ይህን ተከትሎ አንዳንድ ክልሎች 
ደንቡን ለካቢኔያቸው ያቀረቡ ሲሆን ሌሎችም 
ተመሳሳይ ሥራ ለመሥራት ዝግጅት ላይ ናቸው 
ብለዋል። 

አንዳንድ ሕጎች በፌዴራል ደረጃ ቢታወቁም 
እንደ ክልል ተግባራዊ ለማድረግ አስቸጋሪ ናቸው 
ያሉት ዋና አስተዳዳሪው የሲቪክ ማኅበራት መጀ 
መሪያ የሚመዘገቡት  በፌዴራል ደረጃ ቢሆንም 
ከክልል ፋይናንስና ኢኮኖሚ ቢሮዎች ጋር 
ስምምነት በመፈራረም ሥራዎችን በመሥራት ላይ 
ናቸው ብለዋል። 

ያልተቆራረጠ ግንኙነት እንዲኖር በማሰብ 
ረቂቅ ደንቡን ከማዘጋጀት ባሻገር ባለሥልጣኑ 
ከክልል መንግሥታት ጋር ተከታታይነት 
ያለው ስብሰባ በማድረግ የሲቪል ማኅበራት 
ሚና እና የኅብረተሰቡን ተጠቃሚነት እንዴት 
እንደሚያረጋግጡ እና በመሳሰሉት ጉዳዮች 
ላይ የጠራ ግንዛቤ እንዲኖር እየሠራ እንደሚገኝ 
አስረድተዋል።

አስተማሪ እርምጃ እንዲወሰድ ስምምነት ላይ 
እንደተደረሰ አመልክቷል። 

የማዕድን ሚኒስትር ኢንጂነር ታከለ 
ኡማ በትናንትናው ዕለት በሰጡት መግለጫ፤ 
መንግሥት የማዕድን ኢንቨስትመንት ዓለም 
አቀፍ ተወዳዳሪ እንዲሆን እያደረገ ነው። በዘርፉ 
የሚሰጡ የኢንቨስትመንት ፈቃዶች አስፈላጊው 
የፋይናንስ፣ የቴክኒክና ሙያዊ አቅም ለሚያሟሉ 
እንጂ፤ የሀገር ሀብትን በሥማቸው አድርገውና 
አጥረው በአቋራጭ ለመክበር የሚያልሙ የስም 
ኢንቨስተሮችን አይታገስም ብለዋል።

የወጪ ንግድ ማዕድናት በብዛት፣ በጥራትና 
በዓይነት እንዲመረቱ እየተደረገ በመሆኑም በበጀት 
ዓመቱ በአለፉት አሥራ አንድ ወራት ኢትዮጵያ 
ከወርቅ ምርት ብቻ 513 ነጥብ 9 ሚሊዮን ዶላር 
አግኝታለች ያሉት ሚኒስትሩ፤ በሌሎች ማዕድናት 
ላይ የተሠማሩ ኩባንያዎች ላይ በተደረገ የመስክ 
ክትትል ችግሮች መታየታቸውን ተናግረዋል።

በዘርፉ ተሳትፈው ተገቢውን ሥራ በመሥራት 
ሀገሪቱ ማግኘት ያለባትን እንድታገኝ የሚያደርጉ 
ኩባንያዎች እንዳሉ ሁሉ የማዕድን ሀብት በሕገወጥ 
መንገድ መጠቀምን አማራጫቸው ያደረጉ 
ኩባንያዎችና ግለሰቦች መኖራቸውን በተደረገው 
የመስክ ክትትል መረጋገጡን ጠቅሰዋል።

በዚህም ሚኒስቴሩ የተለያዩ የኢንቨስትመንት 
ፈቃዶችን ወስደው በገቡት የውል ስምምነት እና 
ባፀደቁት የሥራ ፕሮግራም መሠረት ሥራቸውን 
ያላከናወኑት ላይ ውሳኔ ሰጥቷል ብለዋል። 

ውሳኔው የተሰጠው አስፈላጊውን ሕጋዊና 
አስተዳደራዊ ሂደት በማሟላት እንዲሁም 
ከሚመለከታቸው አካላት ጋር በመወያየት መሆኑን 
ገልጸው፤ሀገርንና ሕዝብን በሚጎዳ ተግባር ውስጥ 
ተሳትፈው የተገኙ ኩባንያዎች ፈቃዶች እንዲሰረዙ 
መደረጉን ሚኒስትሩ ተናግረዋል።

ያለ አግባብ እየሠሩ ነው ተብለው ፈቃዳቸው 
ከተሰረዙ 972 ኩባንያዎች ውስጥ 850 ከወርቅ 

ውጭ ያሉ የማዕድን ላኪ ኩባንያዎች መሆናቸው 
በመግለጫቸው ጠቅሰዋል። 

ኩባንያዎቹ ፈቃዳቸው የተሰረዘው ማዕድ 
ናትን ወደ ወጭ ለመላክ የብቃት ማረጋገጫ 
ምሥክር ወረቀት እና ፈቃድ ቢሰጣቸውም 
ያላቸውን ፈቃድ ሽፋን በማድረግ የሕገወጥ ንግድ 
(ኮንትሮባንድ) ሲያካሂዱ እንደነበር በመስክ 
ክትትል ስለተደረሰባቸው መሆኑን ተናግረዋል።

ኩባንያዎቹ ፈቃዳቸውን ከለላ በማድረግ 
በፈፀሙት ሕገወጥ ንግድም ኢትዮጵያ ከማዕድን 
ሽያጭ የምታገኘውን ገቢ እንዳሳጡ እና 
የመንግሥትን የሥራ ፈቃድ ለግል ጥቅማቸውና 
ሀብት ማካበቻነት ያዋሉ እንደሆኑ አብራርተዋል።

በተመሳሳይ በአግባቡ ያልሠሩ 116 ኩባንያዎች 
የማዕድን ምርመራ ፈቃዶች እንደተሰረዙም 
ሚኒስትሩ ተናግረዋል።

የማዕድን ፈቃድ ወስደው ፈቃዳቸው 
የተሰረዘው ኩባንያዎች ባፀደቁት የሥራ መርሐ 

ግብር ሥራዎቻቸውን ያላከናወኑ፤ በየደረጃው 
በመንግሥት ድጋፍ ቢደረግላቸውም መሻሻል 
ያላሳዩ፤ የጽሁፍ ማስጠንቀቂያዎች ቢደርሱ 
ዋቸውም ሊታረሙ ያልቻሉ መሆናቸውን 
ሚኒስትሩ ጠቅሰዋል ። ይህ በመሆኑም 
መንግሥትና ሕዝብ ሊያገኙ የሚገባቸውን 
ኢኮኖሚያዊና ማኅበራዊ ጥቅም አሳጥተዋል።

በተጨማሪም ስድስት ያህል የማዕድን ምርት 
ፈቃድ ወስደው በአግባቡ አልሠሩም የተባሉ 
ኩባንያዎችም ፈቃዳቸው እንዲሠረዝ መደረጉን 
ኢንጂነር ታከለ ገልፀዋል። 

ኩባንያዎቹ በመርሐ ግብራቸው መሠረት 
ሥራዎቻቸውን ያላከናወኑ እና አስፈላጊው ድጋፍ 
ተደርጎላቸው መሻሻል ያላሳዩ በመሆናቸው ሀገሪቱ 
የማዕድን ኢንዱስትሪ ግብዓቶችና ምርቶች ከውጭ 
እንድታስገባ በማድረግ ከፍተኛ የውጭ ምንዛሪ 
እንድታወጣ ማድረጋቸውን ሚኒስትሩ በሰጡት 
መግለጫ አብራርተዋል።

የሀገር ሀብትን ተጠቅመው...

አቶ ጂማ ዲልቦ

የአዲስ ዘመን ምክትል ዋና አዘጋጆች 
 • ወርቁ ማሩ
 • ኃይሉ ሣህለድንግል
 • አልማዝ አያሌው
 • እስማኤል አረቦ
 

በንጹሐን ዜጎች ላይ የሚደርሰው 
ተደጋጋሚ ጥቃት ሀገር የማፍረስ እኩይ  

ሴራ አካል ነው!
በአማራና በኦሮሞ ህዝቦች መካከል ያለውን ዘመናት ያስቆጠረ  የቤተሰብነት ግንኙነት ችግር ውስጥ  

በመክተት የፖለቲካ ትርፍ ለማግኘት ሌት ተቀን ከሚተጉ  አሸባሪ ቡድኖች መካከል አንዱ   አሸባሪው ሸኔ 
ነው።ይህ የሽብር ቡድን ቀደም ባለው ጊዜ አሸባሪው ሕወሓት በክፋት አምጦ ወልዶ ያሳደገውን ይህን አስተሳሰብ 
ተሸካሚ በመሆን ዘርን መሰረት አድርጎ የጭካኔ ተግባራትን ሲፈጽም ቆይቷል፤ አሁንም እየፈጸመ ነው።

ከትውልዱ ጀምሮ  ሀገራዊ አንድነትን  የፖለቲካ ስጋት አድርጎ ሲመለከት የነበረው አሸባሪው ሕወሓት 
የአንድነቱ ምሰሶ የሆኑትን  የአማራና የኦሮሞ ሕዝቦችን   የቆየ ተስማምቶና  ተቻችሎ ከዛም በላይ ተፈቃቅሮ   
የመኖር  እሴቶችን  ከማጠልሸት ባለፈ፤ እሴቶቹን የሚሸረሽሩ ትርክቶችን  በመፍጠር  ጉዳዩን  በስልጣን 
የመቆያ አቅም አድርጎ  ሲጠቀም ቆይቷል።

የሽብር ቡድኑ  በተለይም የአማራን   ሕዝብ እንደ ሕዝብ “ማህበራዊ ፋታ ማሳጣት” በሚል በሜኒፊስቶው  
ሳይቀር  ባስቀመጠው እኩይ አስተሳሰብ፤ በግልጽም ይሁን  በስውር በአማራ ህዝብ ላይ ከፍ ያሉ መከራና 
ስቃዮችን ሲፈጽም  ቆይቷል። ይህንን አስተሳሰቡን የሚሸከሙ ቡድኖችን በማደራጀትም በአማራ ሕዝብ ላይ  
ያስከተለው ጥፋት በቀላሉ የሚታይ አይደለም።

ይህ የሽብር ቡድን በስንኩል አስተሳሰብ  ወደ ስልጣን ከመጣበት እለት አንስቶ  ብዙ የአማራ ብሄር  
ተወላጆች  ለሞት ፣ ለአካል ጉድለት ፣ ለስነልቦና ቀውስና ለስደት ተዳርገዋል። በገዛ ሀገራቸው አንገታቸውን 
አቀርቅረው እንዲኖሩም የተገደዱም ጥቂቶች  አይደሉም። 

ለዴሞክራሲ፣ ፍትህና   አንድነት   በተደረገው የትጥቅ ትግል ውስጥ ወሳኝ  ስፍራ የነበራቸው የብሄሩ 
ተወላጅ ታጋዮችም  በድል ማግስት ብዙ ዋጋ የከፈሉለት  ትግል ተቀልብሶ፤ ትግሉ ፀረ- ዴሞክራሲና ፀረ - 
አንድነት በሆኑ ቡድኖች   እጅ ወድቋል።   እነዚህ ቡድኖች   ለጸረ አንድነት ተልእኮ ስኬታቸው የአማራን ህዝብ  
ከወንድም  የኦሮሞ ህዝብ ጋር  ማጣላትን ስትራቴጂክ  አቅም አድርገው ወስደዋል፤ይህም ችግሩን “በእንቅርት 
ላይ ጆሮ ደግፍ” አድርጎታል።

ገና ከፍጥረቱ  የሕዝቦች  አብሮ የመኖር እሴቶችን በመናድ ከዚህ በሚመነጭ የፖለቲካ ትርፍ ላይ እራሱን 
የመሰረተው አሸባሪው ሕወሓት ቀደም ባሉት ጊዜያትም  በአማራና በትግራይ ወንድማማች  ህዝቦች መካከል 
በተመሳሳይ መልኩ  የሄደበት የጥፋት መንገድ የቱን ያህል ሁለቱን ሕዝቦች ዋጋ እንዳስከፈለ የሩቅ ጊዜ ትውስታ 
አይደለም።

ቡድኑ ትናንት የአራት ኪሎ መንገድን   የተመቻቸ  ለማድረግ፤  ከዛም በላይ በስልጣን  ተደላድሎ  ለመቆየት   
የዘራው የክፋት ዘር ያሰበውን  ፍሬ ከማፍራት ይልቅ  ሁለቱ ሕዝቦች  የቡድኑን  ስርአተ ቀብር  በማፋጠን 
ሂደት የፈጠሩት  አንድነት  በጉዳዩ ላይ በከፋ መልኩ እንዲንቀሳቀስ አስገድደውታል።

ለዚህም ምንም አይነት  የረባ የፖለቲካ አጀንዳ የሌለውን  እና ግድያን መለያው አድርጎ  የሚንቀሳቀሰውን  
ሸኔን ከማሰልጠንና ከማስታጠቅ  ባለፈ፤ በኦሮሚያ ክልል ሰላምና መረጋጋት እንዳይኖር  በትጋት እየሰራ ነው። 
በተለይም በኦሮሚያ በሚገኙ የአማራ ብሄር ተወላጆች ላይ የጭካኔ ጥቃቶችን በማድረስ  አጠቃላይ   ሀገራዊ 
አለመረጋጋት ለመፍጠር እየጣረ  ነው።

አሸባሪው ሸኔ ሁለቱን ሕዝቦች ለማቃቃር ከዛም ባለፈ የአማራ ሕዝብ በኦሮሚያ ክልላዊ መንግስትና 
በፌዴራል መንግስቱ ላይ ያለውን አመኔታ በመሸርሸር  በሂደት የሚፈጠረውን ክፍተት  የፖለቲካ መቆመሪያ 
ካርድ አድርጎ  ለመውሰድ  የተገኘውን አጋጣሚ ሁሉ እየተጠቀመ ነው። 

አሸባሪው  ሸኔም ሆነ   በሌሎች ነፍጥ ያነገቡ ታጣቂ  ቡድኖች በጋምቤላ ፣ በወለጋ  እና በተለያዩ የሀገሪቱ 
ክፍሎች  በተደጋጋሚ በንጹሀን ዜጎች ላይ የሚደርሰው አሰቃቂ ጥቃት የዚሁ ሀገር የማፍረስ ሴራ አካል መሆኑን 
በአግባቡ መረዳትና ነገሮችን በስክነት ማየት ተገቢ ነው።

ሀገርን እንደ ሀገር ለማፍረስ እስከ ሲኦል ለመውረድ ፤ ከራሱ   ጋር የተማማለውና ለዚህ የሚሆን ፍጹም 
ፈቃደኝነትና ዝግጁነት  ለፈጠረው  ለአሸባሪው ሕወሓት፤ በዚህ ጉዳይ መዘናጋት  ሊያስከፍለን የሚችለው ዋጋ 
ከፍ ያለ ሊሆን እንደሚችል ቆም ብሎ ማሰብ ተገቢ ነው።

የአሸባሪውን ሕወሓትም ሆነ በጥላቻ ፈጥኖ የሚጋልበውን  የአሸባሪውን ሸኔ የጥፋት ተልእኮ በመቀልበስ 
የሕዝቦቹን የቆየ የመቻቻል ፣ የመከባበርና አብሮ የመኖር እሴቶችን ለማስቀጠል ከስሜታዊነት ወጥተን 
በተረጋጋ መንፈስ እውነታውን በሰከነ አእምሮ መመልከት ይገባል። ከፌስ ቡክ አክቲቪስቶች እና ፖለቲከኞች 
የጥፋት  ዲስኩሮች  ተጠብቆም ለችግሩ  ዘላቂ መፍትሄ አካል ለመሆን በሁለንተናዊ መንገድ ራስን ማዘጋጀቱ 
ተገቢ ነው።  

የትኛውም አካል ችግሩን ለመፍታት የሚሄድበት የስሜታዊነት መንገድ ሁለቱን ህዝቦች ለመለያየት፤ ከዛም 
ባለፈ በሕዝቦች መካከል ትውልድ  የሚሻገሩ ቁርሾዎችን በመፍጠር ሀገርን እንደ ሀገር ችግር ውስጥ ለመክተት 
ሌት ተቀን ለሚተጉ ታሪካዊ ጠላቶቻችንና የነሱ ባንዳዎች የተሻለ ዕድል መፍጠር ይሆናል። 

ሜሎዲ ከኳስ ሜዳ

ሁሉም ነገር ድሮ ቀረ የሚለውን አባባል ከሚጠሉ ሰዎች 
አንዷ ነኝ።ምክንያቴ ደግሞ ሁሉም ነገር በጊዜው መታየት 
አልያም መዳኘት አለበት ብዬ ስለማምን ነው።ሆኖም አሁን 
አሁን ይህንን እውነታ አምኜ ከመቀበል ባለፈ ከነጭራሹ 
ሁሉም ነገር እየጠፋ መሆኑ ስጋት ውስጥ ጥሎኛል።

በተለይ ለዘመናት የኖርንበት ፤ የተቀረፅንበት እረ 
እንዳውም የማንነታችን መገለጫ ከሚባሉት ነገሮች መካከል 
ቁንጮ የሆነው የመከባበር፣ የመቻቻልና የመደጋገፍ ባህላችን 
እየጠፋ መምጣቱ ነው።ወደፊት እንዳውም ልክ እንደሉሲ 
(ድንቅነሽ) ሙዚየም አስቀምጥነው ‹‹እንዲህ ነበርን እኮ›› 
ባንል እንኳን  የማይዳሰስ  የጠፋ ቅርሳችን አድርገን   
ከምንጎበኛቸውና ከምናስጎበኛቸው ነገሮች አንዱ ይሆናል 
የሚል ፍርሃትም አለኝ፡፡

 ለመሆኑ ምን አጋጥሞሽ ነው በዚህ ደረጃ የተማረርሽው? 
ብላችሁ እንደምትጠይቁኝ አልጠራጠርም።እውነት ነው፤ 
እዚህ ድምዳሜ ላይ እንድደርስ ያደረገኝ በእኔም ሆነ በሌሎች 
ሰዎች ከሰሞኑ ካጋጠመው ነገር ተነስቼ  ፍርሃቴን ላጋባባችሁ 
የወደድኩት። ከሰሞኑ በአንዱ ቀን  እንደተለመደው ልጆቼን 
ትምህርት ቤት አድርሼ የመስሪያ ቤት የፊርማ ሰዓት 
እንዳይረፍድብኝ ከአንዱ ባጃጅ ተሳፈርኩኝ።

የባጃጇ ዘዋሪ ወጣትና ገና ዘሎ ያልጠገበ አንድፍሬ 
ልጅ ነው፤ እረ እንዳውም 18 ዓመት ስለመሙላቱ ጥርጣሬ 
አለኝ።ግን ያው እንደነገርኳቹ ስለረፈደብኝና ተረኛውም 
እሱ ስለነበር ሌላ አማራጭ ለማየት አልቻልኩም፤ ይልቁኑ 
በቶሎ እንዲያደርሰኝ ነበር ጉጉቴ።ይህ ልጅእግር የባጃጅ 
ሹፌርም ታዲያ አምስቱን ተሳፋሪዎቹን የተቀበለው የጆሮ 
ታምቡራችንን በሚበጥሰው የባህርማዶ ሙዚቃ ነው፡፡

 አብዛኞቻችን ትንሽ ድምፁን እንዲቀንስ ማጉረምረም 
ብንጀምርም ወጣቱ ግን ቅሬታችንን ለመስማት ፈቃደኛ 
አልነበረም።በእድሜ ጠና ያሉት ግለሰብ ግን ሲፈሩ ሲቸሩ 
‹‹ልጄ እባክህ ትንሽ ቀንሰው›› አሉት በተማፅኖ።እሱ ግን 
የባለሶስት እግሯ ተሽከርካሪ ፈላጭ ቆራጭ መሆኑን በሚያሳይ 
ገፅታ ከኋላ የተቀመጡትን አዛውንት ገልመጥ አድርጎ 
ተሽከርካሪዋን ያከንፋት ቀጠለ። ብዙ ሳንጓዝ ግን የሱ ቢጤ 
የባጃጅ ሹፌሮች መዳረሻው ላይ ትራፊክ መኖሩን በምልክት 
ቋንቋ ነገሩትና ድንገት ጨርሶ ትራንስፖርት በሌለበት አሳቻ 
መንገድ ላይ አቆመና ጥሎን ሄደ። እኛ ካለንበት ትንሽ ራቅ 
ብሎ ከኋላ ከመጡትና ቀድመው ቆመው ከነበሩ የባጃጅ 
ሹፌሮች ጋር ጨዋታውን ጀመረ።ካሰብንበት ለመደረስ 
በተስፋ ስንጠብቀው የነበርነውን ተሳፋሪዎች ጉዳይ ችላ 

በማለት ልፊያውንም ቀጠለ።
በሁኔታው የተበሳጩ ከፊት የነበሩት ተሳፋሪዎች 

ቢጠሩትም ያልሰማ መስሎ ምላሽ ስለነፈጋቸው እየተራገሙ 
ወርደው በእግራቸው መጓዛቸውን ቀጠሉ።ሌሎቻችንም 
ወርደን ‹‹ኧረ እባክህ ረፍዶብናል፤ ሌሎቹ ወርደውልሃል እኛን 
አድርሰን›› የሚል ጥያቄ አቀረብንለት።ይህንን ያልነው ትርፍ 
ስለጫነ እቀጣለሁ ብሎ ስለሰጋ ስለመሰለን ነበር። ሆኖም 
ጉዳዩ ሌላ ነበር፤ ያ ፊቱ ራሱ የሚያሳብቅበት ልጅ እግሩ 
ወጣት ከነጭራሹ መንጃ ፍቃድ ስላልነበረው ቅጣቱ ድርብ 
ስለሚሆንበት ነበር እኛን ገትሮን የጠፋው።ከሁሉ በላይ 
የሚያበሳጨው ደግሞ የጫናቸውን ሰዎች ሁለቱ አዛውንቶች 
ወደኋላም ወደፊትም ለመጓዝ የሚቸገሩ መሆናቸውን እያወቀ 
በንቀትና በምንቸገረኝነት የሰጣቸው ምላሽ ነበር።

እኔም ሁኔታው እጅግ ስላናደደኝ ጥፋቱን ገና 
ልነግረው ከመንደርደሬ የስድብ ናዳ አወረደብኝ፤ ከእኔ 
አልፎ ለፍታ ደክማ ያሳደገችኝን እናቴን ሳይቀር አርፋ ቤቷ 
በተቀመጠችበት መስደቡ አጥንቴ ድረስ የሚዘልቅ ሰሜት 
ነበር የወረረኝ።ይሁንና በአንድ በኩል ስራ ረፍዶብኛል በሌላ 
በኩል ደግሞ ከእሱ ጋር እሰጣ ገባው አዋጭ አለመሆኑን 
ተገንዝቤ ትቼው ሩጫዬን ቀጠልኩ።

የሚገርመው  ግን  ብዙ ርቀት ሳልጓዝ ሞተረኛ ትራፊክ 
አገኘሁና የደረሰብንን አጫወትኩት፤ ሄዶም ከተደበቁበት 
አሳቻ ስፍራ እንዲይዛቸው ጠቆምኩትና ወደመስሪያ ቤቴ 
በእግሬ ጉዞዬን ቀጠልኩ።ከትራፊኩ ቆሜ ሳወራ ለካ አንዳንድ 
የባጃጅ ሹፌሮች አይተውኝ ኖሮ  እንደከሰስኩኳቸው 
አልተጠራጠሩም።ስለሆነም መነሻ ስፍራቸው ላይ አጥር 
ሰርተው ተሰብስበው ጠበቁኝ፤ አንዳንዶቹም በእግራቸው 
ጠልፈው ሊጥሉኝ ዝግጁ ይመስሉ ነበር።

ሁኔታውን በቅርብ ርቀት ላይ ሆኜ ስለተመለከትኩና 
ሊያጠቁኝ እንደሆነ ስለገባኝ  ቀድሜ አስፋልቱን 
ተሻገርኩኝ።ከፊት ለፊታቸው ደግሞ ፖሊሶች ስለነበሩ፤ እኔም 
ስላመለጥኳቸው በእጅጉ ተበሳጭተው እየተቀባበሉ ፀያፍ 
ስድባቸውን አዘነቡብኝ፤ ዛቱብኝም።እኔም በጊዜው ከእነሱ 
ጋር መሰዳደቡንም ሆነ መካሰሱ ትርፉ ድካም እንዲያውም 
ከስራዬም በማስተጓጎል ተጨማሪ ኪሰራ ያደርስብኛል ብዬ 
ስላመንኩ ስድቤን ውጬ ፤ ያ ያጠፋ ይቅርታ የሚጠይቅበት፤ 
ሴት የምትከበርበት ባህላችን ድምጥማጡ መጥፋቱ 
እያንገበገበኝ ጉዞዬን ቀጠልኩኝ።

ለመነሻ ርዕሰ ጉዳዬ ድምዳሜ ላይ እንድደርስ ያደረገኝ 
የዚሁ ሰሞን ሌላው ገጠመኜ ነው።በዚያው ሳምንት አንዱ 
ማለዳ ላይ የባጃጅ ሹፌሮች ዛቻ ፍራቻ በአንዱ የከተማ 
አውቶቡስ ተሳፈርኩኝ።የተሳፈርኩት ደግሞ መነሻ ላይ 

ስለነበር አውቶቡሱ እስኪሞላ መጠበቅ ግድ ሆነብኝ።ይሁንና  
ደቂቃዎች አልፈው ግማሽ ሰዓት ቢያልፍም ሹፌሩ ጉዞ 
መጀመር ባለመፈለጉ እንደተለመደው የመስሪያ ቤታችን ፊርማ 
እንዳይነሳብኝ እየሰጋሁ  መቁነጥነጥ ጀመርኩኝ።ሁኔታዬን 
የተረዳች አንዲት የእኔቢጤ ስራ የረፈደባት ሴት ጮክ ብላ 
በምሬት መናገር ጀመረች።ሌሎቹም ‹‹ኧረ እንሂድ›› እያሉ 
ሹፌሩን ይወተውቱት ያዙ።እሱም ሆነ ትኬት ቆራጭዋ 
በተሳፋሪው ላይ ማሾፍና መሳለቅ ጀመሩ።በተለይ ሹፌሩ 
ከጎኔ የተቀመጠችው ሴት  ድምፅዋ ዘለግ ብሎ ስለተሰማ ዞር 
ብሎ ‹‹ነይና አንቺ ንጂው›› ሲል መለሰላትና በእልህ የተወሰኑ 
ደቂቃዎችን አቃጠለብን።

የሚገርመው ግን ሶስት ፌርማታዎችን ዘግቶ ከሄደ በኋላ 
አራተኛው ፌርማታ ላይ አንዲት ነፍሰጡር ሴት የተማሪ ልጇን 
እጅና  ቦርሳ ይዛ እንዲያቆምላት ስትማፀነው አቆመላት፤ ግን 
ነፍሰጡር  ስለሆነችና ልጅ ስለያዘች ከፊት ካለው ባዶ ወንበር 
ለመቀመጥ ብላ የፊተኛውን በር እንዲከፍትላት ስትጠይቀው 
በብስጭት ሞተሩን አስነሳ ትንሽ አለፍ ብሎ ከሄደ በኋላ ቆመ፤ 
እሷም ራርቶልኝ ነው ብላ ሮጣ ከቆመበት ስትደርስ ተመልሶ 
ተነስቶ እያበረረ ጉዞውን ቀጠለ።

ይህንን ያየ ተሳታሪም ሆነ መንገደኛ  በእርግማንና 
በስድብ ጮሁበት።እሱ ግን ስለማንም ጩኸት ግድ 
የሚሰጠው ሰው አልነበረም፤ እንዳውም ከትኬት ቆራጯ 
ጋር እየተጋገዙ ተሳፋሪውን ከፍ ዝቅ እያደረጉ መናገራቸውን 
ያዙ።ከዚህ ድሃ ህዝብ ማህፀን የወጡ በማይመስል ሁኔታ 
‹‹ይሄ ድሃ ሲያዝኑለት አይወድም›› እያለም ዘለፋውን 
አዥጎደጎደ። በሳምንቱ ክፉ ገጠመኞቼ አዝኜ ውስጥ ውስጤን 
ተብከነከንኩኝ፡፡

 ዳሩ እኔ ብቻ የዚህ አይነቱ ገጠመኝ ባይተዋር የዚህ 
ዳተኛ ሹፌርና ትኬት ቆራጭ ባህሪ የባሷ ደንበኞች ሁሉ 
ያውቁ ኖሮ ሁሉም ያገጠመውን እያነሳ ጥሩ መወያያ 
ርዕስ አደረጋቸው።እኔ ግን ከመማረር ባለፈ አንድም 
እንደማህበረሰብ እየጠፋ ያለውን የመከባበር፤ የመደጋገፍና 
የመተራረም ወርቅ ባህል ጉዳይ አደጋ ላይ መሆኑ እጅጉን 
ዘልቆ ተሰማኝ፡፡

 በተለይ ነገ ሀገር ለሚረከበው ትውልድ የምናወርሰው 
ጥላቻና ራስ ወዳድነት ላይ የተመሰረተ ስነልቦና ጉዳቱ ዘመናት 
የሚሻገር መሆኑን ሳስበው አሳመመኝ።ዛሬ በምን ቸገረኝነት 
ያለፍናቸው እነዚህ ማህበረሰባዊ ህፀፆች ወደፊት መከራ 
የሚያሳጭዱን ስለመሆኑም አልጠራጠርም።ስለሆነም ያንን 
ዕንቁና መለያችን የሆነውን እሴታችን እንደቀድሞ ለመመለስ 
ለነገ ሳንል ሁላችንም ስለመብታችን ብቻ ሳይሆን ለሌላውም 
ዘብ በመቆም ኃላፊነታችንን እንድንወጣ አሳስባለሁ፡፡

የመጥፋት አደጋ የተጋረጠበት የመከባበርና የመደጋገፍ እሴታችን …

    የገንዘብ ኖት ለውጡ ፋይዳይህ አምድ በተለያዩ ፖለቲካዊ ኢኮኖሚያዊና ማህበራዊ ጉዳዮች ዙሪያ ዜጎች ነፃ ሀሳባቸውን የሚሰጡበት 
ነው።  በዓምዱ ላይ የሚወጡ ጽሁፎች የዝግጅት ክፍሉን አቋም አያመለክቱም።  

ነፃ
 ሃ
ሳብ

ነፃ ሃሳብ
ፖለቲካ እና ልዩ ልዩ 

በቁምላቸው አበበ ይማም (ሞሼ ዳያን) 
fenote1971@gmail.com

ቁምላቸው አበበ በአማራ ባህል፣ ቱሪዝምና ማስታወቂያ ቢሮ፤ በኢትዮጵያ ዜና አገልግሎት፤ በደቡብ መገናኛ ብዙኀን፤ በጋዜጠኝነትና በታሪክ 
ባለሙያነት ያገለገሉ ሲሆን፤ የደቡብ ኤፍ ኤምን ከባልደረቦቻቸው ጋር በመሆንም አቋቁመዋል።በፌዴራል ውሃ ስራዎች ኮንስትራክሽን ድርጅትና 
በአለ በጅምላ በኮሙዩኒኬሽን ዳይሬክተርነት አገልግለዋል። ከአአዩ በቋንቋና ታሪክ የመጀመሪያ ዲግሪያቸውን የሰሩ ሲሆን፤ በዚሁ ዩኒቨርሲቲ 
በጋዜጠኝነትና ኮሙዩኒኬሽን ሁለተኛ ዲግሪያቸውን በማጠናቀቅ ላይ እያሉ ባጋጠማቸው ድንገተኛ ህመም ተስተጓጉሏል። ጥልቅ ሀሳብ ያዘሉ 
ወቅታዊ ጉዳዮች ላይ የሚያተኩሩ ጽሑፎችን በማህበራዊ ሚዲያና በተለያዩ ጋዜጦች በማውጣት ይታወቃሉ።

አረንጓዴ አሻራ ለትውልዶች
ወደ ተነሳሁበት ርዕሰ ጉዳይ ከመግባቴ በፊት ሰሞኑን 

በኦሮሚያና በቤኒሻንጉል ጉሙዝ ክልሎች በንጹሐን 
ወገኖቻችን ላይ በተፈጸመ ዘግናኝ ጭፍጨፋ የተሰማኝን 
መሪርና ጥልቅ ኀዘን እየገለጽሁ ለተጎጂ ወገኖቼም መጽናናትን 
እመኛለሁ። ወንጀለኞችም ታድነው ለሕግ እንዲቀርቡ እንደ 
አንድ ዜጋ እጠይቃለሁ። በምንም ሁኔታ ውስጥ ተሁኖ 
ሕይወት እንደትናንቱ ይቀጥላልና ወደ መጣጥፌ ተመለስሁ።

  አረንጓዴ አሻራ ለትውልዶች የሚተላለፍ አረንጓዴ 
ችቦ ነው። ትውልዶች ተቀባብለው ካላስቀጠሉት ውጤታማ 
ሊሆን አይችልም። ትውልዶች አሻራውን እንዲያስቀጥሉ 
በሥርዓተ ትምህርቱ የተካተተ ዕውቀትን እንዲገበዩ 
ሊመቻችላቸው ይገባል። ከ1ኛ ደረጃ እስከ ከፍተኛ የትምህርት 
ተቋማት የአረንጓዴ አሻራ ክበባት ሊበረታቱና ሊቋቋሙ ግድ 
ይላል። ብዙኃን መገናኛዎችም ከአካባቢ ጥበቃና ከአረንጓዴ 
አሻራ ጋር ተያይዞ አርዓያነት ያላቸውን ግለሰቦችና ተቋማትም 
ማስተዋወቅ ይጠበቅባቸዋል። በዚህ መጣጥፌ የአካባቢ ጥበቃ 
ተቆርቋሪና ቃፊር የሆነችን ብላቴና ዳግም አስተዋውቃለሁ።

 ዓለምአቀፉ የሰላም ፣ የእርቅ ፣ የሽምግልናና የግልግል 
ረቡኒ/ መምህር / ፕሮፌሰር ሕዝቅያስ አሰፋ ዘላቂ ሰላም እውን 
እንዲሆን ሰው በመጀመሪያ ከፈጣሪ ጋር ከዚያ ከራሱ ጋር 
በማስከተል ከተፈጥሮ ጋር ሰላም ፣ እርቅ ማውረድ አለበት  
ይላሉ ። ከተፈጥሮ ጋር ሰላም ለመፍጠር የሰው ልጅ ተፈጥሮን 
እንዳይኑ ብሌን መንከባከብ ይጠበቅበታል። ከዚህ ጎን ለጎን 
የሰውን ልጅ ከተፈጥሮ ጋር የሚያሸማግሉ፣ የሚያስታርቁ 
የኖቤል የሰላም ተሸላሚ የሆኑትን የአካባቢ ጥበቃ ተሟጋች 
ኬንያዊቷን ዋንጋሪ ማታይ ፣ ክቡር ጠቅላይ ሚኒስትርን  
ማንሳት ይቻላል። የዛሬ መጣጥፌ ትኩረት የልጅ አዋቂዋ 
ስዊድናዊ ብላቴና ናት ።

 በዚህም ሆነ በዚያኛው ዓለም ገና በልጅነታቸው በሰው 
ልጅ ሕይወት ላይ አርዓያነት ያለው ተግባር በመፈፀም 
አሻራቸውን ያኖሩ እንደማላላ ዩሱፍ ፣ ግሬታ ተንበርግና 
እዮስያስ ያሉ እልፍ አእላፍ ብላቴናዎች አሉ። እንዲሁም 
ታዳጊዋን አቀንቃኝ ሎርዴን ፣ ተአምረኛዋን አትሌት ሲሞን 
ባይልስን ፣ የሆንግኮንጉ የጃንጥላ አብዮት ምልክትና ፊት 
አውራሪ ጆሹዋ ማንሳት ይቻላል ።

የዛሬው ትኩረቴ የእናት ምድር ጠበቃ ስለሆነችውና 
ከልጅ እስከ አዋቂ ፣ ከሊቅ እስከ ደቂቅ ፣ ከአገር መሪ እስከ 
ተራው ዜጋ ፣ ከትምህርት ቤት የአካባቢ ጥበቃ ክበብ እስከ 
የተባበሩት መንግሥታት ድርጅት በአጠቃላይ ከአፅናፍ 
እስከ አፅናፍ ስለ የአየር ንብረት ለውጥ ዓለምአቀፍ ንቅናቄን 
ስለ አቀጣጠለችው፤ የኖቤል የሰላም አሸናፊ ዕጩ ፤ 
የተወዳጁ TIME መፅሔት የ2019 ዓ.ም የአመቱ ሰው ተብላ 
ስለተመረጠችው ስዊድናዊት ብላቴና ግሬታ ተንበርግ ነው ።

 ተንበርግ የአየር ንብረት ለውጥ ተሟጋችነት 
እንቅስቃሴዋን አሀዱ ብላ የጀመረች በወርሀ ነሐሴ እንደ 
አውሮፓውያን አቆጣጠር በ2018 ከስዊድን ፓርላማ ፊት 
ለፊት ድንኳኗን ደንኩና በስዊድንኛ በነጭ ሰሌዳ ላይ በጥቁር 
የተጻፈ «ለአካባቢ ጥበቃ ትምህርት እናቁም » የሚል መፈክር 
በማንገብ ነው ። አመት ከመንፈቅ ባልሞላ ጊዜ ዝናዋ በዓለም 
ተናኘ ። በመንግሥታቱ ድርጅት ተገኝታ ስለ አየር ንብረት 
ጥበቃ አስፈላጊነት እና ስለ ዓለም ሙቀት መጨመር ለአገራት 
መሪዎች በአግራሞት እጅን በአፍ የሚያስጭን ንግግር 
አደረገች። ወዲያው ከካቶሊካዊት ቤተ ክርስቲያን ሊቀ ጳጳስ 
ጋር ተገናኘች።

 የዓለም ሙቀት መጨመርን ከሴራ ኀልዮት ጋር 
የሚያዛንቁትን የቀድሞው የአሜሪካ ፕሬዚዳንት ትራምፕን 
ስማቸውን ሳትጠራ በአሽሙር ጎሸም አደረገቻቸው። በሰው 
ልጅ ታሪክ ወደር ያልተገኘለትንና 4 ሚሊዮን ተማሪዎችን 
ትምህርት አዘግቶ ለዓለም የአየር ንብረት መዛባት ተገቢው 
ትኩረት እንዲሰጥ ጥሪ የሚያስተላልፍ  ሰልፍ በመስከረም 20 

ቀን ፣ 2019 ዓ.ም በተመሳሳይ ጊዜ በምዕራባውያን ከተሞች 
ተካሄደ። ከዚያማ ምስሏ በአውሮፓና አሜሪካ ከተሞች 
በየሕንፃው ግድግዳና ጣራ በትላልቅ እስክሪኖች ተለቀቀ 
ሕፃናት በጥቅምት መጨረሻ አስፈሪ ጭምብል አድርገው 
በሚያከብሩት በዓል Halloween ሳይቀር ምስሏ ማድመቂያ 
ሆነ ። ኮሊንስ የተሰኘው የእንግሊዝኛ መዝገበ ቃላት 
የተንበርግን “ climate strike “ / አድማ ለየአየር ንብረት/ 
የሚለውን ሀረግ የአመቱ ምርጥ ሀረግ ብሎ እስከ መሰየም 
ደረሰ።

 ታይም መጽሔት የ2019 ዓ.ም « የአመቱ ሰው » በሚል 
በፊቱ ገፁ ላይ ይዟት ወጣ። የመፅሔቱ ጋዜጠኞች እነ ቻርሎቴ 
አልተር ፣ ሱይን ሀይኔስ እና ጀስቲን ወርላንድ በጋራ ባጠናቀሩት 
የተንበርግ ዘካሪ ጽሑፍ ፤ የአየር ንብረት ጉዳይ ምንም እንኳ 
ውስብስብና አሳሳቢ ቢሆንም ታዳጊዋ ግን የአመለካከት 
ለውጥ በማምጣት ውጤታማ እየሆነች ነው። ዓለምአቀፋዊ 
ንቅናቄ በመፍጠር አዲስ አተያይ መፍጠር ችላለች። የልጅ 
አዋቂዋ ከከንቲባ እስከ አገር መሪዎች ስለ አየር ንብረት ግድ 
እንዲላቸው ተፅዕኖ መፍጠር ችላለች።

 የእንግሊዝ የፓርላማ አባላትን ካነጋገረችና ከእንግሊዝ 
የአየር ንብረት ተሟጋቾች ጋር አደባባይ ሰልፍ በወጣች 
ማግስት እንግሊዝ የካርቦን ልቀትን ለመቀነስ የሚያስገድድ 
ሕግ አፅደቀች። የተንበርግ ሌላው የትኩረት አቅጣጫ 
የየአገሪቱ ተሟጋቾች ለአመታት የወተወቱት የአየር ንብረት 
ጉዳይ ከሌሎች አንገብጋቢ ማህበራዊ፣ ኢኮኖሚያዊና 
ፖለቲካዊ ጉዳዮች እኩል ትኩረት እንዲሰጠው ግፊት ማድረግ 
ነው ። ይህ የብላቴናዋ ጥረት ከዓለም ሙቀትና ከባሕር መጠን 
መጨመር፣ ከጎርፍ ፣ ከሀሪካን ፣ ከሰደድ እሳት። 

በዚያ ሰሞን በዓለምአቀፍ የቴሌቪዥን ኔትወርኮች 
እንደተመለከተው በአውስትራሊያ የተከሰተው ሰደድ 
እሳት ዓለማችን በታሪኳ አይታው የማያውቅ ሲሆን ወደ 18 
ሚሊዮን ሄክታር መሬት ( ኮስታሪካን የሚያህል) የሚጠጋ 
ደን ወድሟል። የእሳት አደጋ ሠራተኞችን ጨምሮ 12 ሰዎች 
ሞተዋል። በሚሊዮኖች የሚቆጠሩ የዱር እንስሳት ሞተዋል። 
እርሻዎች ፣ መኖሪያ ቤቶች በሰደድ እሳቱ ወድመዋል። 
ቁጥራቸው ቀላል ያልሆኑ ቤተሰቦች ከቀዬ፣ ከቤት 
ንብረታቸው ተፈናቅለዋል። ከዚህ በላይ ቃጠሎው የከባቢ 
አየር ሙቀት እንዲጨምር ከማድረጉ ባሻገር ከፍተኛ የአየር 
ብክለት አስከትሏል። 

የሰደድ እሳቱ ስለቀጠለ የጉዳቱ መጠን በየቀኑ 
ይጨምራል። ጠቢቡ ሰለሞን ለሁሉም ጊዜ አለው እንዳለው 
የታዳጊዋ ጩኸት እንደ አውስትራሊያ ካለ የአየር ንብረት 
ቀውስ ጋር አብሮ ዓለም ጆሮውን አዝንብሎ እንዲሰማት 
መልካም  አጋጣሚ ፈጥሯል ። ለዚህ ይመስላል የቀድሞው 
የአሜሪካ ምክትል ፕሬዚዳንት ፣ የኖቤል የሰላም አሸናፊና 
የአየር ንብረት ተሟጋች አል ጎር «ያለንበት ጊዜ ለአየር ንብረት 
ተሟጋችነት የተመቸ ይመስላል ፤ » ያሉት ። 

የዝክረ ተንበርግ የTIME ፀሐፍት ሰፊ ዘገባ በመቀጠል፤ 
ብላቴናዋ ዕድሜዋ 16 ሲሆን ሲያይዋት ግን ገፅታዋ በአራት 
አመት ቀንሶ የ12 አመት ሕፃን እንደምትመስል፤ ከኦቲዝም 
ቤተሰብ የሚመደብ አዝፔርገር ሲንደረም ታማሚ (ሰው 
በተሰበሰበበት ስፍራ መገኘት ምቾት የሚነሳት ፤ ) መሆኗን ፤ 
ስለ ባህር ከፍታ መጨመርና ይህን ተከትሎ በሚከተል የባህር 
ዳርቻ ከተሞች በውሃ መጥለቅለቅና በሚሊዮኖች የሚቆጠሩ 
ሰዎች ከቤት ንብረታቸው ሊፈናቀሉ ይችላሉ ብላ ሌት ተቀን 
የምትጨነቅ መሆኑን ያወሳሉ ።

 « ነገ እንደሌለ ለዛሬ ብቻ የምንኖረውን የሕይወት ዘይቤ 
መቀየር አለበን። ምክንያቱም ነገ አለ ።» አዎ ! ብላቴናዋ 
እንዳሳሰበችው ለመጪው ትውልድ የወደመ ደን፣ የተራቆተ 
መሬት፣ በርሀማ አገር ፣ ውሃቸው የነጠፈ ምንጮችና ወንዞች 
ልናወርሰው አይገባም ። በአገራችን ከረፈደ ቢሆንም እየተሠሩ 

ያሉ የአፈርና ውሃ ጥበቃ ሥራዎች ይበል የሚያሰኙ ናቸው። 
በአገራችን የተፈጥሮ ጥበቃ ታሪክ የመጀመሪያ የሆነውና 
በክቡር ጠቅላይ ሚኒስትር ፊት አውራሪነት የተመራው የ« 
አረንጓዴ አሻራ » አገራዊ ንቅናቄ ይሄን አመት ጨምሮ ከ20 
ቢሊዮን በላይ አገር በቀል ችግኞችን ይተክላል። 

ይህ ለነገው ትውልድ ጭምር ለምለም፣ ነፋሻ ፣ 
ምንጮች የሚንፎለፎሉባት፣ ወንዞች የሚገማሸሩባት ፣ ወዘተ. 
አገር ለማቆየት ያስችላል ። አይደለም የዛሬ ብላቴናዎችና 
ወጣቶች እኔ እንኳን ዝግባ ፣ ቀረሮን ፣ ኮሶን በቅጡ ለይቼ 
አላውቃቸውም ። ደደብ ስለሆንሁ አይደለም ። ያ ራስ 
ወዳድ ስስታም የእኔ ቀደምት ትውልድ ዛሬን ፣ እኔን ቀድሞ 
አስቦ ስላላቆየኝ እንጂ። ይሄ ትውልድ ከመሰል ተወቃሽነት 
ተከሳሽነት ለመዳን ኃላፊነቱን መወጣት አለበት። ተንበርግ 
የዛሬውን ትውልድ በ74ኛው የተመድ ጠቅላላ የአየር ንብረት 
ለውጥ ጉባኤ እንዲህ እንደወቀሰችው « ...የሰው ልጅ ገንዘቡን 
ከማሳደድና ስለዘላለማዊ ምጣኔ ሀብት እድገት እንጂ ስለአየር 
ንብረት ለውጥ ግድ አይለውም ። የአካባቢ የአየር ንብረት 
ለውጥን ለመግታት ጠንካራ እርምጃ መውሰድ አልቻለም ። ‘ 
እኔ እዚህ መምጣት አልነበረብኝም ። ከውቅያኖስ አጠገብ ወደ 
ሚገኘው ት/ቤት መሄድ ነበረብኝ። ይህ ስህተት ነው። በባዶ 
ቃላት ህልሜን ፣ ልጅነቴን ቀምቶኛል ።... ‘ »

 አገራት የካርቦን ልቀትን ለመቀነስ ካልተስማሙ 
ከየኢንዱስትሪ አብዮት ወዲህ የከባቢ አየር ሙቀት በ1 
ነጥብ 5 ዲግሪ ሴንትግሬድ ይጨምር ይሆናል ሲል ስጋቱን 
ያጋራው የTIME ዘገባ እስከ አውሮፓውያኑ 2030 ዓ.ም 350 
ሚሊዮን ሕዝብ ለድርቅ ፣ 120 ሚሊዮን ሕዝብ ለከፋ ድህነት 
ሊጋለጥ ይችላል ሲል አበክሮ ያስጠነቅቃል። የዓለም ሙቀት 
በሽርፍራፊ ሴንትግሬዶች በጨመረ ቁጥር የአየር ንብረት 
ለውጡ እየተባባሰ ይሄዳል። ይህ ፍርሀትን ለማንገስ ሳይሆን 
በሳይንቲስቶች የተረጋገጠ ጥሬ ሀቅ ነው። የአካባቢ ጥበቃ 
ተሟጋቾች፣ የዘርፉ ተመራማሪዎች ላለፉት አስርት አመታት 
ፖለቲከኞች ለአሳሳቢው የአየር ንብረት መዛባት ፖለቲከኞች 
ትኩረት እንዲሰጡት ነጋ ጠባ ቢወተውቱም ሰሚ ሳያገኙ 
ቆይተዋል።

 ያልተጠበቀችው ብላቴና የአየር ንብረት መዛባት፣ 
የአካባቢ ጥበቃ ጉዳይና የዓለም ሙቀት መጨመር በመሪዎች 
ዘንድ ትኩረት እንዲያገኝ የአንበሳውን ድርሻ ተወጥታለች ። 
አሁን አሁን የአየር ንብረት መዛባት ጉዳይ በተነሳ ቁጥር ቀድሞ 
የሚነሳው የብላቴናዋ ስም ነው ። ይህ በአጋጣሚ አልያም 
በሚዲያውም ሆነ በፖለቲከኞች መልካም ፈቃድ አይደለም። 
በተንበርግ ደፋር ውሳኔና አርቆ አሳቢ እርምጃዎች እንጂ። 
ባለፈው ጥር በዳቮስ በተካሄደ ኢኮኖሚክ ፎረም ለታላላቅ 
ኩባንያዎች ዋና ሥራ አስፈጻሚዎችና ለአገራት መሪዎች 
ያለምንም ማቅማማትና ፍርሀት የተናገረችው ለዚህ ጥሩ 
አብነት ነው። «እንድትደናገጡ፣ እንድትረበሹ እፈልጋለሁ። 
በየቀኑ የሚሰማኝ ፍርሀት እናንተንም እንዲሰማችሁ እሻለሁ። 
ይህን ተከትሎ ኃላፊነትን እንድትወስዱ እጠይቃለሁ ።» ለዚህ 
ነው ተንበርግ ለአየር ንብረት ለውጥ ብቻ ሳይሆን ለአሜሪካ 
የጦር መሣሪያ ቁጥጥር ተሟጋች ወጣቶች ለሆንግኮንክ 
የዴሞክራሲ ወትዋቾች ብላቴናዎች ሁሉ ያልዩነት ምልክት 
ልትሆን የቻለችው ሲል TIME ያትታል።

 ዛሬ የብላቴናዋን ጥሪ ወሰን ፣ ዘር ፣ ቀለም ፣ ሃይማኖት፣ 
የኑሮ ደረጃ ፣ አድማስ አይበግረውም ከአፅናፍ አፅናፍ 
ናኝቷል። ዓለምአቀፉ የሰብዓዊ መብት ተሟጋቹ አምነስቲ 
ኢንተርናሽናል በዚያ ሰሞን ባካሄደው የዳሰሳ ጥናት ፤ «... በ22 
አገራት የሚገኙ ወጣቶች የአየር ንብረት ለውጥ ከሁሉም ነገር 
በላይ እንደሚያስጨንቃቸው አረጋግጠዋል። »

ምስጋና ለብላቴናዋ ይሁንና የአውሮፓ ሕብረት ከአዲሱ 
አመት ጀምሮ የአየር ንብረትን ለመከላከል በሚያመነቱ ዳተኛ 
በሆኑ አገራት ላይ ታክስ መጣል እንደሚጀምር ይፋ አድርጓል። 

ተንበርግን አርዓያ በማድረግ በየአገራቱ የሚካሄዱ የብላቴናዎች 
ተቃውሞ ተቋማትን ብቻ ሳይሆን ለአገራቱ መሪዎችም እንደ 
ማንቂያ ደወል እየሆነ ነው ። የፈረንሳዩ ፕሬዚዳንት ኢማኑየል 
ማክሮን ለዚህ ጥሩ ማሳያ ናቸው ይላል TIME መፅሔት « 
ወጣቶች በየሳምንቱ የሚያካሂዱትን የተቃውሞ ሰልፎችን 
እየተመለከትህ ገለልተኛ መሆን አትችልም ። እንድለወጥ 
ረድተውኛል ። » ብለዋል። « ዓለምን የማየው እንደወረደ 
በነጭና በጥቁሩ ነው ። መመቻመች አልፈልግም። እንደሌሎች 
ሕፃናት ብሆን ይህን ቀውስ ልረዳው አልችልም ነበር ። » 
የምትለው ተንበርግ ራሷን እንደ ሕፃን አታይም። ስለትምህርት 
ቤቷ በተጠየቀች ጊዜ የሰጠችው መልስ ለዚህ ዋቢ ነው ። « 
ሕፃናት በጣም ጩኸታም ናቸው ።» በእሷ ቤት እሷ ሕፃን 
አይደለችም ።

 እንደ መውጫ
ብላቴናዋን ለዓለም ያበረከቱት ወላጆቿ ፣ ትምህርት 

ቤቷ፣ ማህበረሰቡ በመጨረሻም አገረ ስዊድን ናት ። መምህሯ 
ከክፈለ ጊዜው በአንዱ ተማሪዎቹን የአየር ንብረት መዛባት 
የበረዶ ግግሩን እያቀለጠ፣ የባህር ከፍታን እየጨመረ በባህር 
ዳርቻ ያሉ ሰዎችንና ከተማዎችን በውሃ እያጥለቀለቀ፣ 
የዓለም ሙቀትን እየጨመረ ፣ ሰደድ እሳትን አየቀሰቀሰ እንደ 
ሆኑ ለተማሪዎቹ ሲገልፅ ለእውቀት ለፈተና እያዘጋጃቸው 
እንጂ ከመካከላቸው ነገ ተነስታ / ቶ  የአየር ንብረት ጥበቃ 
ተሟጋች ትሆናለች / ይሆናል ብሎ በህልሙም ሆነ በእውኑ 
አላሰበውም። ተንበርግ ግን ከዚያች ቀን ጀምሮ ስለ አየር 
ንብረት ተጨናቂ ፣ ተብሰክሳኪ ፣ አንሰላሳሊ ከመሆኗ ባሻገር 
አጠቃላይ ሕይወቷ ተወሰደ። ተቀየረ። ለድብርትና ለጭንቀት 
ተዳረገች ። ክፍሏን ዘግታ ብቸዋን  መሆን መረጠች ። ምግብ 
ቀነሰች ፣ ከሰውነት ጎዳና ወጣች ። 

በዚህም ወላጆቿ ተጨነቁ ። ተጠበቡ ። በመጨረሻም 
ከዚህ በፊት ግድ የማይሰጣቸውን የአየር ንብረት ለውጥ ጉዳይ 
መመራመር ፣ መጠየቅ ፣ ማንሰላሰል ጀመሩ ። በመጨረሻም 
የልጃቸውን መንገድ ተቀላቀሉ ። ስጋ መመገብ አቆሙ ። 
የኃይል ምንጮቻቸውን ሁሉ በታዳሽ ኃይል ተኩ ። የፀሐይ 
ኃይል solar energy ተጠቃሚ ሆኑ ። በየሄደችበት መሄድ ፣ 
በምትሰለፍበት መሰለፍ ጀመሩ ። የተንበርግ ተፈጥሮ ከእኩዯቿ 
የተለየ ቢሆንም መልካም ዘር በመዝራት ፣ የተማሪዎቻቸውን 
መጻኢ ዕድል በበጎ በመወሰን ረገድ መምህራን ትልቅ ድርሻ 
አላቸው ። ወላጆች ለልጆቻቸው አላማ መሳካት ምን ያህል 
እርቀት እንደሚሄዱና የትኛውንም መስዋዕትነት ለመክፈል 
ዝግጁ እንደሆኑ በተንበርግ እናትና አባት ተመልክተናል። 
በዛሬዋ የዓለማችን አብሪ ኮከብ ተንበረግ ስሪት ውስጥ የእነዚህ 
ሁሉ አሻራ ይታያል። በዓለማችን ተፅዕኖ ፈጣሪ የሆኑ ሕፃናት 
ስሪትም ከዚህ የተለየ አይደለም።

 ከቅርብ ጊዜ ወዲህ ወላጆች ፣ መምህራን ፣ 
ማህበረሰቡ፣ መንግሥት ፣ አገር በተወሰነ ደረጃ ስለሕፃናት 
ያላቸው አመለካከት እየተሻሻለ እየተለወጠ ቢሆንም ገና 
ብዙ ይቀረናል። አስተዳደጋቸው ፣ የትምህርት ሥርዓቱ ፣ 
የዕምነት ተቋማት በራሳቸው የሚተማመኑ ፣ ራሳቸውን 
ችለው የሚቆሙ ፣ ርዕይ ሰንቀው የሚያድጉ ሕፃናትን አንጾ 
ማሳደግ ላይ ወጥ የሆነ ጥረት እያደረጉ ነው ብሎ አፍን ሞልቶ 
መናገር ይቸግራል። በተለይ በገጠሩ የአገራችን ክፍል የልጆች 
አስተዳደግና ትምህርት ዛሬም ሕፃናትን ማነፅ መቅረፅ ላይ ብዙ 
ይቀረዋል ። አጠቃላይ ስለ ሕፃናትና ስለ ልጆች ብዙ ብዙ ግድ 
የሚሉን ጉዳዮች ይቀሩናል። ስለሕፃናት ይዘነው የመጣነውን 
ስሁት መንገድ ሥነ ቃሎቻችን በተለይ ምሳሌአዊ ንግግሮቻችን 
አፍ አውጥተው ጩኸው ይናገራሉ ። ልጅ ከሳቁለት ውሻ 
ከሮጡለት፤ ልጅ ለእናቷ ምጥ አስተማረች፤ ልጅ ቢያስብ 
ምሳውን አዝማሪ ቢያስብ ጠላውን ፤ ልጅ ከዋለበት ሽማግሌ 
አይውልም ፤ ልጅ ያቦካው ለእራት አይበቃም ።

መጪው ዘመን ለኢትዮጵያ ሕፃናት በጎ ይሆናል !!!
አሜን ።

‹‹የ60 ቀናት ዕቅድ አውጥተን  ሰው ተኮር 
ተግባራትን እያከናወንን ነው››

አዲስ ዘመን፡- ጠቅላይ ሚኒስትር ዶክተር 
ዐቢይ አሕመድ  የሰጡትን የሥራ መመሪያ 
በምን መልኩ እየተገበራችሁ ነው?

አቶ ዘመኑ፡- መመሪያው ከተሰጠ በኋላ 
በከንቲባ አዳነች አቤቤ በመምራት ሁለንተናዊ 
ለውጥ ለማምጣት በርካታ ሥራዎች እየተሠሩ 
ናቸው። ከእነዚህም መካከል ቤቶች የማደስና 
የመገንባት ሥራ አንዱ ነው። በቅድሚያ የሕዝቦችን 
አንገብጋቢ ጥያቄዎች የሚመለስበት ሁኔታ 
የተመቻቸ ሲሆን እንደ ክፍለ ከተማው አስተዳደር 
የ60 ቀናት ዕቅድ አውጥተን በርካታ ሰው ተኮር 
ተግባራትን እያከናወንን ነው። 

በ60ዎቹ ቀናት ይሠራሉ ተብለው የተያዙ 9 
ፕሮጀክቶች አሉ። ከእነዚህ መካከል የመኖሪያ ቤት 
ግንባታ፤ የትምህርት  ቤት ግንባታና የኮንዶሚኒየም 
ዙሪያ አጥር ጥያቄዎችንም ከሚመለከተው አካል 
ጋር ተነጋግረን በአፋጣኝ ምላሽ እንሰጣለን፡፡ ሌሎች 
የያዝናቸውን ሰው ተኮር ተግባራት በማጠናቀቅም 
የሕዝባችንን አንገብጋቢ ችግሮች  ለመፍታት 
እየሠራን እንገኛለን።

በአስተዳደሩ የአገልግሎት ቀንን ለተገልጋይ 
ብቻ በማዋል የሕዝብ ሮሮን ለመቀነስ ብሎም 
በተገልጋዮች የሚነሱ አንገብጋቢ ጥያቄዎችን 
በአግባቡ አድምጦ ለመመለስ  በሁሉም ጽሕፈት 
ቤቶች አገልግሎትን በአንድ ማዕከል መስጠት 
ጀምረናል፡፡ የአገልግሎት ዕለት በሆነው በዕለተ 
ረቡዕ እንደተለመደው በሁሉም ጽሕፈት ቤቶች 
የጽሕፈት ቤት ኃላፊዎችና የሚመለከታቸው 
የቡድን መሪዎች ባሉበት ሕዝብን ዝቅ ብለው 
እያገለገሉ ሲሆን ይህም ቀጣይነት እንዲኖረው 
ትኩረት ተሰጥቶት ይሠራል።

አዲስ ዘመን፡-  ከሥራ ዕድል ፈጠራ 
አንፃር በክፍለ ከተማው ምን ምን ተግባሮች 
ተከናውነዋል?

አቶ ዘመኑ፡- ከ60 ቀናቱ የሰው ተኮር 
ተግባራት መካከል አንዱ የሆነው የሥራ ዕድል 
ፈጠራ ነው። በክፍለ ከተማው የተለያዩ የሥራ 
ዕድሎች ተፈጥረዋል። በአመቱ 27 ሺ የሥራ ዕድል 
ይፈጠራል ተበሎ ነበር። አመቱ ሳይጠናቀቅ ለ31 ሺ 
ወጣቶች የሥራ ዕድል ተፈጥሯል።

የሥራ ዕድል ሲባል አሁን ከተማዋን አረንጓዴ 
ለማድረግ በሚሠራ ሥራ ላይ የሚሳተፉት 
ወጣቶች፤ በሸገር ዳቦ ላይ ዳቦ ከሚሸጡት አካላት 
በተጨማሪ እዛው ቤት ላይ ክፍል ተከፋፍሎ 
ፍራፍሬ የሚሸጡ፤ ፈጣን ምግቦችን የሚያቀርቡ 
ወጣቶች እንዲሠሩ እና እንዲጠቀሙ ተደርጓል። 
የሸገር ዳቦ መሸጫ ቤቶችን በማሻሻል ሌሎች 
ተጓዳኝ ሥራዎችም እንዲሠሩ ተደርጓል።

 ከጀርመን ተራድኦ ድርጅት ጋር በመተባበር 115 
ወጣቶች የተደራጁ ሲሆን ግማሹን በሻማ ማምረት 
ሥራ፤ በሳሙና ማምረትና  በዘይት ማምረት 
ደረጃ እንዲሠሩ ስልጠና ወስደው በቂ ብድር 
ተመቻችቶላቸው በሙከራ ደረጃ ሥራ ተጀምሯል።

በክፍለ ከተማው ዳቦ ማምረቻም የተቋቋመ 
ሲሆን፤ የካናዳ ካቶሊክ ቤተክርስቲያን አማኞች 

- አቶ ዘመኑ ደሳለኝ
የቂርቆስ ክፍለ ከተማ ዋና ሥራ አስፈፃሚ 

ወደ ሰባት ሚሊዮን ብር የሚገመት አንድ የዳቦ 
ማሽን ለግሰዋል። ያ የዳቦ ማሽን ሲተከልም 30 
ለሚሆኑ ወጣቶች የሥራ ዕድል የፈጠረ ሲሆን፤ 
ማሽኑን ክፍለ ከተማው እያስተዳደረ ወጣቶች 
ዳቦ በማምረትና ወደ ገበያ በማቅረብ ተጠቃሚ 
ሆነዋል።

የተለያዩ የቤት ግንባታዎች ሲደረጉ ለወጣቱም 
የሥራ ዕድል የሚፈጠር ሲሆን፤ ወጣቶቹ ወደ 
ሥራቸው ሲገቡ ሙሉ ትኩረታቸውን ወደ ሥራው 
አድርገው በታማኝነት የሚሠሩ ወጣቶች ናቸው። 
ወጣቶቹ የሥራ ዕድል ከማግኘታቸውም በላይ 
አገር ለማሳደግ የተዘጋጁ ለዜጎች ታማኝ የሆኑ 
የአገር ፍቅር ስሜት በውስጣቸው የተፈጠረና 
ለኢኮኖሚውም ጠብ የሚል ነገር ሊያበረክቱ 
የሚችሉ ወጣቶች ተፈጥረዋል።

አዲስ ዘመን፡- በብዙ ክፍለ ከተሞች 
ሥራ አጥ ወጣቶች እያሉ በአቋራጭ ለሌላ 
የሚሰጥበት ሁኔታ እንዳለ ይነገራል። 
በእናንተ ክፍለ ከተማ አሠራሩ እንዴት 
ነው? ለመሆኑ እንዲህ ዓይነት ችግሮችን 
የምትከታተሉበትና እርምጃ የምትወስዱበት 
ሁኔታ አለ?

አቶ ዘመኑ፡- እውነት ለመናገር ከዚህ በፊት 
ብዙ ጊዜ የሥራ ዕድል የሚፈጥረው በትውውቅ 
ነው፡፡  እኛ የሥራ ዕድል ስንፈጥር ትኩረት 
እያደረግን አልነበረም፡፡ ትኩረት ያለማድረግ 
አስተሳሰብን በመስበር የአዲስ አበባ ወጣቶች 
ማህበርና የአዲስ አበባ ሴቶች ማህበር  ሙሉ 
ተሳታፊ እንዲሆኑ አድርገናል፡፡ አሁን የአካባቢው 
ማኅበረሰብ ድረስ በመውረድ ቤት ለቤት 
በመለየት ምዝገባ ይደረጋል። በኮሚቴ እየታየ 
ምዝገባ ከተደረገ በኋላ ደግሞ በተለያየ መንገድ 
የማጣራት ሥራ ይሠራል።

ከላይ እንዳልነው ከተደራጁት 115 ወጣቶች 
መካከል አጭበርብረው የገቡ ሁለት የነበሩ 
ሲሆኑ እነሱን በክትትል ማስወገድ ተችሏል። 
ወደ ማኅበረሰቡ የወረደ የሥራ ዕድል ለመፍጠር 
የተሠራው ሥራ ሙሉ ለሙሉ የፀዳ ነው 
ባይባልም፤ ትክክለኛ አካሄድን በመከተል 
ሥራዎች እየተሠሩ ናቸው።

አዲስ ዘመን፡- አካባቢው እንደ 
ሚታወቀው ዝቅተኛ የኑሮ ደረጃ ያላቸው 
የማኅበረሰብ ክፍሎች ያሉበት አካባቢ 
ነው፡፡ የሕዝቡን ኑሮ ቀለል ለማድረግ ምን 
እየተሠራ ነው?

አቶ ዘመኑ፡- በክፍለ ከተማው የድህነት 
ደረጃው አስከፊ የሆነበት፤ በዚያው ልክ ደግሞ 
ከፍተኛ የኑሮ ደረጃ ላይ ያሉ የማኅበረሰብ 
ክፍሎች የሚገኙበት አካባቢ ነው። አብዛኛውን 
ጊዜ በድህነት የሚጠራው ቂርቆስ አካባቢ ሳይቀር 
የሚገኘው በዚሁ ክፍለ ከተማ ውስጥ ነው።  ይህን 
አስከፊ ድህነት ለመቅረፍ እየተሠራ ይገኛል። 

አካባቢው መሃል ከተማ እንደመሆኑ ብዙ 
ልማት የሚከናወንበት ብዙም ድህነት ያለበት 

አካባቢ ሲሆን፤ ለውጥ ለማምጣት እየተሠራ 
ይገኛል።  የምገባ ማዕከላት እንዲኖሩ ተደርገዋል። 
ከዚህ ቀደም አንድ ብቻ የነበረውን የምገባ ማዕከል  
ወደ ሦስት እያሳደግነው ነው፡፡ ከ100 በላይ አቅመ 
ደካሞችና በዝቅተኛ የኑሮ ደረጃ ላይ ያሉ ነዋሪዎች 
ቀጣይነት ያለው የማዕድ ማጋራት መርሃ ግብር 
ተከናውኗል፤  በመከናወን ላይም ይገኛል። ይህንን 
ድጋፍ በአካባቢው ከሚገኙ ባለሀብቶች ጋር 
በማስተሳሰር ተከታታይነት እንዲኖረው ለማድረግ 
ተሠርቷል።

ሌላው የእሁድ ገበያን ለማኅበረሰቡ ተደራሽ 
ማድረግ ነው። በዚህም ስድስት የእሁድ ገበያ 
ማዕከሎችን በማዘጋጀትና የመሸጫ ዋጋም 
ተመጣጣኝ እንዲሆን ቀጥታ ከገበሬው ጋር ንግግር 
ይደረጋል። በሌላ በኩል ለድጎማ መቶ ሚሊዮን 
ብር የተሰጠ ሲሆን፤ በዚህም በቂ የጤፍ አቅርቦት 
እንዲኖር ተደርጓል።

የዘይትና አንዳንድ ነገሮችን በክፍለ ከተማው 
እየተሞከረ ሲሆን፤ ዘይት እንዴት እንደሚመረት 
ለወጣቶች ስልጠና ሰጥቶ በአገር ውስጥ ግብአት 
የተመረተ ዘይት ለሸማቹ የአገር ውስጥ ምርት 
እንዲደርስ እየተሞከረ ነው። 115 የሚጠጉ ወጣቶችን 
ከጀርመን ተራድኦ ድርጅት ጋር በማስተሳሰር ሥራ 
ለማስጀመር ታስቧል።

የአቅመ ደካሞችን ቤት በማንሳት አዳዲስ 

ዘመናዊ ብሎኮችን የመሥራት፤ ባለሀብቶችን 
በማስተባበር ከአካባቢው ነዋሪዎች ተጨማሪ 
ለሌሎችም የሚሆን ቤት የመገንባት ሥራም 
ተሠርቷል። የሚሠሩ ሥራዎች በሙሉ የዜጎችን 
የድህነት መጠን ማዕከል ያደረገ ነው። በሁሉም 
አካባቢ የሥራው ባለቤቶች አሉ፡፡ ሁሉም በየሥራ 
ኃላፊነቱ ሥራውን እንዲሠራ መስመር የማስያዝ 
ሥራዎችም እየተሠሩ ናቸው።

አዲስ ዘመን፡- እነዚህ የሚሠሩት የምገባ 
ማዕከላት  የድሃውን ማኅበረሰብ ችግር 
ከማቃለል አንፃርስ ምን ያህል ውጤታማ 
ናቸው?

አቶ ዘመኑ፡- ከዚህ በፊት የአንድ ሺህ ሰው 
ምገባ ይካሄድ ነበር። ፑሽኪን አዲሱ አስፓልት 
መንገድ የተሠራበት አካባቢ፤ ቄራ የሚባለው 
አካባቢ አንድ ሺ ሰው ለምሳ የተለያየ ፕሮግራም 
ወጥቶለት በለጋሽ ድርጅቶች አማካኝነት ምገባ 
እየተካሄደ ነበር። ይሄ በመሆኑ ዕድሜያቸው 
ከ65 ዓመት በላይ የሆኑ መሥራት የማይችሉ 
እና አንዳንድ ልጆቻቸው ቀን ትምህርት ቤት 
ተመግበው ማታ ‹‹ለልጆቻችን ምን እናብላቸው?›› 
የሚሉት በሳህን ይዘው መሄድ እንዲችሉ 
ተደርጓል፡፡ ይህ ብዙሃኑ የዕለት ጉርስ እንዲያገኙ 
ያደረገ ፕሮግራም ነው።

ከዚህ በፊት ከነበረው በተጨማሪ ሁለት 

አሥመረት ብሥራት

   ጠቅላይ ሚኒስትር ዶክተር ዐቢይ አሕመድ የአዲስ አበባ ከተማ አስተዳደር የዘጠኝ ወር አፈፃፀም 
ሪፖርት ባዳመጡበት ወቅት የሰጡት የሥራ መመሪያ ነበር። በወቅቱ ሁሉም የሥራ ኃላፊዎች እታች 
ድረስ በመውረድ የነዋሪውን ችግር በቅርበት በመረዳት መፍትሄ መስጠት እንደሚኖርባቸው አሳስበዋል። 
ታዲያ የሥራ ኃላፊዎቹ ሥራቸውን እንዴት እየሠሩ ነው? የሚለውን ለመመልከት በቂርቆስ ክፍለ ከተማ 
ተገኝተናል። ከቂርቆስ ክፍለ ከተማ ዋና ሥራ አስፈፃሚ አቶ ዘመኑ ደሳለኝ  ጋር የነበረን ቆይታ እነሆ።

የምገባ ጣቢያዎች እየተገነቡ ሲሆን፤ አንዱ 
ቂርቆስ  አካባቢ ነው፡፡ ሁለተኛው ደግሞ ጥላሁን 
ገሰሰ አደባባይ የሚባለው አካባቢ እየተሠራ 
ነው። ከማዕከላቱ መካከል አንዱ በአቶ በላይነህ 
ክንዴ ድጋፍ የሚሠራ ሲሆን፤ አንደኛው ደግሞ 
ሚኪ የተባለ በጎ አድራጊ እየሠራው ይገኛል። 
በበላይነህ ክንዴ የሚሠራው ላይ አንድ ሺ ሰዎች 
የሚመገቡ ሲሆን፣ ሁለተኛው ላይ አምስት መቶ 
ሰዎችን ለማስተናገድ እንዲችል ተደርጎ እየተሠራ 
ነው። በተጨማሪ ይህ የምገባ ማዕከል በመኖሩ 
ለሚያበስሉ እናቶች የሥራ ዕድል ይፈጥራል። 
ከዚህም በተጨማሪ የማዕድ ማጋራት ሥራውን 
ከአካባቢው ባለሀብቶች ጋር አስተሳስረን እየሠራን 
እንገኛለን።

አዲስ ዘመን፡- የኑሮ ውድነቱን ለመቀነስ 
የከተማ ግብርናም አንዱ  አማራጭ  ተደርጎ 
በስፋት ወደ ሥራ ተገብቷል። በእናንተ ክፍለ 
ከተማ ያለው እንቅስቃሴ ምን ይመስላል?

አቶ ዘመኑ፡- በክፍለ ከተማ ወረዳ 02  
በተለምዶ 41 ኮንዶሚኒየም አካባቢ በግል ሥራ 
የሚተዳደሩ አንድ ነዋሪ  የግል ሥራ ቢኖራቸውም 
ትርፍ ጊዜያቸውን በከንቱ ማባከን አልፈለጉም። 
በከተማ ግብርና እሳቤ ውስጥ በመግባት 
እጃቸውን ከመሬት አገናኝተው እጅግ ድንቅ የጓሮ 
አትክልት  ያለማሉ።  በአንድ ግለሰብ የተሠራው 
ይህ ተሞክሮ፤ ሰፋ ቢደረግ ምን ያህል ውጤታማ 
ይሆናል? የሚለውን በመቀመር በክፍለ ከተማው 
ያሉ ቦታዎችን የመለየት ሥራ ተጀመረ።

የከተማ ግብርና፤ በከተማ አስተዳደሩ ትኩረት 
ተሰጥቶት በግለሰቦች መኖሪያ ግቢ፤ በመንግሥት 
ተቋማት በሚገኝ ክፍት ቦታና መሠል ክፍት 
መሬት  በተገኘበት ሥፍራ ሁሉ  በንቅናቄ መልክ 
ተጀምሯል። ዝቅተኛ ገቢ ያላቸውን የኅብረተሰብ 
ክፍሎች በመደጎም ትኩስ የአትክልት ውጤቶችን 
ለተጠቃሚ በማድረስ ተጨባጭ ውጤት እያመጣ 
ነው።

በክፍለ ከተማው ቅጥር ግቢ ውስጥ  በጠባብ 
መሬት ላይ የተቀናጀ የከተማ  ግብርና ተግባራዊ 
እየሆነ ነው። በአጭር ጊዜ ጥቅም ላይ የሚውሉ 
የጓሮ አትክልቶችን ማልማት ተችሏል። በክፍለ 
ከተማው ባሉ አስር ወረዳዎች ልማቱ ሲካሔድ 
አብዮት ቅርስና ኡራኤል ትምህርት ቤቶችን 
የማልማት ሥራ ይካሔዳል። በአብዮት ቅርስ 
ትምህርት ቤት ከሃምሳ በላይ ላሞችን በማርባት 
ለተማሪዎች ወተት ማቅረብ  ብሎም ለገበያ 
ለማቅረብ እየተሠራ ይገኛል። ይህም ከወሬ ባለፈ 
በተግባር እየተተገበረ ያለ ጉዳይ ነው።

አዲስ ዘመን፡-  የጎርፍ ተጋላጭ አካባቢ 
የሚኖሩ ነዋሪዎችን ስጋት ለመቀነስ ምን 
እየተሠራ ነው?

አቶ ዘመኑ፡- በቂርቆስ ክፍለ ከተማ 
ወረዳ 03 እና 05 በተለምዶ ጎርጎሪዮስ እና 09 
እየተባሉ በሚጠሩ አካባቢዎች በአብዛኛው ጎርፍ 
ያጠቃቸዋል ተብለው የሚታሰቡ ናቸው። ቦታዎቹ 
ከፍተኛ የጎርፍ ውሃ የሚወርድባቸው በመሆኑ 
ክረምት በመጣ ቁጥር ለዜጎች ሕይወት መጥፋትና 
ስጋት እንዲሁም ለንብረት መውደም ምክንያት 
እየሆኑ ኖረዋል። በመንግሥት በኩልም  ችግሩ 
በተፈጠረ ቁጥር መፍትሔ ለመስጠት ቢሞከርም 
በዘላቂነት ችግሩን መቅረፍ አልተቻለም። 

የክረምት ጎርፍ ተጋላጭ የሆኑ አካባቢዎችን 
በዘላቂነት መፍትሔ በመስጠት የነዋሪውን ስጋት 
ለመቀነስ በልዩ ትኩረት እየተሠራ ሲሆን፤  በጥናት 
ላይ የተመሠረተ መፍትሔ በአፋጣኝ እየተሰጠ 
ነው። ዜጎች በመኖሪያ አካባቢያቸው በምንም 
ዓይነት ሁኔታ በስጋት መኖር የለባቸውም።  ከዚህ 
በፊት ችግሩን ለመቅረፍ በመንግሥት በኩል 
የተደረገው ጥረት እንደተጠበቀ ሆኖ አሁን ግን 
ዘላቂ መፍትሔ በመስጠት ኅብረተሰባችንን 
ከስጋት ነፃ ለማድረግም ርብርቡ ቀጥሏል።

አዲስ ዘመን፡ - በክፍለ ከተማው ያለው 
የአገልግሎት አሰጣጥስ ምን ይመስላል? 
ቀደም ሲል ይታዩ የነበሩ ክፍተቶችን 

ለማስተካከል ምን ተሠራ?
አቶ ዘመኑ፡- የማኅበረሰቡን ሮሮ ለመቀነስ 

በርካታ ሥራዎች እየተሠሩ ናቸው። ከእነዚህም 
መካከል ሠራተኛው የሥራ ሰዓትን አክብሮ 
እንዲሠራ በቅርቡ ክብርት ከንቲባዋ በተገኙበት 
የአሻራ ቴክኖሎጂ አገልግሎት መስጠት ተጀምሯል።

ይህም ሠራተኞች  የሥራ ሰዓት ማርፈድ፤  
በሥራ ሰዓት በትክክል ሥራ ገበታ ላይ አለመገኘት፤ 
ሁለት ቦታ ተቀጥሮ ደመወዝ መብላት እና ሥራ ላይ 
የሚያደርጉትን ትኩረት ለማሻሻል  በቴክኖሎጂ 
ታግዞ ክትትልና ድጋፍ ለማድረግ የጣት አሻራ 
ፊርማ ተጀምሯል፡፡ የጣት አሻራው ሠራተኛው  
በቀን ሦስት ጊዜ ይፈርማል።  ሠራተኛው  ጠዋት 
ቢሮ ሲገባ፤ ቀን ምሳ ሲወጣና እንዲሁም ማታ 
ከሥራ ሲወጣ ይፈርማል፡፡

ይህን በቴክኖሎጂ የተደገፈ የፊርማ አሠራር  
ሠራተኛው  ስንት ሰዓት እንደሠራ ክትትል የሚደረግ 
በትና በቆየባቸው የሥራ ሰዓት የሠራቸውን ሥራዎች 
ውጤታማነት የሚለካበት ሥርዓት አንድ ላይ 
አጠቃሎ የያዘ ነው፡፡

የሕዝቡ አንገብጋቢ ችግሩ እስኪፈታ ድረስ  
በትጋት፣ በታማኝነትና  በቅንነት ወደ ሕዝቡ ቀረብ 
ብለን  ማገልገላችንን እንቀጥላለን። በቀጣይም ዜጎች 
የተሻለ አገልግሎት እንዲያገኙ የሚያስችል ዘመናዊ 
አሠራር  ለመዘርጋት ከተማ አስተዳደሩ ከመቼውም 
ጊዜ በላይ በቁርጠኝነት እየሠራ ነው።

በሥራ አስፈፃፀም ደረጃም ረቡዕና አርብ 
ባለጉዳይ የሚስተናገድበት ቀን በማድረግ 
ለእያንዳንዳቸው ችግሮች መፍትሄ ለመስጠት 
የሚሠራበት አካሄድም ተፈጥሯል። ከታች ጀምሮ 
እስከ ላይ ድረስ በየደረጃው ክትትል እየተደረገ 
ሥራዎችን በትኩረት የሚሠሩ አገልግሎት 
ሰጪዎችን መፍጠር ችለናል።

አዲስ ዘመን፡-  ከተማዪቱን ውብና 
አረንጓዴ ከማድረግ አንፃር ምን ተሠራ? 
በቅርቡ ብዙኃኑን እያነጋገረ ያለው የአዲስ 
አበባ ሕንፃዎች ቀለም  ጉዳይ በእናንተ ክፍለ 
ከተማ እንዴት ተስተናገደ? የደህንነትና ጸጥታ 
ሁኔታስ?

አቶ ዘመኑ፡- በክፍለ ከተማ የሚገኘውን 
ከኡራኤል ወሎ ሰፈር እንዲሁም እስከ ፑሽኪን 
አደባባይ ያለውን መንገድ በአረንጓዴ የማስዋብ 
ሥራ እየተከናወነ ነው። ፕሮጀክቱ በ60 ቀናት 
ከሚተገበሩ ሰው ተኮር ተግባራት መካከል አንዱ 
ሲሆን ዜጎች በንፁህና አረንጓዴ ስፍራ የመኖር 
መብት ለማስጠበቅ እየተሠራ ነው። አዲስ አበባን 
እንደ ስሟ አዲስ ለማድረግ በሚደረገው ጥረት 
መላው የከተማው ነዋሪዎች፣ ባለሀብቶችና 
በጎ ፍቃደኞች ከአስተዳደሩ ጎን መቆማቸውም 
ሥራውን ውጤታማ እያደረገው ነው።

አዲስ አበባን የማሳመር ደረጃዋን የጠበቀች 
የማድረግ ሥራ በተለያየ መልኩ  ይሠራል። 
ከተማዋ ስትታሰብ የራሷ የሆነ መገለጫ ስለሌላት 
እስታንዳርድ ወጥቶ ወጥነት ያለው ይሆን ዘንድ 
በቀለሞች ይመሳሰሉ ሲባል ሰው ሁሉ አዲስ አበባ 
ግራጫ ልትሆን ነው እያለ ነበር። ነገር ግን አስራ 
ሦስት ዓይነት የቀለም አማራጮች የፈለገውን 
ዓይነት ቀለም መርጦ መቀባት ይችላል።

ለምሳሌ ነጭ፤ ብርቱካናማ፤ ግራጫ፤ ጠቆር 
ያለና በርካታ አማራጮች የተቀመጡ ሲሆን፤ 
የከተማዋን ውበት በአረንጓዴ ልማት ብቻ ሳይሆን 
ደረጃውን የጠበቀ ውበት እንዲኖራት የራሷ መለያ 
ያላት ከተማ እንደ ስሟ አበባ እንድትሆን ለማድረግ 
እየተሠራ ነው።

ክፍለ ከተማችን ላይ ያለው የፀጥታ ሁኔታ 
ከጊዜ ወደ ጊዜ እየተሻሻለ ነው። ከደህንነት አንፃር 
የቀን ክትትል ሪፖርቶች ሲታዩ የፀጥታ ሁኔታው 
ተሻሽሏል። ይህም የሆነበት ምክንያት አንዱ 
በህልውና ዘመቻው ጊዜ የተደራጁ በጎ ፈቃደኞች 
ነበሩ። በየጊዜው ተከታታይ ስምሪት ይወጣል፤ 
በአጋጣሚም የወንጀል ክስተቶች ቢኖሩም ወዲያው 
እርምጃ የሚወሰድበት ሁኔታ አለ።

ባሳለፍናቸው ሁለት ወሮች በክፍለ ከተማው 
ምንም ዓይነት የፀጥታ ችግር አላጋጠመም። ማታ 
ላይ ስምሪቶችን የመከታተል ሥራ ይሠራል፡፡ 
የፀጥታ መዋቅሩና ኅብረተሰቡ በጋራ በመስራቱ 
ምንም ወንጀል ተፈፀመ ባይባልም በጣም በተለየ 
መልኩ ግን ፀጥታው የተጠበቀና ሰላማዊ ክፍለ 
ከተማ ሊሆን እየቻለ ነው። ሕዝባዊ ሠራዊቱ የራሱ 
የሆነ የመለያ ልብስ ያለው ከፖሊስ ጋር በጋራ 
ተባብሮ የሚሠራ መሆኑ የጸጥታውን ሁኔታ የተሻለ 
ደረጃ ላይ አድርሶታል።

አዲስ ዘመን፡- በመጨረሻ ማስተላለፍ 
የሚፈለጉት መልዕክት ካለ ዕድሉን ልስጥዎት?

አቶ ዘመኑ፡- ሰላም የሆነ አካል ስለፈለገ 
ሳይሆን ሰላም የሚሆነው ለሰላም የሚሆን 
መደላድል መፍጠር ከእያንዳንዱ ኢትዮጵያዊ 
ይጠበቃል። በሁሉ አካባቢ በየደረጃው ያለው ሰው 
እያንዳንዱ ሰው ኃላፊነት አለበት። ወደ እዚህ ምድር 
የመጣነው በፈጣሪ ፍቃድ ነው፡፡ ማንም ፈልጎ ወዶ 
አልመጣም ። ወደምድር ከመጣን በኋላ ግን የእኔን 
ሀሳብ ሌላው ይቀበለኝ ብሎ ከመጫን፤ በመቻቻል 
ለመኖር መነሳት መፍትሄ ነው። ከብሔርተኝነት፣ 
ከጎጠኝነት በላይ ሰውነትን ማስቀደም እና ታላቅ 
አገርን የመፍጠር ሀሳብ ሊቀድም ይገባል። 
አብዛኛው ሰው ሰውነትን ካስቀደመ ‹‹የሰላም 
ባለቤት እኔ ነኝ›› ብሎ ካሰበ አገር እንደ አገር መቆም 
ትችላለች።

ክቡር ጠቅላይ ሚኒስትሩ ከተማዋን 
በባለቤትነት ቀይሩ ካሉ በኋላ ባለን ኃላፊነት 
ከተማዪቱን ውብ ለማድረግ የመትጋት ባህላችን 
ጎልብቷል። ሁሉም አመራር ሙሉ ቀን የሠራውን 
ሌሊት ከክቡር ከንቲባዋ ጋር በቴሌ ኮንፍረንስ 
ያስገመገማል። የሥራ ባህሉ በዚህ ልክ ከሄደ ደግሞ 
እጅ ለእጅ ተያይዞ ወደ ከፍታ ለመሄድ የሚያዳግት 
ነገር አይኖርም። ለሁሉም ነገር ለውጥ ግን የአንድነት 
አስተሳሰብን አሳድጎ፤ መረዳዳት እና መቀራረብ 
ያስፈልጋል። ሁሉም በተቀራረበ ሀሳብ ወደ ከፍታ 
ለማደግ አገርን ለማሻገር መነሳት አለበት።

አዲስ ዘመን፡- ስለነበረን ቆይታ በዝግጅት 
ክፍሉ ስም አመሰግናለሁ።

አቶ ዘመኑ፡- እኔም አመሰግናለሁ። 

ወደ እዚህ ምድር 
የመጣነው በፈጣሪ ፍቃድ 
ነው፡፡ ማንም ፈልጎ ወዶ 
አልመጣም። ወደምድር 

ከመጣን በኋላ ግን የእኔን 
ሀሳብ ሌላው ይቀበለኝ ብሎ 

ከመጫን፤ በመቻቻል ለመኖር 
መነሳት መፍትሄ ነው። 

ከብሔርተኝነት፣ ከጎጠኝነት 
በላይ ሰውነትን ማስቀደም 

እና ታላቅ አገርን የመፍጠር 
ሀሳብ ሊቀድም ይገባል

ኢንቨስትመንት
አዲስ ዘመን  ሐሙስ ሰኔ 16 ቀን 2014 ዓ.ም 

ኢኮኖሚ

ከሀገር አቅምና ፍላጎት ጋር ያልተመጣጠነው  
የአምራች ኢንዱስትሪው  ዘርፍ 

አንተነህ ቸሬ 

ኢትዮጵያ በአምራች ኢንዱስትሪው ዘርፍ ግዙፍ 
አቅም እንዳላት ይገለፃል። ይሁን እንጂ በ2014 ዓ.ም 
የበጀት ዓመት በ10 ወራት ውስጥ ያገኘችው የውጭ 
ምንዛሬ ግማሽ ቢሊዮን ዶላር እንኳ አልሞላም፡፡ 
በእነዚሁ ወራት ገቢ ምርቶችን በአገር ውስጥ ምርት 
በመተካት ረገድ ደግሞ ማሳካት የተቻለው ከሁለት 
ቢሊዮን ዶላር ያነሰ ነው፡፡ 

የኢንዱስትሪ ሚኒስትሩ አቶ መላኩ አለበል ሰሞኑን 
የሚኒስቴሩን የ10 ወራት የሥራ አፈፃፀም ለሕዝብ 
ተወካዮች ምክር ቤት ባቀረቡት ሪፖርት፣ በ2014 
ዓ.ም የበጀት ዓመት በ10 ወራት ውስጥ ከአምራች 
ኢንዱስትሪው ዘርፍ 498 ሚሊዮን የአሜሪካ ዶላር 
የውጭ ምንዛሬ ለማግኘት ታቅዶ 418 ሚሊዮን ዶላር 
(84%) መገኘቱን ተናግረዋል፡፡ ይህ ገቢ በ2013 ዓ.ም 
የበጀት ዓመት ተመሳሳይ ወቅት ከተገኘው 315 ሚሊዮን 
500 ሺ ዶላር ገቢ ጋር ሲነፃፀር የ101 ሚሊዮን 500 ሺ 
ዶላር ብልጫ አለው፡፡ ጨርቃ ጨርቅና አልባሳት 153 
ሚሊዮን ዶላር፣ ሥጋና ወተት 98 ሚሊዮን ዶላር፣ 
ምግብና መጠጥ 93 ሚሊዮን 800 ሺ ዶላር፣ ቆዳና 
የቆዳ ውጤቶች 33 ሚሊዮን ዶላር፣ የኬሚካልና 
ኮንስትራክሽን ግብዓቶች 22 ሚሊዮን 600 ሺ ዶላር 
እንዲሁም የማኑፋክቸሪንግ ቴክኖሎጂና ኢንጂነሪንግ 
ምርቶች 16 ሚሊዮን 700 ሺ ዶላር የውጭ ምንዛሬ 
አስገኝተዋል፡፡  

ገቢ ምርቶችን በአገር ውስጥ ምርት በመተካት ረገድ 
ደግሞ በ10 ወራት ውስጥ ሁለት ነጥብ ሁለት ቢሊዮን 
ዶላር ዋጋ ያላቸውን ከውጭ የሚገቡ ምርቶችን በአገር 
ውስጥ ምርት ለመተካት ታቅዶ እንደነበርና አንድ 
ቢሊዮን 891 ሚሊዮን 600 ሺ ዶላር (85%) ዋጋ 
ያላቸውን ከውጭ የሚገቡ ምርቶችን በሀገር ውስጥ 
ምርት መተካት እንደተቻለ ገልፀዋል፡፡ 

105 ሚሊዮን 400 ሺ ዶላር  እንዲተካ እቅድ 
ተይዞለት የነበረው የቆዳና የቆዳ ውጤቶች ንዑስ 
ዘርፍ 144 ሚሊዮን 800 ሺ ዶላር ዋጋ ያላቸውን 
ተኪ ምርቶችን በማምረት ከእቅዱ የበለጠ አፈፃፀም 
አስመዝግቧል፡፡ በምግብና መጠጥ ንዑስ ዘርፍ 
አንድ ቢሊዮን 89 ሚሊዮን ዶላር፣ በኬሚካልና 
ኮንስትራክሽን ንዑስ ዘርፍ 471 ሚሊዮን 700 ሺ ዶላር 
እንዲሁም በማኑፋክቸሪንግ ቴክኖሎጂ ንዑስ ዘርፍ 
ደግሞ 186 ሚሊዮን 100 ሺ ዶላር ዋጋ ያላቸውን ተኪ 
ምርቶችን ማምረት ተችሏል፡፡ 

አቶ መላኩ የአምራች ኢንዱስትሪ ዘርፉ በርካታ 
መሰናክሎች እንዳሉበትና የሀገሪቱ አቅምና የገበያ 
ፍላጎትም ከተመዘገበው አፈፃፀም በላይ እንደሆነ 
አስረድተዋል፡፡ ‹‹ከ10 ዓመቱ የሀገራችን ብሔራዊ 
የልማት እቅድ ውስጥ ለአምራች ዘርፉ የተቀመጡት 
ግቦች በጥረት ሊሳኩ የሚችሉ ቢሆኑም አሁን ባለው 
ተጨባጭ ሁኔታ ግን አምራች ኢንዱስትሪዎች 
የማምረት አቅማቸውን እየተጠቀሙ እንዳልሆነ 
በጥናት ማረጋገጥ ተችሏል›› ብለዋል፡፡  

በእርግጥ ለአምራች ዘርፍ የሚሆን እጅግ ከፍተኛ 
አቅም ያላት ሀገር በ10 ወራት ጊዜ ውስጥ ያገኘችው 
የውጭ ምንዛሬ ገቢ ግማሽ ቢሊዮን ዶላር የሚሞላ 
አለመሆኑና ከዚህ ገቢ በብዙ እጥፍ የሚበልጥ ዋጋ 
ያለው ምርት ማስገባቷ አፈፃፀሟ ከፍላጎቷና ከአቅሟ 
በእጅጉ የራቀ ስለመሆኑ ጉልህ ማስረጃ ተደርጎ ሊቀርብ 
ይችላል፡፡ 

በሐረማያ ዩኒቨርሲቲ የኢኮኖሚክስ መምህርና 
በ‹‹ፍሮንቲየርአይ (Frontieri)›› ጥናትና አማካሪ 
ድርጅት ከፍተኛ ተመራማሪ የሆኑት ዶክተር ሞላ 
አለማየሁ፣ ሀገሪቱ በአምራች ዘርፉ ካላት ትልቅ አቅም 
አንፃር ከዘርፉ ወደ ውጭ ከተላከው ምርት የተገኘው 
ገቢም ሆነ የገቢ ምርቶችን በሀገር ውስጥ በማምረት 
ማዳን የተቻለው የውጭ ምንዛሬ በቂ ነው ብሎ መናገር 
እንደማይቻል ያስረዳሉ፡፡ 

እርሳቸው እንደሚሉት፣ ኢትዮጵያ ለአምራች 
ዘርፉ የሚሆን እምቅ አቅም አላት፡፡ በ10 ወራት ጊዜ 

ውስጥ ከዘርፉ ወደ ውጭ ከተላከው ምርት የተገኘው 
ገቢም ሆነ የገቢ ምርቶችን በሀገር ውስጥ በማምረት 
ማዳን የተቻለው የውጭ ምንዛሬ ከአገሪቱ አቅም 
አንፃር ሲመዘን አነስተኛ ነው፡፡ ዋነኞቹ የወጪ ንግድ 
ምርቶች እንደቡና፣ የቅባት እህሎችና ጫት ያሉ 
የግብርና ምርቶች እንደሆኑ የጠቆሙት ዶክተር ሞላ፣ 
‹‹ብዙ ሀብት የሌላቸው አገራት ከኢትዮጵያ የተሻለ 
ገቢ ያገኛሉ፡፡ የበርካታ ሀብቶች ባለቤት የሆነችው 
ኢትዮጵያ ግን ከወጪ ንግድ የምታገኘው ገቢ ዝቅተኛ 
ነው፡፡ በተለይ በማምረቻው ዘርፍ የተመዘገበው 
ውጤት ከአገሪቱ አቅምና ፍላጎት አንፃር ሲመዘን ብዙ 
ጥረት የሚቀረው ነው›› ይላሉ፡፡   

በአገር ውስጥ መመረት እየቻሉ ውድ በሆነ ዋጋና 
አገሪቱ እጅ አጥሯት በምትሰቃይበት የውጭ ምንዛሬ 
ከውጭ አገራት ተገዝተው ወደ አገር ውስጥ የሚገቡ 
በርካታ ምርቶች አሉ፡፡ እነዚህን ምርቶች በአገር 
ውስጥ በማምረት ለምርቶቹ ግዥ የሚወጣውን 
የውጭ ምንዛሬ ለማስቀረት ዓይነተ ብዙ ግብዓቶች 
ያስፈልጋሉ፡፡    

ገቢ እንደሆነ የተናገሩት አቶ መላኩ፤ ከውጭ 
የሚገቡ ምርቶችን ደረጃ በደረጃ በሀገር ውስጥ 
ምርቶች ለመተካት የሚደረገውን ጥረት ለማሳካት 
አምራቾች ሀገሪቱ በዘርፉ ያላትን አቅም መጠቀምና 
ተወዳዳሪ ምርቶችን ለማምረት አቅማቸውን መገንባት 
እንደሚጠበቅባቸው አሳስበዋል፡፡ 

የምጣኔ ሀብት ጥናት ባለሙያው ዶክተር ሞላ 
በበኩላቸው ከወጪ ንግድ የተሻለ ገቢ ለማግኘትም 
ሆነ የገቢ ምርቶችን በሀገር ውስጥ በማምረት የውጭ 
ምንዛሬን ለማዳን በመንግሥት በኩል ሊደረግ የሚገባው 
ጥረት ለዚህ ተግባር ምቹ የሆኑ ፖሊሲዎችንና ሕጋዊ 

ማዕቀፎችን ከማዘጋጀት እንደሚጀምር ይናገራሉ፡፡ 
እንደርሳቸው ማብራሪያ፣ የወጪ ምርቶችን በብዛትና 
በተሻለ ጥራት አምርቶ ለውጭ ገበያ ለማቅረብና 
የገቢ ምርቶችን በሀገር ውስጥ ለማምረት አዋጭ የሆነ 
እንዲሁም የዘርፉን አቅሞችና ችግሮች ከግምት ውስጥ 
ያስገባ የፖሊሲ ዝግጅትና ድጋፍ ያስፈልጋል፡፡    

ለኢንቨስተሮች በቂ የሆነ የግብዓት አቅርቦት 
ሊመቻችላቸው ይገባል፡፡ ይህ ማለት አምራቾቹ 
ግብዓቶቹን ከሀገር ውስጥ እንዲያገኙ ምቹ ሁኔታዎችን 
መፍጠር ማለት ነው፡፡ ዘርፉ የሚፈልገው አስፈላጊ 
የሰው ኃይልም ታሳቢ ሊደረግ ይገባል፡፡ በዚህ ረገድ 
ተወዳዳሪ የሆኑ ምርቶችን ማምረት የሚችል ብቁ 
የሰው ኃይል ማዘጋጀት ያስፈልጋል፡፡ 

ከዚህ በተጨማሪም ‹‹የውጭ ባለሀብቶችን ከሀገር 
ውስጥ ባለሀብቶች ጋር በሽርክና ማሰራት የወጪ 
ንግድን ለማሳደግ እንደአንድ አማራጭ የሚወሰድ 
ስልት ነው፡፡ የውጭ ባለሀብቶች የተሻለ የቴክኖሎጂ 
አቅም ስለሚኖራቸው የእውቀት ሽግግር እንዲኖር ምቹ 
ሁኔታ ይፈጥራል›› በማለት እውቀትና ልምድ ያላቸውን 
የውጭ ኩባንያዎችን ከሀገር ውስጥ ባለሀብቶች ጋር 
በሽርክና እንዲሰሩ ማበረታታትም ተገቢ እንደሆነ 
ዶክተር ሞላ ይገልፃሉ፡፡   

ሌላው አስፈላጊ ነገር ከውጭ የሚገቡ ምርቶችን 
በሀገር ውስጥ በማምረት ላይ ለሚሰማሩ ባለሀብቶች 
የሚደረጉ ማበረታቻዎች ጉዳይ ነው፡፡ እነዚህ 
ባለሀብቶች አጠቃላይ ምርትን ከመጨመር ባሻገር 
ሀገሪቱ ለምርት ግዢ የምታወጣውን የውጭ ምንዛሬ 
በማዳን ተጨማሪ ሚና ስለሚኖራቸው ለባለሀብቶቹ 
ማበረታቻዎችን ማድረግ ይገባል፡፡  በሀገር ውስጥ 
ያመረቱት አምራቾች ራሳቸውን በገንዘብም ሆነ 
በእውቀት እያዳበሩ አቅማቸውን እንዲያጎለብቱ 
የሚያግዟቸውን አሰራሮች መተግበር ይገባል፡፡ በሌላ 
በኩል ከውጭ የሚገቡ ምርቶችን በሀገር ውስጥ 
በማምረት ላይ ለሚሰማሩ ባለሀብቶችም ትኩረት 
በመስጠት ልዩ ማበረታቻዎችን ማድረግ ያስፈልጋል፡፡ 

ከዚህ በተጨማሪም ለአምራቾቹ የሚያስፈልጉ 
የመሰረተ ልማት አቅርቦቶችን ማሟላት እንደሚገባም 
ዶክተር ሞላ ይገልፃሉ፡፡ በኢንዱስትሪ ፓርኮች 
ውስጥ የሚገኙ አምራቾች ያሉባቸውን ችግሮች 
በማሳያነት የሚጠቅሱት ዶክተር ሞላ፣ ለችግሮቹ 
መፍትሄ ለማበጀት የባለሀብቶች፣ የኅብረተሰቡና 
የመንግሥት የተቀናጀ ጥረት ተፈላጊ እንደሆነም 
ይናገራሉ፡፡ ‹‹ምርቶችን በሀገር ውስጥ ማምረት የተዛባ 
የንግድ ሚዛንን ያስተካክላል፡፡ ሀገሪቱ ከእድገቷ 
የምትጠቀመውና ኢኮኖሚዋም የተረጋጋ የሚሆነው 
ያልተዛባ የንግድ ሚዛን ሲኖራት ነው፡፡ ስለዚህ 
ኢትዮጵያ የአምራች ዘርፍ ችግሮችን በመፍታት የወጪ 
ንግዷን ማሳደግና የንግድ ሚዛኗን ጤናማ ማድረግ 
አለባት›› ይላሉ፡፡        

ከሀገር ውስጥ ምርቶች ይልቅ ለውጭ ምርቶች 
ፍላጎት የማሳየት ዝንባሌ የሚመነጨው የምርቶቹን 
ትክክለኛ ማንነት በጥንቃቄ ከመለየትና ከማወቅ ብቻ 
አይደለም፡፡ በሸማቹ ዘንድ የሚስተዋለው የአመለካከት 
ችግርም የሀገር ውስጥ ምርቶች ትኩረት እንዳያገኙ 
የራሱ ሚና አለው፡፡ ይህን ጉዳይ በተመለከተ 
ዶክተር ሞላ ሲናገሩ ‹‹የሀገር ውስጥ ምርቶች ጥራት 
የላቸውም የሚል አስተሳሰብ አለ፡፡  በተመሳሳይ 
የጥራት ደረጃ ተመርተው ለውጭና ለሀገር ውስጥ 
ገበያዎች የቀረቡ ምርቶችን እኩል ያለማየት ዝንባሌን 
መለወጥ ያስፈልጋል፡፡ በከፍተኛ ጥራት በሀገር ውስጥ 
ተመርተው ለውጭ ገበያዎች የሚቀርቡ የኢትዮጵያ 
ምርቶች እንዳሉ ይታወቃል፡፡ የሀገር ውስጥና የውጭ 
ምርቶችን የመግዛትና የመጠቀም አወንታዊና አሉታዊ 
ውጤቶችን ማወቅ ይገባል፡፡ ይህ ሲባል ግን ችግሮችንም 
ለማስተካከል ትኩረት መስጠት ያስፈልጋል፡፡  

ከወጪ ንግድ የተሻለ ገቢ ለማግኘትም እና የገቢ 
ምርቶችን በሀገር ውስጥ በማምረት የውጭ ምንዛሬን 
ለማዳን የሚደረገውን ጥረት ለማሳካት አስተዋፅዖ 
ካላቸውና በመንግሥት ትኩረት ከተሰጣቸው የትግበራ 

አቅጣጫዎች መካከል አንዱ ‹‹ኢትዮጵያ ታምርት›› 
የተሰኘው ንቅናቄ ነው፡፡ የሀገራዊ ንቅናቄው ዋና 
ዋና ዓላማዎች የአምራች ኢንዱስትሪውን ችግሮች 
በጋራ በመፍታት ለዘርፉ ዘላቂ ልማትና ተወዳዳሪነት 
ምቹ ሁኔታዎችን በመፍጠር ዘርፉ ለኢኮኖሚያዊ 
መዋቅራዊ ሽግግር የበኩሉን አስተዋጽኦ እንዲወጣ 
ማስቻል እንዲሁም በዘርፉ ያለውን የስራ ባህል 
ማሻሻል ብሎም የኢንዱስትሪ ምርቶችን ጥራትና 
ተወዳዳሪነት በማሻሻል ገቢ ምርቶችን የመተካት 
ሽፋንን ማሳደግ ናቸው፡፡ ንቅናቄው የአምራች 
ኢንዱስትሪዎችን ምርትና ምርታማነት ለመጨመር 
ብሎም የዘርፉን ልማት ለመደገፍ እንዲሁም አምራች 
ኢንዱስትሪዎችን በጥራትና በቁጥር ለማሳደግ 
የሚያስችሉ ተግባራት የሚከናወኑበት ሲሆን 
የኢንዱስትሪ ዘርፉን ከተለመደው አሰራር በማሻገር 
ምርታማነትን ለመጨመር እንደሚያግዝ ታምኖበታል፡
፡ በአሁኑ ወቅት ኢንዱስትሪዎች ለሀገር ውስጥ ምርት 
እድገት እያበረከቱት ያለውን አነስተኛ አስተዋፅኦ 
እንደሚያሳድግም ተሥፋ ተጥሎበታል፡፡ በአምራች 
ኢንዱስትሪው ዘርፍ አስቻይ ሁኔታዎችና በመፍጠር 
የዘርፉን የማረት አቅም ማሳደግ፣  ለዜጎች ተጨማሪ 
የስራ ዕድል መፍጠር፣ የውጭ ምንዛሬ ግኝትን ማሳደግ 
እና ገቢ ምርቶችን በሀገር ውስጥ በመተካት የውጭ 
ምንዛሬን ማዳን ከ‹‹ኢትዮጵያ ታምርት›› መርሃ ግብር 
የሚጠበቁ ውጤቶች ናቸው፡፡  

አቶ መላኩ ንቅናቄው የኢንዱትሪዎችን የማምረት 
አቅም በማሳደግ የወጪ ንግድን ለመጨመርና ገቢ 
ምርቶችን ለመተካት ለሚደረገውን ጥረት አወንታዊ 
አስተዋፅዖ እያበረከተ እንደሆነ ተናግረዋል፡፡ ንቅናቄው 
ካስገኛቸው ውጤቶች መካከል አንዱ ማምረት 
ያቆሙ ኢንዱስትሪዎችን ወደ ሥራ እንዲመለሱ 
ማስቻሉ መሆኑን ጠቁመው፤ በተለያዩ ችግሮች 
ምክንያት ማምረት አቁመው ከነበሩ ፋብሪካዎች 
መካከል በንቅናቄው ትግበራ 118 የሚሆኑት ወደ ስራ 
መመለሳቸውን ተናግረዋል፡፡

‹‹ኢትዮጵያ ታምርት›› የተሰኘው ንቅናቄ አንድ 
ሀገር ባላት እምቅ ሀብት ላይ ተመስርታ ማምረት 
እንደሚገባት የሚጠቁም መርሃ ግብር እንደሆነ 
የሚናገሩት የምጣኔ ሀብት ጥናት ባለሙያው ዶክተር 
ሞላ፤ ‹‹ለማምረት ምን ያስፈልጋል?›› ለሚለው ጉዳይ 
ትኩረት መስጠት እንደሚስፈልግና የግብዓት እጥረት 
የሀገሪቱ ኢንዱስትሪዎች ከግማሽ በታች በሚሆነው 
አቅማቸው እንዲያመርቱ ስላስገደዳቸው የማምረት 
አቅምን ለማሳደግ የግብዓት አቅርቦትን ማመቻቸት 
እንደሚገባ ይናገራሉ፡፡ 

‹‹ንቅናቄው በተገቢው የፖሊሲ ማዕቀፍ እና 
በተቀናጀ ጥረት ከታገዘ ምርታማነትን ለማሳደግ 
እንዲሁም የውጭ ምንዛሬ እጥረትንም ለማቃለል 
አማራጭ መፍትሄ መሆን ይችላል። የሀገር 
ውስጥ ባለሀብቶችም ሆኑ የውጭ ኢንቨስተሮች 
በኢንቨስትመንት ስራዎች ላይ እንዲሰማሩ እድል 
ይፈጥራል፡፡ ‹ኢትዮጵያ ታምርት› ብሎ መናገር ብቻ 
ሳይሆን ጠንካራ የተግባር ስራ ይጠይቃል፡፡ ከቃል 
ያለፈ ነገር ያስፈልጋል፡፡ ለታቀደው ነገር ሁሉ ክትትል 
ማድረግ ይገባል›› በማለት ይመክራሉ፡፡  

በኢትዮጵያ ምጣኔ ሀብት ውስጥ ከፍተኛ የሚዛን 
መዛባት ከሚታይባቸው መስኮች መካከል አንዱ የገቢና 
የወጪ ንግድ አለመመጣጠን ነው፡፡ ይህ ሀገሪቱ ወደ 
ውጭ ከላከቻቸው ምርቶች በምታገኛት ጥቂት የውጭ 
ምንዛሬ ገቢ እና ለብዙ የገቢ ምርቶች በምታወጣው 
ግዙፍ የውጭ ምንዛሬ ወጪ አለመመጣጠን ምክንያት 
ከሚፈጠረው የንግድ ሚዛን መዛባት (ጉድለት) 
እፎይታ የምታገኘው በአምራች ዘርፉ ያላትን አቅም 
ተጠቅማ ምርትን በብዛትና በጥራት አምርታ ለውጭ 
ገበያ ስታቀርብና ከውጭ የምታስገባቸውን ምርቶች 
በሀገር ውስጥ በማምረት የውጭ ምንዛሬ ወጪዋን 
ማዳን ስትችል ነው፡፡ ለዚህ ደግሞ አመለካከትን 
ከማስተካከል ጀምሮ ፖሊሲዎችን ማዘጋጀትና ጠንካራ 
ክትትል ማድረግ አማራጭ የሌለው መፍትሄ ነው፡፡ 

ምርቶችን በአገር ውስጥ 
ምርቶች የመተካት እቅድ 
ሊሳካ የሚችለው አምራች 
ኢንዱስትሪዎች የአገሪቱን 

አንጻራዊ አቅሞችና 
የመወዳደሪያ ምቹ ሁኔታዎች 
ተጠቅመው በአነስተኛ ወጪ፣ 
በተፈላጊ ጥራትና በተወዳዳሪ 

ዋጋ ምርት ማቅረብ ሲችሉ ነው 

ምሕረት ሞገስ 

ጠቆር ብሎ ለአይን የሚስበው ጎምላላው ተካ 
በየነ፣ ኑሮ የተወደደበት አይመስልም።ጉንጩ ቂቤ 
እንደተለቀለቀ ቅል ያብለጨልጫል፡፡ እርሱ ቤት ኑሮ 
ርካሽ ነው፡፡ እንዲያውም እንደበፊቱ ቤቱ አይጎድልም፤ 
ሰሞኑን ማስቀመጫ ቦታ እስከሚጠፋ ቤቱ ሞልቶ 
ተትረፍርፏል፡፡ ሚስቱ አትቸገርም፤ አትክልቱ፣ 
ፍራፍሬው እና ጥራጥሬው ሁሉም ነገር ተጭኖ 
ይመጣላታል፡፡ ከከተማ ብቻ አይደለም፤ ከገጠርም 
ይጫንላታል፡፡ 

ሚስቱ ለልጆቿ የምታበላው ምሳ  አታጣም። 
በዚህ ጊዜ ከከተሜዎቹም ሆነ ከገጠሬዎቹ እናቶች 
በላይ ለኢትዮጵያውያን በሚደንቅ መልኩ ልጆቿን በቂ 
ምግብ መመገብ ችላለች፡፡ እንኳን ተሳካላት፡፡ በዚህች 
እናት መቅናት ነውር ነው፡፡ ሌላው ቢቀር አንዲት እናት 
ለልጆቿ የምትመግበው አለማጣቷ ሊያስደስተን እንጂ 
መቼም ቢሆን ሊያስከፋን አይገባም፡፡ በዚህ የሚከፋ 
ካለ ምቀኛ ብቻ ነው፡፡ ‹‹እኔ ስላጣሁ ሁሉም ይጣ›› ብሎ 
የሚመቀኝ ካልሆነ በቀር ያለምንም ክፉ ሥራ ልጆቿን 
የምትመግብ እናት ለምን አገኘች? ብሎ መበሳጨት 
ተገቢም ትክክልም አይደለም፡፡ ዋናው ጉዳይ ሚስት 
አይደለችም፤ ባልየው ገንዘቡን የሚያመጣበት 
መንገድ ነው፡፡ እርሱ እንደሚናገረው ከሆነ ቤተሰቡን 
የሚያጠግበው ለፍቶ ሠርቶ ላቡን አንጠፍጥፎ ነው።  

ባሏ ተካ፣ እንዲህ ቤቱን በበረከት ያጥለቀለቀው 
ገቢውን ከየት አግኝቶት ይሆን? ሰርቶ በደመወዙ ብቻ 
ነው? ወይስ በሌላ? የሚለው አጠያያቂ ነው።  ምክንያቱም 
ጊዜው ለፍቶ ሠርቶ ቤተሰብን በበረከት የሚያጥለቀልቅ 
ገቢ ማግኘት አዳጋች ነው፡፡ እንዲህ ጠግበው እያደሩ 
ገቢው የሚቋረጥበት ሁኔታ ቢፈጠርስ? ይህንን ለማሰብ 
ይዘገንናል፡፡ እርግጠኛ ሆኖ መልስ ማግኘት አይቻልም። 
ተካ ኪሱ የማይነጥፈው ለቤቱ ብቻ አይደለም፡፡ 
ውጪም ኪሱን ሞልቶ ስለሚንቀሳቀስ በሔደበት ጋባዥ 
ነው፡፡ ከጓደኛው ከንጉሱ አልፎ አንዳንዴ ላገኘው 
ሁሉ ‹‹ካላበላሁ ካላጠጣሁ ሞቼ ልገኝ›› ይላል፡፡ ክፋቱ 
ምላሱ ነው፡፡ አብልቶ አጠጥቶ ወዲያው ደግሞ አቦሬ 
አፉን ይከፍታል፡፡ ያለእርሱ ሰው በልቶ እንደማያድር 
ይናገራል፡፡ ሰው ያስቀይማል፡፡ 

ተካ አንዳንዴ ጥጋቡ ልቡን ብቻ ሳይሆን ሙሉ 
ለሙሉ አዕምሮውን የደፈነው ይመስላል፡፡ በሁሉም 
ነገር ላይ ‹‹አዋቂ እኔ ብቻ ነኝ›› ለማለት ይደፍራል፡፡ 
ደፋር¡ ለነገሩ ጊዜው የደፋር ነው፡፡ ውሪዎቹ ‹‹የደፈረ 
ጮማ በላ›› እንደሚሉት፤ ተካም ሲበዛ ደፋር ነው። 
የተካ በየነ መጥፎ ገፅ ንግግሩ እና የእብሪት ሃሳቡ፤ 
ከኔ በላይ አዋቂ የለም ማለቱ ብቻ አይደለም፡፡ ሚስቱ 
የምትጠይቀውን ገንዘብ ከመስጠት ውጪ ለልጆቹም 
ሆነ ለሚስቱ ተገቢውን ክብር እና ጊዜ አለመስጠቱ 
ነው። ከሥራ ኃላፊነት ከፓርቲ ስብሰባ የተረፈችውን 
ጊዜ የሚያሳልፈው መሸታ ቤት ከንጉሱ እና ከአንዳንድ 
ሌሎች ጠጪዎች ጋር ነው፡፡ በዚህ ሳቢያ ልጆቹን እና 
ሚስቱን የሚያገኝበት ጊዜ የለውም፡፡ ከቤተሰቦች 
‹‹ልናገኝህ እንፈልጋለን›› የሚል ጥያቄ ሲቀርብለት 
ጊዜ የለኝም፤ እያለ ሰበብ ይደረድራል፡፡ ልጆቹም ሆኑ 
ሚስቱ ክፉኛ ታመው ሳይቀር ሳይሰማ የሚያልፍበት 
ጊዜ አለ፡፡ ወይ ጭካኔ! የአብራክ ክፋይ የሆነ ልጅን 
ህመም አጋጥሞት አለማወቅ፤ ከነአካቴው መርሳት፤ ምን 
ማለት ነው? ልጅን መርሳት የሥልጣን ጥማት፣ የዓላማ 
ፅናት ወይስ ምንድን ነው? እንግዲህ ተካ በየነ ይህ 
ነው፡፡ በቤቱ ውስጥ ስላለው ስቃይ አይረዳም፡፡ ቀለብ 
ከማሟላት ውጪ ስላለው ጉዳይ አያስብም።

አለ ደግሞ የተካ በየነ ጓደኛ ንጉሱ፤ ሁልጊዜ በባዶ 
ሜዳ ጌታ እኔ ነኝ ባይ ነው፡፡ ነገር ግን ንጉሱ እንደተካ 
ጋብዞ አያውቅም፡፡ ከየት አምጥቶ ይጋብዛል? ለራሱ 
ድሃ፤ ትንሽ ፊደል ቆጥሬያለሁ ብሎ እየደሰኮረ፤ የእርሱ 
ዲስኩር አዳማጮች እየጋበዙት ይሰክራል፡፡ ከዛ 
እንደተካ ቤቱ ሞልቶ ልጆቹ እና ሚስቱ ጠግበው ሳይሆን 
ጎድሎባቸው ተርበው እርሱ ግን በጋባዦች ገንዘብ ጠግቦ 
ጠጥቶ ይለፈልፋል፡፡ የዘር ሃረግ እየቆጠረ ስልጣን ከኛ 
ወዲያ ለአሣር ይላል፡፡ ድንቄም ለአሣር!   

ተካ እና ንጉሱ ብዙ ጊዜ አብረው ሲጠጡ 
የሚያወሩት ፖለቲካ ነው፡፡ በዘር ሐረግ ስለነበረው 
ስልጣን ብቻ ሳይሆን በጉልበት ተይዞ ስለቆየው ስልጣን 
ሲያወሩ ብዙውን ጊዜ ወደ ግጭት ያመራሉ። ደግነቱ 
አያመሩም፤ ወዲያው ይታረቃሉ፡፡ ንጉሱ መንግስትነት 
በዘር ሐረግ ወይም በጉልበት ተይዞ ኢኮኖሚን ማሳደግ 
ይበጃል ባይ ነው፡፡ ተካ በበኩሉ ከሁሉም በላይ 
ዴሞክራሲ አስፈላጊ ነው ይላል፡፡ ሰው በሆድ ብቻ 
እንደማይኖር፤ ዴሞክራሲ እንደሚያስፈልግ  ይናገራል። 

ንጉሱ በበኩሉ፤ ‹‹ዴሞክራሲን ማስፈን ቀላል 
አይደለም፡፡ ስልጣኔ እና የኢኮኖሚ ዕድገትን 
ይፈልጋል።›› ሲል፤ በሌላ በኩል ተካ ዴሞክራሲ ካለ 
ስልጣኔ መምጣቱ እና ኢኮኖሚው ማደጉ አይቀርም፡፡ 
ዋናው ጉዳይ ዴሞክራሲን ማስፈን መሆኑን ይናገራል፡፡ 
ንጉሱ ‹‹እንግዲህ በዴሞክራሲ መንገድ መጣን ከሚሉት 
ይልቅ ሕዝቡ የተሻለ ህይወትን መምራት የቻለው፤ 
በጉልበት ሥልጣን በያዙት እና በዘር ሐረግ ንጉስ ሆነው 
በመንግስትነት አገርን ሲያስተዳድሩ በነበሩበት ጊዜ 
ነው፡፡ በዴሞክራሲ መንገድ ተመርጠን ስልጣን ይዘናል 
ያሉትማ ጭራሽ ቁልቁል እየነዱን ኖረዋል›› ይላል፡፡ 
ይሄኔ የተካ አይን ይፈጣል፤ ደምሥሩ ይገታተራል፡፡ 

‹‹ስልጣን በዴሞክራሲ መንገድ ይዘናል ያሉት 
አገርን አልጠቀሙም›› በማለት የተናገረው ሆን ብሎ 
እርሱን ለማበሳጨት ሲል ያመጣው ሃሳብ መስሎታል፡፡ 
ከጦፈው ክርክር አልፈው ነገ የማይገናኙ እስከሚመስል 
ድረስ መሰዳደብ ይጀምራሉ፡፡ ተካ በየነ መንግስት 
ለመሆን ቅቡልነትን ማግኘት በቂ ነው፡፡ አንተ 
ብትጠላንም የሚፈልገን እና የሚወደን ብዙ ሕዝብ አለ። 
ቅቡልነትን ለማግኘት ደግሞ ዴሞክራሲ እና ኢኮኖሚ 

ላይ መስራት ያስፈልጋል፡፡ በዚህ ላይ እየሠራን ነው 
ይላል፡፡ 

ንጉሱ፤ መንግስት ለመሆን አገር መውደድ የግድ 
ነው፡፡ አገሩን የሚወድ ባለስልጣን መኖር አለበት። 
መንግስት አገሩን በሚወድ እንጂ ቤተሰቡን፣ ጎጡን 
እና ዘሩን በሚያስቀድም ባለስልጣን የታጨቀ ሊሆን 
አይገባም እያለ ይጮሃል፡፡ ንጉሱ ይህን ሲል ተካ ይበልጥ 
ይበሳጫል፡፡

ንጉሱ ይቀጥላል፤ በዴሞክራሲያዊ መንገድ 
መጥተናል ሲሉ የነበሩት መጨረሻቸው ምን ሆነ? 
አሁንስ በዴሞክራሲያዊ መንገድ ተመርጠናል የምትሉት 
እናንተ ምን አደረጋችሁ? ሲል፤ ተካ በበኩሉ፤ ‹‹ደርግ 
አገር ወዳድ ነኝ ይል ነበር፤ ነገር ግን ጉልበተኛ እና 
እብሪተኛ ስለሆነ አገር አወደመ፡፡ የተማረውን አስፈጀ፤ 
በደርግ ዘመን ዴሞክራሲ እና ምርጫ የሚባል ነገር 
አልነበረም፡፡ ስለዚህ የተማረው ሃይል ዕድል አላገኘም። 
ነፃነት ብሎ ነገር አይታሰብም ነበር፡፡ ስለዚህ እርሱን 
በትጥቅ ትግል ለመጣል ብዙ ሰዎች አለቁ፡፡ እንዲያውም 
አሁን ኢትዮጵያ ለደረሰችበት ችግር ተጠያቂው እርሱ 
ነው፡፡ በደርግ ጊዜ ዴሞክራሲያዊ ምርጫ ካለመኖሩም 
በተጨማሪ፤ ኢኮኖሚው የተንኮታኮተ፤ ሕዝብ በርሃብ 
እንዲሁም ቀይሽብር፣ ነጭ ሽብር እየተባለ የሚፋጅበት 
ጊዜ ነበር፡፡ ይሔ በምንም መልኩ መልካም መንግስትነት 
አያስብልም፤ ደርግ አገር ወዳድ ነው ለማለትም 
አያስደፍርም›› አለ፡፡

ንጉሱ በበኩሉ፤ ቀዝቀዝ ብሎ ‹‹ደርግ እኮ 
ቢያንስ መሬት ላራሹ ብሎ በተወሰነ መልኩም ቢሆን 
እኩልነትን አምጥቷል፡፡ አስገባሪ ባላባቶች ከገበሬው 
ጋር እንዲመጣጠኑ አድርጓል፡፡ ይህ በአገር ወዳድ 
የመንግስትነት ዘመን የተፈፀመ ትልቅ ድል ነው፡፡ 
ይህንን መካድ አትችልም፡፡ እናንተ ደግሞ በዴሞክራሲ 
ስም እየነገዳችሁ የውሸት ምርጫ እያካሔዳችሁ ሕዝብን 
ያታለላችሁ መስሏችሁ ራሳችሁን ስታታልሉ ኖራችኋል። 
በእናንተ ዘመን ኢትዮጵያ አልሞላችም፤ ከላይ ከላይ 
ዴሞክራሲ በሚል ሽፋን አጉድላችኋታል፡፡›› አለው፡፡

በዚህ ጊዜ ተካ ተረጋጋ፤ ‹‹ነገሩ አልፈርድብህም፤ 
አንተ የጠላኸውን ሁሉ ሕዝብ እንዲጠላው፤ አንተ 
የወደድከውን ሁሉ ሕዝብ እንዲወደው ትፈልጋለህ፡፡ 
ነገር ግን ከነችግሩም ቢሆን ምርጫ መኖሩ የዴሞክራሲ 
ልምምድ መጀመሩ ከመልካም መንግስትነት የመነጨ 
እንጂ የመጥፎ መንግስትነት ባህሪ እንዳልሆነ 
ታውቀዋለህ ፡፡ እኛ የህዝብ መብትን አክባሪዎች ነን›› 
አለው፡፡ 

ንጉሱ መልስ ሰጠ ‹‹ መልካምነት ለማንም ቢሆን 
የሚበጅ ነው፡፡ በጎ ሥራ ከመቃብር በላይ መሆኑን 
ማንም ያምናል፡፡ በጎ ተሠራ የሚባለው ሁሉንም 
እኩል ማየት ሲቻል ነው፡፡ እኩልነት ሳይኖር አገርን 
በትክክል መጥቀም ላይ ማተኮር አይቻልም፡፡ ብሔርን 
ሳይሆን አገርን ማስቀደም ያስፈልጋል፡፡ በምንም 
መልኩ አገር ላይ ሳያተኩሩ እና ለአገር ሳይሰሩ መልካም 
ሊያሰኝ አይችልም፡፡ እኔ በበኩሌ በምንም መልኩ 
መልካምነታችሁ አልታየኝም፡፡›› አለ።

ተካ በበኩሉ፤ ‹‹ ችግሩ እኮ ‹ድር ቢያብር አንበሳ 
ያስር› እንደሚባለው ዳር ቆሞ ከማሽሟጠጥ ጠጋ 
ብላችሁ ከወሬ ባለፈ በሁሉም መስክ ብትተባበሩ የት 
በደረስን ነበር፡፡ ነገሩ ከሠሪው ይልቅ እንደአንተ አይነት 
አሽሟጣጩ በዝቶ በየት በኩል ውጤት ይምጣ? 
መንግስት እኮ አንድ ሰው አይደለም፡፡ የብዙዎች 
ቅንጅት ነው፡፡ አንተ በተሰጠህ ኃላፊነት ካልሰራህ 
የሚወቀሰው መንግስት ነው፡፡ እነንጉሱ ለምታጠፉት 
አሁንም እየተወቀሰ ያለው መንግስት ነው፡፡›› አለ፡፡

 ንጉሱ ደግሞ ‹‹ አየህ ለወቀሳው እንኳን ማን 
አስጠግቶን?›› ሲል ወቀሳውን ቀጠለ፡፡ ‹‹ስልጣን 
የሚያዘው በአገር ወዳድነት ሳይሆን በሌላ መንገድ 
ነው።›› ብሎ በረዥሙ ተነፈሰ፡፡ ተካ በዚህ ጊዜ 
‹‹እንግዲህ በብቃት ከሠራህ አይደለም ለትናንሽ ስልጣን 
ለትልቁም ትታጫለህ፡፡ ዋናው ጉዳይ ወሬ ሳይሆን 
ሥራ ነው፡፡ በትንሹ ያልታመነ ለትልቁ አይታጭም 
እንደሚባለው በወረዳ ተራ ባለሙያ ሆነህ ኃላፊነትህን 
በብቃት ሳትወጣ አገር እመራለሁ ብሎ መመፃደቅ 

ከተራ ቅዠት ያለፈ አይደለም›› አለው፡፡
ንጉሱ ተበሳጨ፤ ደሙ ተንተከተከ፤ አፉ ደረቀ፤ ስካሩ 

ጠፋ፤ የሚናገረውን አጣ፡፡ ‹‹አንተ ለትልቁ የታጨኸው 
ለትንሹ ታምነህ ነው? በምን መልኩ ታመንክ? ንገረኝ 
እስኪ የከተማ አስተዳደር እና ፌዴራል ላይ የተሾምከው 
ወረዳ ላይ ሕዝብን አስደስተህ ነው? ለየትኛው ሕዝብ 
ቆምክ? የትኛውን ሠርተህ? እስኪ ይሔንን በለኝ? 
ለአገርህ፣ ለብሔርህ ወይስ ለቤተሰብህ? ብትሠራ እንኳን 
የምትሠራው ለይተህ ነው፡፡ አገርን አስበህ ሁሉንም 
ለመጥቀም ከሠራህ ቤተሰብህን ትጎዳለህ፡፡ ሹመት ብሎ 
ነገር ይናፍቅሃል፡፡ ስልጣን ከፈለግክ ተቃውመህ ሳይሆን 
ደግፈህ የሚሆን የማይሆነውን ለፍልፈህ፤ ከወንዝ 
ወዲህ ከወንዝ ወዲያ እያልክ ካገለገልክ አንድ የወንዝህ 
ልጅ ይስብኻል፡፡ ያለበለዚያ መብለጫም ሆነ ማምለጫ 
የለህም፡፡ ቤተሰብህንም ሁሉንም ድሃ አድርገህ 
ትኖራለህ፡፡ አሁን እኔ ድሃ ሆኜ እየኖርኩ እንዳለሁት 
ማለት ነው፡፡›› አለ።

‹‹አሁን እኔ ቤተሰቤን እንደጠቀምኩ አመንክ፤ ነገር 
ግን እኔ ለስልጣን የበቃሁት በወንዜ ልጅ ተስቤ ሳይሆን 
ሰርቼ ነው›› አለ ተካ፡፡ ‹‹እኔ በመስራቴ ቤተሰቦቼ 
ጠግበው ያድራሉ፡፡ አንተ ደግሞ በመስነፍህ እኔ 
የምጥልልህን ፍርፋሬ ትለቅማለህ፡፡ ለድህነትህ የተለያዩ 
ሰበቦችን ትደረድራለህ፡፡ ነገር ግን ምክንያቱ አንድ 
እና አንድ ብቻ ነው፡፡ አ-ለ-መ-ስ-ራ-ት-ህ›› ሲል ከረር 
አድርጎ ተናገረው፡፡ 

ንጉሱ በበኩሉ እንደደከመው በሚያሳብቅ 
መልኩ በሥራህ የተሾምክ አይመስለኝም፡፡ ነገር ግን 
ያንተ ቤተሰቦች ጠግበው የኔ ቤተሰቦች መራባቸውን 
በሚመለከት እኔ የተናገርኩትም ሆነ አንተ የተናገርከው 
ልክ ነው፡፡ ነገር ግን ከኔ ድህነት የእናንተ ድህነት 
ይብሳል፡፡ ሠርቼ የማመጣው ምንም ግፍ የለም። 
ልጆቼ ቢራቡም ወደ እነርሱ የሚተላለፍ መርገምት 
የለባቸውም፡፡ እናንተ ግን በሠራችሁት ግፍ ልጆቻችሁ 
የሚተላለፍባቸው መርገምት ከባድ ነው፡፡ ሰው ላይ 
ወገን ላይ ግፍ የሚሠራ ለተወሰነ ጊዜ የተመቸው 
ቢመስልም የግፉ መዘዝ ከእርሱ አልፎ ልጆቹ ላይ 
መድረሱ አይቀርም፡፡ አውቃችሁም ሆነ ሳታውቁ 
ላጠፋችሁት ጥፋት ዋጋ ትከፍሉበታላችሁ አለ፡፡ 

ተካ በበኩሉ፤ ‹‹የሠራ ያጠፋል፡፡ የተቀመጠ ግን 
ባያጠፋም አያለማም፡፡ ጭራሹኑ ካለማልማት እየሠሩ 
ማጥፋት ይሻላል፡፡ እንደአንተ አይነት ሰግቶ እና ፈርቶ 
አደር ሆኖ በድህነት ከመቆራመድ እየሠሩ እየደከሙ 
እየወደቁ እና እየተነሱ ቤተሰብን፣ ቀስ በቀስ ዘመድ 
አዝማድን ከዛ አልፎ ተርፎ አገርን መጥቀም እና 
ምድሪቱን የጥጋብ ሰፈር ማድረግ ይሻላል፡፡›› አለው፡፡ 

ንጉሱ በዚህ ጊዜ ‹‹አገር የምትለውን እንኳን 
ተወው፤ አምስቱን ቤተሰብህን ማጥገብህ በእርግጥም 
ከኔ የተሻልክ ያደርግሃል፡፡ ከዚህ ውጪ ግን ለአገር 
እናገለግላለን የምትሉትን የውሸት ሃሳብ ቢያንስ እኔ ፊት 
ባትናገረው ደስ ይለኛል›› አለው፡፡ 

ተካ በበኩሉ፤ አሁን አምነሃል፡፡ እኔ እና አንተ 
እንለያያለን፡፡ እኔ ቀን ስሠራ እውላለሁ፡፡ አንተ ደግሞ 
የመንግስት ሠራተኛ ሆነህ መንግስትን ስታማ ትውላለህ። 
የኔ ቤተሰብ ይጠግባል፡፡ ያንተ ቤተሰብ ይራባል፡፡ ነገር 
ግን አንተም ሌላውም አግዞን ቢሆን ኖሮ አገር ትጠግብ 
ነበር፡፡ ሲለው ንጉሱ በበኩሉ፤ ‹‹ ቅድም ነገርኩህ እኮ 
በምን ላግዛችሁ? ውላችሁ አይገባኝም፡፡ ሰውን እኩል 
አታዩም፤ በዛ ላይ ‹ደሃ ማታ አስር ያጠምዳል፤ ጠዋት 
አንድ ያጣል› አይነት ናችሁ፡፡ ዴሞክራሲ፣ ሰላም፣ 
እኩልነት፣ ነፃነት፣ የኢኮኖሚ ዕድገት ሌላም ብዙ ብዙ 
ትላላችሁ፡፡ ነገር ግን አንዱም አልሆነላችሁም፡፡ እናንተ 
የደሃው ቢጤ ሆናችኋል፡፡ የምታቅዱት እና የምትሠሩት 
ግልፅ አይደለም፡፡ ከምታስገኙት ይልቅ የምታጎድሉት፤ 
ከምታጠግቡት ይልቅ የምታስርቡት ተበራክቷል። 
ስለዚህ በአገር ደረጃ ስትታዩ ከኔ ከድሃው በምንም 
አትለዩም፡፡›› ሲለው ተካ ከዚህ በላይ መልስ መስጠት 
አልፈለገም፡፡ የዕለቱ የተጠጣበትን ሒሳብ ጠይቆ 
ከመሸታ ቤቱ ወጣ፡፡ ንጉሱም ለብቻው ትንሽ ከተከዘ 
በኋላ ወደ ቤቱ ለማምራት ጠረጴዛውን ተሞርኩዞ 
ቆመና መራመድ ጀመረ፡፡ 

ሥራ እና ወሬ

ስልጣን ከፈለግክ 
ተቃውመህ ሳይሆን ደግፈህ 

የሚሆን የማይሆነውን 
ለፍልፈህ፤ ከወንዝ 

ወዲህ ከወንዝ ወዲያ 
እያልክ ካገለገልክ አንድ 

የወንዝህ ልጅ ይስብኻል፡፡ 
ያለበለዚያ መብለጫም ሆነ 

ማምለጫ የለህም

የዘመን ጥበብ
ስፖርትና መዝናኛ

በላይ ዘለቀ በ#ወንበዴው መነኩሴ$ ውስጥ
ዋለልኝ አየለ

የመጽሐፉ ስም፡- ወንበዴው መነኩሴ እና 
ሌሎች አጫጭር ታሪኮች
ደራሲ፡- አበረ አዳሙ 
የሕትመት ዘመን፡- 2014 ዓ.ም 
የገጽ ብዛት፡- 114 
ዋጋ፡- አንድ መቶ ስልሳ ብር

የመጽሐፍ ሕትመት ገበያው የስነ ጽሑፍ 
መጽሐፎች ናፍቆታል። የወቅቱ ባህሪ ሆነና 
የሚወጡ  መጽሐፎች ልክ እንደ ጋዜጣና መጽሔቶች 
ትኩረታቸው ፖለቲካ ላይ ሆነ። በፖለቲካ ውስጥ 
ደግሞ የስነ ጽሑፍን ውበት ማግኘት ከባድ ነው። 
ምንም እንኳን በ1960ዎቹ የነበሩ የፖለቲካ ልቦለዶች 
የስነ ጽሑፍ ውበት የነበራቸው ቢሆኑም አሁን አሁን 
ግን ትኩረቱ መልዕክቱን ማስተላለፍ ላይ ብቻ የሆነ 
ይመስላል።

እንዲህ ዓይነት የስነ ጽሑፍ መጽሐፎች በሳሱበት 
በዚህ ወቅት አንድ አንጋፋ ደራሲ በአንድ ጊዜ 
ሁለት መጽሐፎችን አበርክተውልናል። ደራሲው 
በስነ ጽሑፍ ውስጥ ለረጅም ጊዜ የቆዩ ናቸው። 
ከግሽ ዓባይ የኪነት ቡድን ጀምሮ በበርካታ የስነ 
ጽሑፍ መድረኮች ሥራዎቻቸውን ሲያቀርቡ የቆዩ፣ 
መጻሕፍትን እና የተውኔት ጽሑፎችን ሲሠሩ የቆዩ 
ናቸው። 

በብዙዎች ዘንድ የሚታወቀው ‹‹ውዳሴ ሞት›› 
የግጥም መድብል፣ ‹‹ፍቅር በሲኦል›› ውስጥ እና 
ከሌሎች ደራሲያን ጋር በመሆን ‹‹የዘመን ቀለማት›› 
የተሰኙ መጻሕፍትን ጽፈዋል።

ደራሲ አበረ አዳሙ የደራሲያን ማህበር 
ፕሬዚዳንት ሲሆኑ በአሁኑ ጊዜ ደግሞ የሕዝብ 
ተወካዮች ምክር ቤት አባል ናቸው። ለበርካታ 
ዓመታት በጋዜጠኝነት ሙያም አገልግለዋል። በስነ 
ጽሑፍ እና ጋዜጠኝነት ውስጥ ያለፈ ሕይወት 
ለታሪክና ማህበራዊ ጉዳዮች ቅርብ አድርጓቸዋል። 
ለዚህም ይመስላል መጽሐፋቸው ታሪክና ማህበራዊ 
ጉዳዮች ላይ ያተኩራል። ቱባ የሆኑ የአገር ቤት የስነ 
ጽሑፍ ቃላትን ይጠቀማሉ።

የደራሲ አበረ አዳሙ ሁለት መጻሕፍት  በሰኔ 
ወር መጀመሪያ ሳምንት በደብረ ማርቆስ ዩኒቨርሲቲ 
ተመርቀዋል። አንደኛው መጽሐፍ ‹‹አገሬን አፋልጉኝ›› 
የግጥም መድብል ሲሆን ሁለተኛውና በዚህ ዓምድ 
በሰፊው የምናየው ደግሞ ‹‹ወንበዴው መነኩሴ እና 
ሌሎች ታሪኮች›› ይሰኛል።

መጽሐፉ ‹‹መዘክር›› ሲል በገለጸው መግቢያ ላይ 
መታሰቢያነቱን ለጀግናው በላይ ዘለቀ አድርጓል። 
ከበላይ ዘለቀ በተጨማሪም አብረውት ለተሰቃዩ 
ሽፈራው ጋርባው፣ አያሌው መሸሻ፣ ለወንድሙ 
እጅጉ ዘለቀ፣  ለልጁ የሻሽወርቅ በላይ እና ለባለቤቱ 
ሸክሚቱ አለማየሁ ሆኗል መታሰቢያነቱ። 

መጽሐፉ ‹‹ሣተናው! በላይ ዘለቀ›› በሚል ርዕስ 
ደራሲው ከዚህ በፊት የሰራው የተውኔት ጽሑፍ 
በሰፊው ይገኝበታል። በጽሑፉ ውስጥ የተገለጹ 
ቃላት ራሱ ተውኔቱን እንደማየት ማለት ነው። ወኔ 
የሚቀሰቅሱ ናቸው። በዚያ ላይ በግጥም የተከሸኑ 
ናቸው። ወደ ‹‹ሣተናው! በላይ ዘለቀ›› ከመሄዳችን 
በፊት ግን ከመጽሐፉ ሌሎች አጫጭር ታሪኮች  
በጥቂቱ እንጠቃቅስ።

‹‹ቢዝነሱ›› በሚል ርዕስ በቀረበው ጽሑፍ ውስጥ 
ቀደም ሲል የነበረችውን አራት ኪሎን ያስቃኘናል። 
በአራት ኪሎ ጨለማን ተገን አድርገው በየጉራንጉሩ 
ይደረጉ የነበሩ የምንተፋ፣ የስካርና አሸሸ ገዳሜ 
ሁካታ፣ የዝሙት ገበያ፣ የሌባና ፖሊስ ፍጥጫን 
ያሳየናል።

‹‹የለማኝ ቁንጩ›› በተሰኘው ርዕስ ሥር ደግሞ 
እያሳሳቀ ማህበራዊ ገመናችችን ይነግረናል። ለልመና 
የሚደረጉ የማጭበርበር ሥልቶችና ለልመና የሚውሉ 
ፍልስፍናዎች ለምርምር ቢውሉ የሥልጣኔ ማማ ላይ 

ይሰቅሉን እንደነበር የሚያሳይ አገላለጽ ነው። 
‹‹የዝናብ አንሹ ልጅ›› በሚል ርዕስ ሥር 

ያሉት ታሪኮች ልጅነትን ያስታውሳሉ። የልጅነትን 
የፍልስፍና ጥያቄዎች፣ ነገሮችን ለማወቅ ያላቸው 
ጉጉትና ታላላቆች የሚያደርጉትን ነገር አስመስሎ 
ለማድረግ ጥረት ሲያደርጉ እናያለን። ደራሲው 
እነዚህን የልጅነት እሳቤዎች አሁን ላይ ሆኖ 
ማስታወሱ አስተውሎቱን ያሳያል።

በዚህ ምዕራፍ ውስጥ በተለይም በጎጃም አካባቢ 
የሚደረጉ ባህላዊና ልማዳዊ የማህበረሰብ ድርጊቶች 
ይታያሉ። ጽሑፉን ማንበብ ልጅነትንና አካባቢያዊ 
ባህልን በማስታወስ ወደ ቀደመ ሕይወት ይመልሳል።

በስፋት የምናየው ግን ‹‹ሳተናው! በላይ 
ዘለቀ›› የሚለውን ነው። የተውኔት ቴክኒካዊ 
እንቅስቃሴዎችን ትተን በውስጡ ያሉ ይዘቶችን ብቻ 
እናያለን። ተራኪው እንዲህ ይላል።

እውነት ነው ወይ ኮስትር የምንሰማው ወሬ
መች ተጠምዶ ያውቃል አህያ ከበሬ።
አገር ታሟል አሉ ሄደን እንየው
የማይድን እንደሆን እኛ እንቅደመው
እናት አባት ቢሞት በአገር ይለቀሳል
እህት ወንድም ቢሞት በአገር ይለቀሳል
አገር የሞተ እንደሁ ወዴት ይደረሳል?
በተለይም የመጀመሪያዎቹ ስንኞች ቅኔ ለበስ 

ናቸው። የንጉሡን ሥርዓትም ሸንቆጥ የሚያደርጉ 
ይመስላል። ‹‹መች ተጠምዶ ያውቃል አህያ ከበሬ›› 
የምትለዋ ስንኝ ነገረኛ ስንኝ ናት። ንጉሡ በላይ ዘለቀን 
ማሰቀላቸው በጣም ነው ያስወቀሳቸው። የጣሊያን 
ወራሪን የተዋጋ አርበኛ አስገድለው የራሳቸውን 
ታማኞች ሹመት ሰጥተዋል። ‹‹…የሞተልሽ ሳለ 

የገደለሽ በላ›› የተባለውም ለዚህ ነው። 
‹‹መች ተጠምዶ ያውቃል አህያ ከበሬ›› የተባለውም 

የወቅቱ ሥርዓት ለበላይ ዘለቀ አይመጥነውም የሚል 
መልዕክት ያለው ነው።  ደራሲው በመግቢያው ላይ 
የንጉሡን ፍርደ ገምድልነት መግለጹ ደግሞ የዚህን 
ስንኝ መልዕክት የበለጠ ግልጽ ያደርገዋል።

‹‹አገር ታሟል አሉ ሄደን እንየው፤ የማይድን 
ከሆነ እኛ እንቅደመው›› የሚለውም የጀግናን ስሜት 
የሚገልጽ ነው። እናስተካክለው፤ ካልሆነ ግን አገር 
ሞቶ ከማየት እኔ ሞቴን እመርጣለሁ እንደማለት 
ነው።

እስኪ በተውኔቱ ውስጥ አባ ኮስትር (በላይ ዘለቀ) 
እና ሸክሚቱ (የበላይ ዘለቀ ባለቤት) ከሚያደርጉት 
ምልልስ ጥቂት እንጥቀስ፡-

አባ ኮስትር፡- ሸክሜዋ! የአባቴን ደመኞች ከላሁ 
ብየ ደስ ሲለኝ፣ ቅድም እነ ሽፈራው ያልረባ ነገር 
ነገሩኝ!

ሸክሚቱ፡- ምነዋ አያ በላይ! ደግሞ ምን መጣ 
ነው የምትለኝ?

አባ ኮስትር፡- ምን የማይመጣ ነገር አለ ሸክሚቱ!
አገር አማን አይደለም ነው የሚሉት እንደ ትናንቱ
ዘውዱ ታሟል ነው የሚሉት የአገር አንድነት 

ምልክቱ
ሸክሚቱ፡- እናሳ? (በመደንገጥ) 
አባ ኮስትር፡- በረሃ መውረዴ ነው የወደቀውን 

ዘውድ ላነሳ!
ሸክሚቱ፡- ዘውዱ ቢወድቅ ቢነሳ ለእኛ ምናችን 

ነው አያ በላይ!
ይልቅ አርፈን ልጆቻችንን እነ የሻሽወርቄን 

እናሳድግ እባክህ አንለያይ፤ 

አባ ኮስትር፡- ሸክሜዋ! በጥሞና 
ካስተዋልነው፤ ዘውድ እኮ የአገር ምልክት፣ 
ትልቅ ሰንደቅ ማለት ነው፤ ሰንደቅ ዓላማችን 
ወድቆስ ምኑን ኖርነው? እንዴትስ ነው ልጅ 
የሚያድገው? 

በገዛ አገር ላይ ተዋርዶ ለጠላት አሽከር 
ከመሆን መሞት በስንት ጣዕሙ ያውም 
ለአገር ለወገን! 

………….. እያለ ተውኔቱ ይቀጥላል። 
ተውኔቱ በአርበኛው በላይ ዘለቀ እና 

በንጉሡ ዘመን የነበረውን ታሪክ በስነ 
ጽሑፋዊ አጻጻፍና በወኔ ስንኞች ይነግረናል። 
በላይ ዘለቀ ለአገሩ የነበረውን ቆራጥነትና 
ውለታ ይነግረናል። በተቃራኒው ግን የንጉሡ 
ሥርዓት ክህደት ፈጽሞበታል። 

ባለቤቱ ሸክሚቱ ‹‹ዘውዱ ቢወድቅ ቢነሳ 
ለእኛ ምናችን ነው አያ በላይ!›› ትለዋለች። 
በበላይ ዘለቀ እና በዘውዱ ሥርዓት መካከል 
የነበረው ታሪክ ለብዙዎቻችን ግልጽ ነው።

ያም ሆኖ ግን በላይ አገሩን ያስቀድማል። 
ዘውዱ የአገር ምልክት ነው ማለቱ በወቅቱ 
የአገሩ መለያ የነበረውን ሰንደቅ ዓላማ እና 
የአገር አስተዳዳሪውን ምልክት ማክበር 
ማለት አገር ማክበር ማለት ነው ብሎ ያምናል 
ማለት ነው። በሥርዓት ላይ ቅሬታና በደል 
ቢኖርበት እንኳን የውጭ ወራሪ ሲመጣ 
ግን እሱን ወደጎን ብሎ አገር ማስቀደምን 
የሚያስተምር ነው። 

ተውኔቱ ከተውኔትነትም በላይ ነው፤ 
ምክንያቱም ራሱን ችሎ ታሪክ ነጋሪ ነው። 
በወቅቱ የነበሩ ጦር መሪዎችን፣ የጦር 
ግንባሮችን፣ የጠላት መግቢያዎችን… 
በአጠቃላይ ክስተቶችን ሁሉ ይጠቅሳል። 

በተውኔቱ ውስጥ በቀረርቶ ከተነገሩ 
ስንኞች ይቺን እንውሰድ። 

ኧረ ፈረስ ይሙት የመጋዣው ልጅ
ወንድ በቅሎ ሲሞት ያሳዝናል እንጂ!
ኧረ ጀግና ይሙት ፈሪ ይኑር ቢሻው
አተላ መሸከም ይችላል ትክሻው
ፈሪና ተራራ ዝንታለም ይኖራል
ጀግና ብርሌ ነው ቶሎ ይሰበራል
በተለይም የመጀመሪያዎቹ ሁለት ስንኞች ውስጥ 

ቅኔ አለ። ፈረስ ከበቅሎ በላይ በሊታ ነው ይባላል። 
በእርግጥ አድካሚ የጉልበት ሥራ የሚሠሩም 
ፈረሶች ናቸው። ግን በልማድ ፈረስ እንደ ‹‹ሆዳም›› 
ይቆጠራል። በዚህ ለመመሰል ይመስላል ሆዳም ሰው 
እንደ ፈሪ ይቆጠራል። 

የእነዚህ ስንኞች ቅኔ ‹‹ወንድ በቅሎ ሲሞት›› 
የሚለው ነው። በቀጥታ በላይ ዘለቀን ማለቱ ነው። 
ወንድ ‹‹በቅሎ›› ማለት ተወልዶ ማለት ነው። በወቅቱ 
ሆዳቸውን ብለው ሰጥ ለጥ ብለው የታዘዙ ሰዎች 
ምንም አልተደረጉም፤ በላይ ዘለቀ ግን ክብሬን 
በማለቱ በንጉሡ ፍርደ ገምድልነት ተሰቀለ። 

‹‹ጀግና ይሙት፤ ፈሪ ይኑር ቢሻው….›› 
የተባለውም ጀግና ክብሩን አጥቶ መኖር ስለማይችል 
ነው። ፈሪ ግን ከመጣ ከሄደው ጋር ተመሳስሎና 
አድርግ ያሉትን ስለሚያደርግ እንደ ተራራ ምንም 
ሳይሆን ይኖራል። ‹‹አተላ መሸከም ይችላል ትክሻው›› 
የተባለው ለዚህ ነው። ክብሬ ተነካ አይልም፣ በባርነት 
መኖር ምንም አይመስለውም፣ የተሰጠውን ሁሉ 
እየተሸከመ መኖር ይችላል። 

በአጠቃላይ ‹‹ወንበዴው መነኩሴ እና ሌሎች 
ታሪኮች›› መጽሐፍ፤  ለበላይ ዘለቀ የሰጠው ቦታ ሰፊ 
ነው። በተቀሩት ይዘቶችም ቢሆን ማህበራዊና ባህላዊ 
እሴቶችን በስነ ጽሑፍ የተገለጸበት ነው። ስነ ጽሑፋዊ 
ለዛ ያላቸው መጻሕፍት በሳሱበት ወቅት እንዲህ 
ዓይነት መጽሐፎችን ማግኘት ለስነ ጽሑፉ ተስፋ 
ነውና ደራሲውን አሁንም ደግመህ ጻፍ እንላለን! 

ልዩ ልዩ
ማህበራዊ

ዓለም አቀፍ

በበጎነት እየሰነበተች ያለች ሕይወት
ሰላማዊት  ውቤ 

ገቢያቸው  ከእጅ  ወደ  አፍ  የሆነ ፤  ጭራሹኑም  
ገቢ  የሚባል   የሌላቸው  አቅመ  ደካማ  አረጋዊያን  
ቁጥራቸው  ብዙ  ነው፡፡ ሴት  ሲሆኑና   የቤተሰብ  
ኃላፊነት ሲደረብባቸው ችግሩን የበለጠ የከፋ 
ያደርገዋል።  ጎንበስ  ቀና  ብለው  ኑሯቸውን  መደጎም  
ቀርቶ ውሃ ቀድተው  መጠጣት  ለማይችሉት ደግሞ  
የህይወት ፈተናው    የከፋ  ይሆናል፡፡  

  ነዋሪነታቸው  በቦሌ  ክፍለ  ከተማ  ቀበሌ  03  
የሆነው  እናት  ወይዘሮ  ዙርያሽ  አብደላ  ይሄን  ችግር 
እየተጋፈጡ ካሉት   የሕብረተሰብ  ክፍሎች    መካከል    
አንዷ   ናቸው፡፡  

‹እኔና  ልጆቼ  ምንም  ገቢ  አልነበረንም፡፡  
የዕለት ጉርሳችንን መሸፈን የማንችልና ከምንበላበት 
የማንበላበት ቀን ይበልጣል፡፡  ነገር  ግን  ኢትዮጵያውያን  
ተካፍሎ  የመብላት  ባህል   ያላቸው በመሆኑ  በደጋጎች 
ድጋፍ ህይወታችንን ማቆየት ችለናል››  ይላሉ  ወይዘሮ  
ዙርያሽ።። ይሄ  ባይሆን  ችግራቸው  እንደሚበረታና  
በሕይወት መሰንበት አንችልም ነበር ይላሉ፡፡  

ወይዘሮ  ዙርያሽ  የበርካታ    ልጆች   እናት   እና  
የመጀመሪያ   ባለቤታቸው  በሞት   የተለይዋቸው   
ከመሆናቸው   ጋር  ተዳምሮ፤ ልጆቻቸውን የማሳደግ 
ኃላፊነት በእርሳቸው ጫንቃ ላይ ወድቆ ቆይቷል።  ይሄም  
ብቻ  ሳይሆን  ባደረባቸው ህመም የተነሳ  ከተቀመጡበት  
የማይንቀሳቀሱ  ጽኑ  ህመምተኛ   ሆነዋል፡፡  

ይባስ  ብሎም የወይዘሮ   ዙርያሽን   ኑሮ   
ያከበደባቸው   ደግሞ   የ16   ዓመቷ   ልጃቸው  በመኪና   
ግጭት   አደጋ   ምክንያት   አስተሳሰቧ    በመቃወሱ  
እንደሆነ  ይናገራሉ።  ልጃቸው  ግጭት    የደረሰባት   
የ10   ዓመት  ልጅ  ሳለች  ነበር፡፡  በወቅቱ  አያት  
ሆስፒታል  ህክምና  ተደርጎላታል፡፡  አሁን   በሕይወት  
ብትኖርም   እንኳንስ   እሳቸውን   ልታስታምም  ለራሷም  
የሚሆን አቅም የላትም ፡፡  ልጅቱ   የሚያስታምማት፤  

የሚንከባከባት እና  የሚጠብቃት   ትፈልጋለች፡፡ 
 ወይዘሮ   ዙርያሽ  ጎንበስ  ቀና  ብለው   ልጆቻቸውን   

ማሳደግ   ቀርቶ  ውሃ  ቀድቶ  መጠጣት  የሚያስችል  
አቅም ስለሌላቸው  ‹‹በቦሃ  ላይ ቆረቆር››  እንዲሉት  ተረት  
ኑሯቸው ከድጡ ወደ ማጡ ሆኖባቸዋል፡፡  ‹ምስጋና  
ይድረሰውና  ለፈጣሪ  አሁን  ላይ  ነፃ  የሕክምና ወረቀት  
አለኝ›  ሲሉም  ለህክምና   የሚከፍሉት  ሁለት  ሺህ  ብር  
አጥተው  ሕመማቸው  ፀንቶባቸው   ሕይወታቸውን  
ሊያጡ   የነበረበትን  ሁኔታ ያስታውሳሉ፡፡  

ጊዜ የራሱን መፍትሄ ይዞ እንደሚመጣ እምነት 
ቢጥሉም ሌላ አስደንጋጭ ጉዳይ ገጠማቸው፡፡ ከአመታት 
በፊት የሚኖሩበት አካባቢ   ለልማት   ይፈለጋል  ተብሎ  
ይኖሩበት  የነበረው ቤት በመፍረሱ  ከነልጆቻቸው  
ጎዳና  መውጣታቸውንም  አይዘነጉትም ፡፡  ጎንበስ ቀና 
ታደርጋቸው  የነበረችው  የመጀመርያ  ልጃቸው  በዚሁ  
ወቅት  ራሷን  ለማዳን   ብላ  ብን  ብላ  ጠፍታለች፡፡  
አጎቷ   ጋር  ሄደች  የሚል   ወሬ  ቢሰሙም  እስከ  አሁን  
የት  እንዳለች  አያውቁም፡፡  

አሁን  ላይ  ሁሉም  ነገር  በአንዲቱ  የ18  ዓመት   

ዕድሜ   ያላት  ልጃቸው  ላይ  ነው  የወደቀው፡፡ ጎንበስ  
ቀና  የምታደርጋቸው  ይህችው  ልጅ  ናት፡፡   ዘንድሮ  12ኛ  
ክፍል  ደርሳላቸዋለች፡፡ በለስ ቀንቷቸውም  የሚኖሩበት   
ቀበሌ   ለፈረሰባቸው   ቤት ምትክ  እንደሚሰጣቸው 
ቃል ገብቶላቸዋል ፡፡

‹‹ለተደራራቢ   ችግር  ተጋልጬ  ነው   እየኖርኩ  
ያለሁት ›› የሚሉት  ወይዘሮ  ዙርያሽ   እየኖሩበት   
ያለውን   አንድ  ሜትር   በአንድ  ሜትር  ቤት  እንደ  
ማሳያ  ያነሳሉ፡፡  የሚኖሩባት ቤት በጣም ጠባብና 
ጽዳቷም የተጓደለ ነው፡፡ ሆኖም እሷ ከመኖርያ ተቆጥራ    
በወር  600  ይከፍሉበታል፡፡  ይሄን   ማድረግ   የቻሉት   
እሳቸው  ‹የድሆች  አባት  ብለው  በሚጠሩት›  አንድ 
የግል   ድርጅት   ድጋፍ  ነው፡፡  ምንም   አቅም   
ኖሯቸው   የሚሰሩለት   ሥራ   ባይኖርም   ድርጅቱ    
ገቢ   ስለሌላቸው  ብቻ  በወር  1ሺህ 200   ብር  
በመስጠት   ኑሯቸውን   እየደጎመላቸው ይገኛል ፡፡  12ኛ  
ክፍል ለደረሰችው  ልጃቸውም  እንዲሁ   ከትምህርቷና   
እሳቸውን    ከማስታመም  ጎን  ለጎን   በምትሰራለት   ሥራ   
ድጋፍ  ያደርግላታል፡፡  በተጨማሪም    በሴፍትኔት   
መርሐ  ግብር    ታቅፈው    በሚያገኙት   ድጋፍ   
የእሳቸውንና   የልጆቻቸውን   ሕይወት   ማሰንበት  
ችለዋል፡፡  

በተለይም በቅርቡ የተጀመረው የበጎ ፍቃድ ስራዎች 
የወይዘሮ ዙርያሽ አይነት አቅመ ደካሞችን በመደገፍ 
አለኝታነቱን እያሳየ ይገኛል፡፡ወጣቶች እየተባበሩ 
አቅመ ደካሞችን ሲረዱና ሲደግፉ  ሲያዩ  ወ/ሮ ዙርያሽ  
ደስታቸው ወደር ያጣል፡፡ ልጆቻቸው  ተምረው 
ባይጦሯቸውም  በጎ ፍቃደኖቹ  የልጆቻቸውን ቦታ 
ተክተው ‹‹ምን እናድርግልሽ ››እያሏቸው ነው።

የወጣቶች በጎ ፈቃድ አገልግሎት እንደ ተቋም የበጋና 
የክረምት ተብሎ በመከፈል በሁለት መልኩ እየተካሄደ 
ይገኛል፡፡   በአሁኑ ወቅት በሁለቱም አገልግሎቶች እንደ 
ሀገር በርካታ ወጣቶች እየተሳተፉና  እንደነ ወይዘሮ 
ዙርያሽ ያሉ  እናቶችን እየደገፉ  ይገኛሉ፡፡  

ባለፈው ዓመት የአሜሪካን ምርጫን ተከትሎ በተነሳው 
የካፒቶል ሒል ነውጥ ትራምፕን ተጠያቂ ለማድረግ 
ምርመራ እየተደረገ ነው፡፡የመርማሪ ቡድኑ ከትናንት በስቲያ  
አራተኛ ዙር ምስክሮችን አዳምጧል፡፡ይህ ለአሜሪካ ሕዝብ 
በቀጥታ የተላለፈው የምርመራ ሂደት አራት የቀድሞ 
የምርጫ ሠራተኞችን ቃል ያሰማ ነበር፡፡

የምርመራ ቡድኑ ሥራ ዶናልድ ትራምፕ ከዓመት በፊት 
በተደረገው ፕሬዝዳንታዊ ምርጫ መፈንቅለ መንግሥት 
ለማድረግ መሞከራቸውን፣ እንዲሁም የካፒቶል ሒል ነውጥ 
በርሳቸው ቀጥተኛ ትዕዛዝ ስለመፈጸሙ መረጃ መሰብሰብ 
ነው፡፡መርማሪ ቡድኑ ላለፉት 12 ወራት በሺህ የሚቆጠሩ 
የጽሑፍ፣ የስልክና የቪዲዮ ሰነዶችን በማገላበጥ፣ የዶናልድ 
ትራምፕ የቅርብ ረዳቶችን ቃለ መጠይቅ በማድረግ ሥራ 
ተጠምዶ ነበር፡፡

ከትናንት በስቲያ ለአራተኛ ዙር በተሰማው የምስክሮች 
ቃል ከትራምፕና ከቅርብ ረዳቶቻቸው እንዲሁም 
ከደጋፊዎቻቸው የሞት ማስፈራሪያ የደረሳቸው የምርጫ 
ሠራተኞችን ባለሥልጣናት ምስክርነት ተሰምቷል፡፡

“የግድያ ዛቻ ደርሶብኛል” ሲሉ የአሪዞና ምክር ቤት አፈ 
ጉባኤ የሆኑት ረስቲ ባወርስ የመጀመሪያ ቃል ሰጥተዋል፡፡

እሳቸው እንዳሉት ከትራምፕ ሰዎች የሚደርስባቸው 
ዛቻና ማስፈራሪያው ዛሬም ድረስ የቀጠለ ነው፡፡በተለይም 
በትናንትናው ምሽት የተሰሙት ምስክሮች ጆርጂያና አሪዞና 
ግዛት ላይ በምርጫ አስፈጻሚነት የሠሩ ኃላፊዎች ነበሩ፡፡
ሁለቱ ግዛቶች ዶናልድ ትራምፕ ምርጫ ተጭበርብሮብኛል 
ብለው ተደጋጋሚ ክስ ሲያቀርቡባቸው የነበሩ በተለምዶ 
ሪፐብሊካኖች የሚያሸኑፉባቸው ናቸው።

ሆኖም ከቆጠራ በኋላ በነዚህ ግዛቶች ባይደን 
በማሸነፋቸው ትራምፕ እጅግ ተቆጥተው እንደነበረ 
ምስክርነት ተሰምቷል፡፡ “ከ20ሺህ በላይ ማስፈራሪያ 
ኢሜሎችና የድምጽ መልእክቶች ይደርሱን ነበር፡፡ ሥራ 
መሥራት እስኪያቅተን ድረስ” ሲሉ ተናግረዋል የአሪዞና 

ትራምፕ ዛቻና ማስፈራሪያ አደረሱብን ያሉ ባለሥልጣናት ቃላቸውን ሰጡ

የወጣቶች በጎ ፈቃድ 
አገልግሎት እንደ ተቋም 
የበጋና የክረምት ተብሎ 

በመከፈል በሁለት መልኩ 
እየተካሄደ ይገኛል

አፈ ጉባኤ ሚስተር ባውረስ፡፡ የዶናልድ ትራምፕ ደጋፊዎች 
ቤታቸው ድረስ መጥተው ዛቻና ማስፈሪያ ያደርሱባቸው 
እንደነበረም መስክረዋል፡፡

በተለይም የዶናልድ ትራምፕ ጠበቃ የነበሩት ሩዲ 
ጁሊያኒ “ምርጫውን ትራምፕ እንዲያሸንፉ ካላደረክ 
ዘብጥያ እንድትወርድ እናደርጋለን፤ ባንተ ላይ ብዙ 
የወንጀል መላምቶች አሉ፤ መረጃዎችን ይዘናል ማስረጃ ነው 
የሚቀረን” እያሉ ይዙቱብኝ ነበር ብለዋል፡፡

በዚህ የትናንት ምሽቱ ምርመራ ሻዬ ሞስ የተባለች 
የጆርጂያ ምርጫ አስፈጻሚና እናቷ ሩቢ ፍሪማን ቀርበው 
ነበር፡፡ሻዬ ሞስ እንባ እየተናነቃት ከትራምፕ የቅርብ ሰዎች 
ማስፈራሪያ ይደርሳት እንደነበረ ለኮሚቴው አስረድታለች። 
‹‹ለእናቴ ብቸኛ ልጅ ነኝ፣ በዚያ ላይ እናቴንም ዶናልድ 
ትራምፕ በስም እየጠሩ ያስፈራሯት ነበር፤ እጅግ ፈታኙን 
የሕይወቴን ክፍል ነው ያሳለፍኩት›› ስትል ለኮሚቴው 
አስረድታለች፡፡

ዶናልድ ትራምፕ ወደ ሚዲያ ወጥተው በጆርጂያ 
እናትና ልጅ ተመሳጥረው ምርጫ ሲያጭበረብሩ 
ተደርሶበታል በሚል የእናቷን ስም በመጥቀሳቸው 
ሕይወታቸው ምስቅልቅሉ እንደወጣም አብራርታለች። 
‹ስሜን፣ ዝናዬን፣ ሥራዬን፣ ደኅንነቴን ሁሉ በትራምፕ 
የተነሳ አጥቻለሁ›› ያሉት ደግሞ የሻዬ ሞስ እናት ሚስ 
ፍሪማን ነበሩ፡፡‹‹ለመሆኑ አንድ ፕሬዝዳንት ድንገት ተነስቶ 
ስማችሁን ጠርቶ ሲዝትባችሁ ምን እንደሚሰማችሁ 
ታውቃላችሁ?” ሲሉም ሕይወታቸው እንዴት ቀውስ 
ውስጥ እንደገባ አስረድተዋል፡፡

የትራምፕን ዛቻ ተከትሎ እናትና ልጅ ለዚህ አጣሪ 
ኮሚቴ እንዴት የሞት ዛቻ ይደርሳቸው እንደነበረ፤ ከቤት 
መውጣት ስላቆሙ የሰውነት ክብደታቸው እንዴት 
እንደጨመረ አስረድተዋል፡፡በመጨረሻ ምሥክርነት 
የሰጡት የጆርጂያ ምርጫ አስፈጻሚ ከፍተኛ ኃላፊ የነበሩት 
ጋብሬል ስተርሊንግ ናቸው፡፡ እኚህ ምስክር ትራምፕ ነጋ ጠባ 

እየደወሉ ጆርጂያ ግዛትን እንዲያሸንፉ የተወሰነ ድምጽ 
እንዲተባበሯቸው በቀጥታና በተዘዋዋሪ ይጠይቋቸው 
እንደነበር መስክረዋል፡፡

ይህን ለማድረግ ሕሊናቸው እንደማይፈቅድላቸው 
በተናገሩ ጊዜ ደግሞ ትራምፕና ጠበቃቸው ጁሊያኒ 
ከፍተኛ ዛቻ ያደርሱባቸው እንደነበር አብራርተዋል። 
በጆርጂያ ግዛት 10ሺህ 315 የሞቱ ሰዎች ድምጽ ለጆ 
ባይደን ሰጥተዋል በሚል ዶናልድ ትራምፕ ውጤቱን 
አልቀበልም ብለው ነበር፡፡እኚህ ምስክር እንደተናገሩት 
ዶናልድ ትራምፕ ይህንን ቁጥር በመጥቀስ የምርጫ 
ውጤቱን ለርሳቸው እንዳደርገው ይወተውቱኝ ነበር 
ብለዋል፡፡

ይሁንና ባደረግነው ማጣራት አራት ሰዎች ብቻ ነው 
ያገኘነው ብለዋል፡፡ዶናልድ ትራምፕ ግን ይህን ባለመቀበል 
ምርጫው ወደርሳቸው እንዲያደላ በየዕለቱ ማስፈራሪያ 
ያደርጉባቸው እንደነበረ፣ ይህም ለሕይወታቸው አስጊ 
ደረጃ እየደረሰ እንደመጣ በስፋት አስረድተዋል፡፡
መርማሪ ኮሚቴው የትራምፕ ምክትል የነበሩትን ማይክ 
ፔንስን ጨምሮ በርካታ የቀድሞ ከፍተኛ ባለሥልጣናትን 
ምስክርነትን ሰምቷል።

በተለይም የቀድሞ የአሜሪካ አቃቤ ሕግ ሚስተር ቢል 
ባር “ትራምፕ መሸነፋቸውን ብንነግራቸውም ሊቀበሉ 
ያልቻሉት አእምሯቸው ከእውኑ ዓለም ጋር ተጣልቶ 
ስለነበር ነው” ማለታቸው አይዘነጋም፡፡ይህ አጣሪ ኮሚቴ 
ከዚህ ሁሉ ምርመራ በኋላ ትራምፕ እንዲከሰሱ የማድረግ 
ሥልጣን የለውም፡፡ ሆኖም ለአሜሪካ ፍትሕ መሥሪያ ቤት 
መረጃዎቹን በመስጠት የክስ ምክረ ሐሳብ ሊሰጥ ይችላል 
ተብሏል፡፡

አንዳንድ ሪፐብሊካኖች በበኩላቸው የኮሚቴው ዋና 
ዓላማ የአሜሪካ ሕዝብን ከዓመት በፊት ምን እንደተፈጠረ 
በማስታወስ በቀጣይ የሚደረገውን የሚድተርም ምርጫ 
ዲሞክራቶች እንዲያሸንፉ ማገዝ ነው ሲሉ ይከሳሉ፡፡ 

ስፖርት
ከተገማችነት ወደ አጓጊነት- የፕሪሚየር ሊጉ የቻምፒዮንነት ፍልሚያ
ቦጋለ አበበ

የ2014 ዓ.ም የቤትኪንግ የኢትዮጵያ ፕሪሚየር ሊግ 
ጨዋታዎች ሃያ ስምንተኛ ሳምንት መርሃ ግብር ላይ 
ደርሰዋል። በርካታ የስፖርት ቤተሰቦች ውድድሩ ከአዳማ 
ወደ ባህርዳር አምርቶ  ቅዱስ ጊዮርጊስ ከፋሲል ከነማ እስከ 
ተገናኙበት የጨዋታ ውጤት ድረስ ቻምፒዮኑ ክለብ ማን 
እንደሚሆን ቀድመው ግምታቸውን ማስቀመጥ ችለው ነበር። 
ይሁን እንጂ የዚያ ጨዋታ ውጤት እንዲሁም ባለፉት ጥቂት 
ሳምንታት ነገሮች ባልተጠበቁ ውጤቶች ተቀያይረዋል። 
ይህም የፕሪሚየር ሊጉን መገባደጃ ከተገማችነት ወደ አጓጊነት 
የቀየረው ሲሆን እያንዳንዱ ጨዋታ ለቻምፒዮንነትም ይሁን 
ላለመውረድ የሚደረገውን ትግል የሚወስን ሆኗል። 

ከሊጉ ጅማሬ አንስቶ አሁንም ድረስ በመሪነቱ 
የቀጠለው ቅዱስ ጊዮርጊስ(ፈረሰኞቹ) ውድድሩ ከአዳማ 
ወደ ባህርዳር እስከ መጣበት ጊዜ ድረስ ለቻምፒዮንነት ሰፊ 
እድል ነበራቸው። ፈረሰኞቹ አሁንም ይህ ወርቃማ እድል 
በእጃቸው ቢገኝም  ውድድሩ ባህርዳር መካሄድ ከጀመረ 
ወዲህ  ለበርካታ ሳምንታት የነጥብ ልዩነታቸውን አስፍተው 
በተጓዙበት መንገድ መቀጠል አልቻሉም። ፈረሰኞቹ ባለፉት 
አምስት ጨዋታዎች ሁለቱን አሸንፈው በአንዱ አቻ ሲለያዩ 
በውድድር አመቱ የመጀመሪያውን ሽንፈት በቅርብ ርቀት 
በሚፎካከራቸው ፋሲል ከነማ አስተናግደዋል። በዚህም 
ሁለት ግቦች ማስቆጠር ሲችሉ ሁለት ደግሞ ተቆጥሮባቸዋል። 
ይህም ለበርካታ ሳምንታት በሰፊ የነጥብ ልዩነት ሊጉን 
ሲመሩ የቆዩት ፈረሰኞቹ ተከታታይ ጨዋታዎች ላይ ነጥብ 
በመጣላቸው በመጨረሻ ሰአት ላይ አጣብቂኝ ውስጥ 
እንዳይከታቸው የሚያሰጋ ሆኗል።  

በአንጻሩ የአምና ቻምፒዮን አጼዎቹ ከነበሩበት 
የውጤት ቀውስ ወጥተው ከባለ ድሉ አሰልጣኛቸው 
ስዩም ከበደ ጋር ከተለያዩም በኋላ ተከታታይ ጨዋታዎችን 

በማሸነፍ የቻምፒዮንነት ፉክክሩ ላይ ያላቸውን ተስፋ ነብስ 
ዘርተውበታል። ከመሪዎቹ ፈረሰኞች ጋር ያላቸውን ሰፊ 
የነጥብ ልዩነት አጥበውም አንድ ጨዋታ ወይም ሶስት ነጥብ 
አድርሰውታል።

የቤትኪንግ የኢትዮጵያ ፕሪሜር ሊግ ቻምፒዮኑንና 
ወራጁን ለመለየት ቀሪ አራት ጨዋታዎች ብቻ ይጠበቃሉ። 
ከነዚህ  ጨዋታዎች ፈረሰኞቹ ሶስቱን በድል መወጣት 
ከቻሉ የማንንም ውጤት ሳይጠብቁ ለአስራ አምስተኛ 
ጊዜ በውድድሩ መንገስ ይችላሉ።  በተቃራኒው አጼዎቹ 
የፈረሰኞቹን መሸነፍና የአቻ ውጤት ላይ ተሞርኩዘው 
የሊጉን ዋንጫ በተከታታይ ለሁለተኛ ጊዜ ለማንሳት እድሉ 
አላቸው። አጼዎቹ ባለፉት አምስት ጨዋታዎች ከሌሎች 
ክለቦች በተሻለ ወጥ አቋም ማሳየታቸውና ፈረሰኞቹ 
በተመሳሳይ መንገድ መጓዝ አለመቻላቸው ከግምት ውስጥ 
ሲገባ የቀሪዎቹን ጨዋታዎች አጓጊነት ከፍ አድርጎታል። 

አጼዎቹ ባለፉት ስድስት ጨዋታዎች መቶ በመቶ የአሸናፊነት 
ጉዞ የነበራቸው ሲሆን በነዚህ ጨዋታዎች አስር ግብ 
ሲያስቆጥሩ መረባቸውን ያስደፈሩት ሁለት ጊዜ ብቻ ነው። 
አጼዎቹ ሀይሉ ነጋሽ እየተመሩ ባለፉት አስር ጨዋታዎች 
ከሚጠበቅባቸው ሰላሳ ነጥቦች ሃያ ስምንቱን ማሳካታቸውም 
ለቻምፒዮንነት ፉክክሩ በጥሩ ቁመና ላይ እንደሚገኙ ማሳያ 
ነው።  

ፈረሰኞቹና አፄዎቹ በአፍሪካ መድረክ በቻምፒዮንስ 
ሊግና በኮንፌዴሬሽን ዋንጫ ለመወዳደር የሚያበቃቸውን 
ውጤት በሃያ ሰባተኛው ሳምንት መርሃ ግብር 
ተጋጣሚዎቻቸውን በመርታት ከወዲሁ አረጋግጠዋል።  
ሁለቱ ክለቦች እዚህ ደረጃ ላይ ለመድረስ 27 ጨዋታዎችን 
ብቻ ማድረግ በቂያቸው ሆኗል። 16 ጨዋታዎችን ማሸነፍ 
የቻሉት ፈረሰኞቹ 10 ጊዜ የአቻ ውጤት ገጥሞት በአንድ 
ጨዋታ ብቻ ተሸንፏል። በዚህም 44 ግቦችን አስቆጥረው 10 

ግብ ብቻ ተቆጥሮባቸዋል። ይህም በ34 የግብ ልዩነትና  በ58 
ነጥብ ከሊጎ አናት ላይ መቀመጥ ችለዋል። አጼዎቹ በአንጻሩ  
በ7 ጨዋታዎች  የአቻ ውጤት ቢያስመዘግቡም 4 ሽንፈት 
አስተናግደዋል። በዚህም 43 ግቦችን ያስቆጠሩ ሲሆን 20 
ጊዜ መረባቸውን አስደፍረዋል። ይህም በ23 የግብ ልዩነት 
በ55 ነጥብ  ሁለተኛ ደረጃ ላይ አስቀምጧቸዋል። 

ቀሪዎቹን ሶስት ጨዋታዎች ሁለቱም ክለቦች 
የቻምፒዮንነት እድላቸው በእጃቸው ላይ እንዳለ 
የሚያከናውኑት ይሆናል። የተሻለ የቻምፒዮንነት እድሉ 
ያላቸው ፈረሰኞቹ ከሶስቱ ጨዋታዎች ስድስት ነጥብ 
ብቻ ማሳካት በቂያቸው ነው። ይህም ማለት ፈረሰኞቹ 
ሁለት ጨዋታ ማሸነፍ ወይም ሶስቱንም አቻ መለያየት 
ይጠበቅባቸዋል። ይህን ካሳኩም አጼዎቹ ሶስቱንም ጨዋታ 
ቢያሸንፉ እንኳን ዋንጫው በፈረሰኞቹ እጅ ይቀራል።  የግብ 
ልዩነትን በተመለከተ ለምሳሌ ፈረሰኞቹ በሁለት ጨዋታ 
አንዳንድ ግብ እያስቆጠሩ ቢያሸንፉና አንዱን ጨዋታ 1ለባዶ 
ቢሸነፉ ነጥባቸው 64 ይሆናል።  አስራ አንድ ግብ ብቻ 
ተቆጥሮባቸውም 35 የግብ ልዩነት የሚይዙ ይሆናል። 

አጼዎቹ በአንፃሩ በሶስቱ ጨዋታዎች 12 ግቦችን 
አስቆጥረው ቢያሸንፉ በ64 ነጥብና በ35 የግብ ልዩነት 
እኩል የመሆን እድል አላቸው። ነገር ግን የተቆጠረባቸው 
የግብ ብዛት 20 ስለሚሆን ይሆናል። ሁለቱ ክለቦች 
በነጥብም ይሁን በግብ ክፍያና በተቆጠረባቸው የግብ መጠን 
እኩል ከሆኑ ቻምፒዮኑን ለመለየት የደርሶ መልስ ጨዋታ 
ውጤታቸው የሚወስን ይሆናል።

በአስገራሚ ሁኔታ ከቻምፒዮንነት ፉክክሩ በተጨማሪ 
ላለመውረድ የሚደረገው ፍልሚያ ከአምስተኛ እስከ አስራ 
ስድስተኛ ደረጃን ይዘው የሚገኙ ክለቦች በሶስቱ ቀሪ 
ጨዋታዎች እድላቸውን የሚወስኑበት መሆኑ የዘንድሮውን 
የቤትኪንግ የኢትዮጵያ ፕሪሚየርሊግ ከመቼውም በላይ 
የማይገመትና አጓጊ አድርጎታል።



በብርሃንና ሰላም ማተሚያ ድርጅት ታተመ

ከኢትዮጵያ የምግብና መድኃኒት ባለሥልጣን 
ጋር በመተባበር በየሳምንቱ የሚታተም

 Tel : +251-11-552-41-22
+251-11-552-41-22

 P.o.box. 5681
Free call. 8482 

http://www.fmhaca.gov.et/contact/ 
E-mail   contactefda@efda.gov.et 
Telegram channel link  
https://t.me/ethiopianfoodanddrugauthority/    

ታምራት ተስፋዬ

የኢትዮጵያ ምግብና መድኃኒት ባለስልጣን በአዋጅ 
ቁጥር 1112 /2011 አ.ም በተሰጠው ስልጣን መሠረት አገር 
ውስጥ የሚመረቱና ከውጭ የሚገቡ ምግብ መድኃኒትና 
የሕክምና መሣሪያዎች ጥራት፣ ደህንነት፣ ፈዋሽነት 
ያረጋግጣል።  በዚህም  ኅብረተሰቡን ጥራት፣ ደህንነትን 
ብቃቱ ካልተጠበቀ ምግብና መድኃኒት ይከላከላል።

ይህን ኃላፊነቱን ለመወጣትም በዋና መስሪያ ቤትም 
ሆነ በቅርንጫፎች ጣቢያዎቹ የተደራጁ የተለያዩ የቁጥጥር 
ክፍሎች አሉት። እንደ ባለስልጣን መስሪያ ቤት በአገሪቱ 
የተለያዩ ክልሎች ቅርንጫፎች አሉት። የማዕከላዊ 
ቅርንጫፍም  ከእነዚህ አንዱ ነው።

በማዕከላዊ ቅርንጫፍ በአዲስ አበባና በአዲስ አበባ 
ዙሪያ የሚገኙ አምስት መግቢያ መውጫዎች አሉ። 
በኢትዮጵያ አየር መንገድ ካርጎና በመንገደኞች አገልግሎት 
ሁለት ቅርንጫፍ ቢሮ አለ። ቃሊቲ ወደብና ተርሚናል፣ 
በአዳማ እንዲሁም በሞጆ ወደብና ተርሚናል ቢሮዎች 
አሉት። አቶ አያልሰው መለሰ በኢትዮጵያ ምግብና 
መድኃኒት ባለስልጣን የማዕከላዊ ኢትዮጵያ ቅርንጫፍ 
ጽሕፈት ቤት ኃላፊ ናቸው። በእነዚህ መግቢያ መውጫ 
ቁጥጥር ጣቢያዎች መድኃኒትና የሕክምና መሣሪያዎች 
ደህንነት፣ፈዋሽነት፣ጥራት በማረጋገጥ ረገድ ምን 
እንደሚከናወንና በዘንድሮው በጀት አመት ያለፉት አስራ 
አንድ ወራት  ክንውንን አፈጻጸምን  በሚመለከት  ቆይታ 
አድርገናል።

አቶ አያልሰው እንደሚገልፁትም፣ባለስልጣን 
መስሪያ ቤቱ ቁጥጥር የሚያደርግባቸው ምርቶች መግቢያ 
መውጫዎች ላይ ሲደርሱ የጥራት፣የደህንነት፣ፈዋሽነት 
እና ብቃት ደረጃቸው ተረጋግጦ ወደ አገር ውስጥ እንዲገቡ 
ይደረጋል። በመውጫ መግቢያዎች በኩል ምርቶች 
ከውጭ ወደ አገር ውስጥ ሲገቡም ሆነ ከአገር ወደ ውጭ 
ሲወጡ መሟላት ያለባቸው ከደህንነት ከጥራት፣ ከብቃት 

አንጻር የተለያዩ መስፈርቶች አሉ። ባለስልጣን መስሪያ ቤቱ 
በተሰጠው ስልጣንና ኃላፊነት መሠረት  የቁጥጥር ሥራ 
ይሠራል።

መድኃኒት የሚገባባቸው መግቢያ መውጫዎች 
የተወሰኑ ናቸው። በየትኛውም በተከፈተ መግቢያ መውጫ 
መድኃኒት አይገባም። በእነዚህ ጣቢያዎች መድኃኒትና 
የሕክምና መሣሪያ ከፍተኛ ቁጥጥር ይደረግባቸዋል። 
የመድኃኒት ደህንነትና ጥራት ማስጠበቅ  እንዲቻልም 
የተለያዩ መስፈርቶች በዝርዝር ተቀምጠዋል።

ከመድኃኒቱ ውልደት ጀምሮ እስከ ሞቱ ድረስ ያለው 
ሂደት ለመቆጣጠርና ለማረጋገጥ የተዘጋጁ ሰነዶች አሉ። 
ማንኛውም መድኃኒት ወደ አገር ውስጥ ከመግባቱ አስቀድሞ 
በጣም ሳይንሳዊ የሆኑ ነገሮች ሳይቀር ይመዘገባሉ። 
ይፈተሻሉ። አንድ መድኃኒት ተመዘገበ  ሲባል አምራቹ  አካል 
መድኃኒት ለማምረት  ብቁ ነው ወይ የሚለው  ጀምሮ ሁሉም 
ይጣራል፤ ይፈተሻል፣ይረጋገጣል። በማሽተት፣ በማየትና 
በመዳሰስ ለመለየት ከሚቻለው ባሻገር ምርቱ አገር ውስጥ 
ሲገባም የላብራቶሪ ምርመራ ይሠራበታል። 

ከዚህ ባሻገር የመልካም አመራረት ሥርዓቱን ለማየት 
የቁጥጥር ሥራ ይሠራል። ከአገር ውጭም መድኃኒቱ 
የሚመረትበት አገርና ቦታ በመሄድ ጭምር የቁጥጥር ሥራ 
ይሠራል። ይህ ከተደረገ በኋላ መድኃኒቱ ይመዘገባል። 
ይህም በዋነኝነት  በመድኃኒት ምዝገባና ፈቃድ ዳይሬክቶሬት 
ባለሙያዎች የሚከናወን ነው። የመድኃኒት ደህንነትና ጥራት 
ማስጠበቅ  እንዲቻልም የተለያዩ መስፈርቶች በዝርዝር 
ተቀምጠዋል።

መግቢያ መውጫ  ጣቢያዎች ላይ በዋነኝነት መድኃኒት 
ወይንም የሕክምና መሣሪያው በዚህ ሂደት ያለፈ መሆኑ 
በጥንቃቄ ይፈተሻል። ይረጋገጣል። ያለፈበት የአጓጓዝ 
እንዲሁም አቀማመጥ ሂደትና ሥርዓት  በአግባቡ ይቃኛል። 
የመድኃኒት ደህንነትና ጥራት ማስጠበቅ  እንዲቻልም 
የተለያዩ መስፈርቶች በዝርዝር ተቀምጠዋል። በመግቢያ 
መውጫ ጣቢያዎች ላይም የሚገቡ መድኃኒቶች የገላጭ 

ጽሑፍ መስፈርቶችንም ማሟላታቸው ይፈተሻል። ይህን 
በአግባቡ የማረጋገጥ ሥራ ይሠራል። በምርመራ ውጤት ላይ 
በመመርኮዝም ደህንነት፣ጥራትና ፈዋሽነቱን በሚመለከት 
የመጨረሻ ውሳኔ ይሰጣል።

ባለፉት አስራ አንድ ወራትም ያለቀለት መድኃኒትና 
በመድኃኒት አምራች የሚመጡ ጥሬ ዕቃዎችን ጨምሮ መቶ 
አስራ ስምንት ቢሊዮን ዘጠና ስምንት ሚሊዮን ሰባት መቶ ሺ 
ብር የሚያወጡ መድኃኒቶች ጥራት፣ ደህንነት ፈዋሽነታቸው 
ተረጋግጦ ወደ አገር ውስጥ እንዲገቡ ተደርጓል። ሦስት 
ሚሊዮን ሁለት መቶ ሺ ብር  የሚያወጡ መድኃኒቶችም 
ጥራትና ደህንነታቸውን  እንዲሁም መስፈርቱን የሚያሟሉ 
ሆነው በመገኘታቸው ወደ አገር ውስጥ እንዳይገቡ 
ተደርጓል።

የሕክምና መገልገያዎች መሣሪያዎችን ጨምሮ ሕክምናን 
ለማከናወን በሽታን ለመመርመር የሚረዱ መሣሪያዎችን 
ጨምሮ ባለፉት አስራ አንድ ወራት  አስራ ሁለት ቢሊዮን  
ሦስት መቶ ሚሊዮን አራት መቶ ሺ ብር የሚወጡ የሕክምና 
መሣሪያዎች ጥራትና ብቃታቸው ተረጋግጦ  ወደ አገር ውስጥ 
እንዲገቡ  ተደርጓል። ሁለት መቶ ሰባ ሁለት  ሚሊዮን ዘጠኝ 
መቶ ሺ ብር የሚያወጡ  የሕክምና መገልገያዎች ጥራትና 
ብቃቱ ደህንነታቸውን  መስፈርቱን የማያሟላ በመሆኑ ወደ 
አገር ውስጥ እንዳይገቡ ተደርጓል።

 ከመድኃኒትና ከሕክምና መሣሪያዎች ባሻገር  ወደ አራት 
ቢሊዮን ስድስት መቶ ሃያ አምስት ሚሊዮን አራት መቶ ዘጠና 
ዘጠኝ  ሺ ብር የሚያወጡ የውበት መጠበቂያ ምርቶች ወደ 
አገር ውስጥ ገብተዋል። ሁለት ሚሊዮን ሰባት መቶ ሺ  ብር 
የሚያወጡ የውብት መጠበቂያዎች የተቋሙን መስፈርት 
ባለማሟላታቸው ወደ አገር እንዳይገቡና እንዳይሠራጩ 

ተደርጓል። በቁጥር ስምንት መቶ የሚጠጉ በሐኪም 
ትእዛዝ የሚመጡ መድኃኒቶች ምርመራ ተደርጎባቸውና 
በትክክልም ለሕመምተኞች የመጡ መሆናቸው ተረጋግጦ  
ወደ አገር ውስጥ እንዲገቡ  ተደርጓል። 

ጥራትና ደህንነታቸው ያልተረጋገጡ ምርቶች ሲያዙም 
በቀዳሚነት የሚደረገው ምርቶቹ ላይ እርምጃ መውሰድ 
ነው። ወደ መጡበት መመለስ ነው። መመለሳቸውን 
እንከታተላለን። የሚወገዱ ከሆነም የእኛ ባለሙያዎች 
ባሉበት እንዲወገዱ ይደረጋል። 

ከዚህ ባሻገር ምርቶቹ ተጠቃሚው ጋር ቢደርስ 
የሚያስከትለው ሁለንተናዊ ኪሳራና የጥፋት ከፍታ 
በመገምግም አስመጪው ወይንም አምራቹ ላይ ፈቃድን 
የመሰረዝ እግድ እርምጃ የሚወሰድበት አግባብም አለ። 
በዚህ ሂደት የተለያዩ ኮንዶሞች እንዲሁም የሕክምና 
ጓንቶች ገበያ እንዳይገቡ ማድረግ ተችሏል። 

በዚህ አግባብ፣ በአጠቃላይ በጀት አመቱ  
ያለፉት አስራ አንድ ወራት የመድኃኒትና ሕክምና 
መሣሪያዎችን  ጥራት ደህንነትና ፈዋሽነት በማስጠበቅ 
እንዲሁም መስፈርቶችን የሚያሟሉ ምርቶች ወደ 
አገር እንዳይገቡ በማድረግ ረገድ  ስኬታማ ተግባራት 
ተከናውነዋል።

ይህ ማለት ችግሮች የሉም ማለትም አይደለም። መቶ 
በመቶ የቁጥጥር ሥርዓት ተዘርግቷል የሚል እምነት የለም። 
እንደ ተቋም ብዙ መሥራት እንዳለብን እናምናለን። ቁጥጥር 
ውስብስብ ሥራ ነው። አንድ ተቋም ብቻውን የሚሠራው 
አይደለም። ሌሎች ቁጥጥርን የሚሠሩ ባለድርሻ አካላት 
አሉ። ከእነዚህ አካላት ጋር በትብብርና በቅንጅት መሥራት 
ያስፈልጋል።

ከአዲስ አበባ ከተማ አስተዳደር የመንግሥት ግዥና ንብረት 
ማስወገድ አገልግሎት ጋር በመተባበር በየወሩ  የሚታተም

የተቋሙ የፌስቡክ ገፅ
Addis Ababa City Public Procurement and 
Property Disposal ser-
የተቋሙ የድህረ-ገፅ!- Www.aappda.gov.et

ሜክሲኮ ሰንጋ ተራ ዮቤክ 
የንግድ ማዕከል

ስልክ ቁጥር፡- 0115573241
0115573235

አድራሻ፡- 

የአዲስ አበባ ከተማ አስተዳደር የመንግሥት 
ግዥና ንብረት ማስወገድ አገልግሎት እስከ 
ግንቦት 2014 ዓ.ም ድረስ ባከናወናቸው ያገለገሉ 
የመንግሥት ተሽከርካሪዎችና ምድብ ንብረቶች 
ሽያጭ ሦስት መቶ ሃያ ሰባት ሚሊዮን ብር ለከተማ 
አስተዳደሩ ገቢ ማድረግ መቻሉን ገለጸ።

 የአዲስ አበባ ከተማ አስተዳደር የግዥና 
ንብረት ማስወገድ አገልግሎት የአዲስ አበባ ከተማ 
አስተዳደር አስፈጻሚ አካላት እንደገና ማቋቋሚያ 
አዋጅ ቁጥር 67/2012 አንቀፅ 11 ንዑስ አንቀፅ 39 
በተሰጠው ስልጣንና ተግባር መሠረት በአዲስ አበባ 
ከተማ አስተዳደር ስር የሚገኙ የመንግሥት መሥሪያ 
ቤቶች በሽያጭ እንዲወገዱ ውሳኔ የተሰጠባቸውን 
ንብረቶች በሽያጭ የማስወገድ ስልጣን የተሰጠው 
ተቋም ነው። አገልግሎቱ የተሰጠውን ተልዕኮ 
በአግባቡ ለመወጣት በሚያስችል ሁኔታ ሰፊ 
ሥራዎችን በመሥራት ላይ መሆኑንም ገልጿል።

 በመሆኑም በአገልግሎቱ በዋጋ ግመታና 
ማስወገድ ዳይሬክቶሬት  እየተከናወኑ ከሚገኙ 
ዋና ዋና ተግባራት ውስጥ አንዱ የአገልግሎት ዘመ 
ናቸውን ያጠናቀቁ ንብረቶችን በሽያጭ በማስወገድ 
ለተሻለ ዓላማ እንዲውሉ ማድረግ ሲሆን፤ በዚህም 
አገልግሎቱ ከተቋቋመበት 2007 ዓ.ም ጀምሮ 
13 ሺ 429 ምድብ ያላቸው ንብረቶችንና 934 
ተሽከርካሪዎችን በጨረታ በሽያጭ በማስወገድ ብር 
954 ሚሊዮን ለከተማ አስተዳደሩ ገቢ ማስገኘት 
መቻሉ ታውቋል። 

 የተቋሙ የዋጋ ግመታና ማስወገድ ዳይሬክቶሬት 
ከሐምሌ 2014 ዓ.ም አንስቶ እስከ ግንቦት 2014 

ሦስት መቶ ሃያ ሰባት ሚሊዮን ብር ለከተማ አስተዳደሩ ገቢ መደረጉ ተገለጸ

ዓ.ም ድረስ በሽያጭ ይወገዳሉ ተብለው በዕቅድ 
ከተያዙ 91 ተሽከርካሪዎችን አንድ ሺ 834 ምድብ 
ንብረቶች  አንድ መቶ አስር ሚሊዮን ብር ገቢ 
እንደሚገኝ በዕቅድ ተይዞ ነበረ። 

   አፈፃፀሙን በተመለከተ ከሐምሌ 2014 እስከ 
ግንቦት 2014 ዓ.ም በከተማ አስተዳደሩ በተለያዩ 
መሥሪያ ቤቶችና የመንግሥት የልማት ድርጅቶች 
ያለጥቅም ተከማችተው የሚገኙ ሁለት ሺ 350 
ምድብ ንብረቶችን፣ 77 ተሽከርካሪዎችንና 65 ሺ 

36 ኪሎ ግራም ቁርጥራጭ ብረታ ብረቶች በሽያጭ 
በማስወገድ ለመንግሥት ግምጃ ቤት ብር 51 
ሚሊዮን 743 ሺ 768 ነጥብ 46 ማስገባት ተችሏል። 
ከመንግሥት የልማት ድርጅቶች (ቤቶች ልማት 
ኮርፖሬሽን) ደግሞ ብር 275 ሚሊዮን 702 ሺ 288 
ነጥብ 62 በድምሩ 327 ሚሊዮን 446 ሺ 057 ነጥብ 
08  ገቢ ማስገኘት መቻሉንና ይህም አፈጻጸሙ 
ከዕቅድ በላይ መሆኑን አገልግሎቱ አስታውቋል። 

 የአገልግሎቱ የዋጋ ግመታ እና ማስወገድ 
ዳይሬክተር የሆኑት አቶ ጌቱ ተስፋዬ የመንግሥት 
ግዥና ንብረት ማስወገድ አገልግሎት ዓላማ 
እንዳስረዱት፤ የመንግሥት መሥሪያ ቤቶች 
የሚጠቀሙባቸው ተመሳሳይ ዕቃዎችና አገልግሎቶች 
ከከፍተኛ ግዥ የሚገኘውን ኢኮኖሚያዊ ጠቀሜታ 
በሚያስገኝ ተመጣጣኝ ዋጋ በተገቢው ጊዜና በተፈላጊ 
ጥራት እንዲቀርቡ ማስቻል፣ በሽያጭ እንዲወገዱ 
ውሳኔ የተሰጠባቸውን የመንግሥት መሥሪያ ቤቶች 
ንብረቶችን በተቀላጠፈ አኳኋንና በተመጣጣኝ 
ዋጋ እንዲወገዱ ማስቻል ነው ብለዋል። ከዚህ 
በተጨማሪም በከተማ አስተዳደሩ ስር ላሉ የልማት 
ድርጅቶች በዕቃና በአገልግሎት ግዥ እንዲሁም 

በንብረት ማስወገድ ረገድ እገዛ ማድረግ፣ እንዲሁም 
ስትራቴጂካዊ ጠቀሜታ ያላቸውን ግዥዎች መፈጸም 
እና ሴክተር መሥሪያ ቤቶችን በግዥና ንብረት 
ማስወገድ ረገድ እገዛ ማድረግ ዋና ዋና  መሆናቸውን 
ዳይሬክተሩ ገልጸዋል። 

 እንደየዋጋ ግመታ እና ማስወገድ ዳይሬክቶሬት  
በበጀት ዓመቱ ሁለት ሺ ምድብ ንብረቶችን እና   
አንድ መቶ ያገለገሉ ተሽከርካሪዎችን በሽያጭ 
ለማስወገድ እና መቶ ሃያ ሚሊዮን ብር ገቢ 
ለማስገኘት ታቅዶ የነበረ መሆኑን የጠቆሙት 
ዳይሬክተሩ፤ እስከ ግንቦት ወር መጨረሻ 77 ያገለገሉ 
ተሽከርካሪዎችንና ሁለት ሺ 350 ምድብ ንብረቶችን 
በሽያጭ በማስወገድ  ሦስት መቶ ሃያ ሰባት ሚሊዮን 
ብር ለከተማ አስተዳደሩ ገቢ ማስገኘት መቻሉን 
ተናግረዋል።

    በተጨማሪም በበጀት ዓመቱ በጨረታ ሂደት 
ላይ የሚገኙ 38 ያገለገሉ ተሽከርካሪዎችና 334 
ምድብ ንብረቶች እንዳሉ ገልጸው፤ በሚጠናቀቁበት 
ወቅት ተጨማሪ ገቢ ለከተማ አስተዳደሩ ማስገኘት 
እንደሚቻል የአገልግሎቱ የዋጋ ግመታ እና ማስወገድ 
ዳይሬክተሩ አመላክተዋል።

 የመድኃኒትና ሕክምና መሣሪያዎች ጥራትና ደህንነት የማረጋገጥ  ተግባር

አቶ ጌቱ ተስፋዬ

